
Frumvörp
og atlmg-aseiiijclir við þau

tfrá milliþinganefndinni í landbúnaðarmálinu, er skipuð 
vár samkvæmt konungsúrskurði 2. marz 1904.
Nefndarmenn: ÞórJiallur Bjarnarson fórmaður, 

Pétur Jönsson skrifari, Hermann Jönasson.

I. Frumvarp 
til laga um bændaskóla.

1. gr.
Tveir skulu vera skólar á landi hér, er veiti bænda- 

•efnum nauðsynlega sérþekking til undirbúnings stöðu 
þeirra, og skal annar skólinn vera á Norðurlandi, en hinn 
á Suðurlandi. Á skólajörðunum skulu vera hæfilega 
stór bú, rekin á kostnað hins opinbera.

2. gr.
Við hvorn skólann um sig skulu vera 3 kennarar, 

-0g er einn þeirra jafnframt skólastjóri, hefir hann á 
hendi aðalumsjón með nemendum skólans, húsum hans 
•og áhöld'um, og stjórnar skólabúinu og heldur reikninga 
þess. Hann hefir að launum 1800 kr. á ári, auk leigu- 
lauss bústaðar fyrir sig og fjölskyldu sína. Fyrri kenn- 
arinn hefir að launum 1200 kr. á ári og annar kenn- 
arinn 9>00 kr. Báðir hafa kennararnir leigulausan bústað 
á skólanum fyrir sjálfa sig.

3. gr.
Skólarnir heita bændaskólar og eru vetrarskólar. 

Bóklega kenslan skal aöallega fara fram með fyrirlestr- 
um i þeim fræöigreinum landbúnaöarins, sem reglugerð 
nefnir til og segir nánar fyrir um. Reglugerð kveður 
og á um það, hverri verklegri kenslu verði komið við á 
skólabúunum. Útvega skal til skólanna og nota við 
kensluna sem fullkomnust kensluáhö'd.

Auk búnaðarfræðslunnar skal sérstök alúð’ lögð við 
aö kenna nemendunum að tala og lita móðurmálið vel 
og skipulega, saga landsins skal sögð og þá einkum 
búnaðar- og verzlunar-saga, og nemendum kent að færa 
sér i nyt skýrslur um atvinnuvegi vöra óg þjóðarhag. 
Kenna skal og reikning, dráttlist, söng og leikflmi.

4. gr;
Nemendum er ætlað að vera 2 vetur á skólunum, 

en auk þess skulu bændur og bændaefni eiga kost á 
að dvelja á skólunum um viku- tíl hálfsmánaðar-tíma, að 
því er húsrúm og aðrar kringumstæður leyfa,. við áðui* 
ákveðin og auglýst kensluskeið, til að hlýða á fyrirlestra 
hjá kennurunum og taka þátt í umræðufundum um 
landbúnað.

5. gr.
Hvor skólinn um sig á að geta tekið á móti alt 

að 60 cemendum, og skal skólastjórnin sjá um það, að 
nemendur eigi þar kost á ódýrri þjónustu, og geti kómið 
á sameiginlegu matarhaldi.

6. gr.
Landstjórnin hefir á hendi yfirumsjón skólanna og 

geíur út reglugerðir fyrir þá, er meðal annars kveða á 
um inntökuskilyrði, fyrirkomulag kenslunnar og vitnisburð- 
arbréf.

7. gr.
Fjárupphæðir þær, sem samkvæmt 1. grein laga 4.

júní 1898, um breyting á gjaldheimtum til amtsjóða’ o 
sýslusjóða, eiga að greiðast úr jafnaðarsjóðunum tii 
búnaðarskólanna, greiðast þegar lög þess koma til fram- 
kyæmdar til bændaskólanna, og gengur tillagið; úr Norð-í 
ur- og Austuramtinu t’l'bændaskólans á Norðurlandi, enr 
tillagið frá Suður-' og Vestur-amtinu til bændaskólans á 
Suðurlandi. Svo legst og Búnaðarskólasjóður Austur-: 
amtsins til skólans nyrðra, og Búnaðarskólasjóður Vestur- 
amtsins til skólans syðra. Að öðru leyti greiðir land- 
sjóður kostnaðinn við að gera skólana úr garði, sam- 
kvæmt lögum þessum. Svo. greiðir hann og laun kenn-f 
aranna og árleg útgjöld skólanna.

8- gr.
Lög þessi öðlast gildi á venjulegan hátt, en koma- 

þá fyrst til framkvæmdar, er amtsráðin norðanlands og 
sunnan hafa hvort-.um sig afhent landsstjórninni, sem 
móttakanda fyrir landsins hönd, búnaðarskólana, sem nú 
eru á Hólum og Hvanneyri, til fullrar eignar og umráða,. 
með öllum skyldum .og réttindum.

9. gr.
Tilskipun um stofnun búnaðarskóla á íslandi 12.. 

febrúar 1872 skal numin úr gildi.

Athugasemdir:

Sýslufélög og amtsráð hafa komið búnaðarskólum 
yorum á íót, rekið þá og stjórnað þeim, og heflr al-.. 
þingi því lítið skift sér af þeim frá því er grunvöllurinn 
var lagður með tilskipun 12. febrúar 1872 og búnaðar- 
skólagjaldinu, nema hvað fjárlaga-umræður hafa stund- 
um snúist um þá, allra he]zt er þeir hafa leitað auka-, 
fjárveitingar fram yfir hina föstu veitingu úr landssjóði,-

Einna helzt var um búnaðarskólamálið talað á.. 
þingunum 1891 og 1893, og hafði í milli þeirra þinga

1* 

verið leitað álits sýslunefnda um það, hvort eigi væri 
réttað fækka þeim, og vildu allarsýslunefndirlandsinsnema 
6 — þær allar á Austurlandi og Vesturlandi — eigi 
hafa fleiri en 2 og enda bara 1; en niðurstaðan hjá 
þinginu varð þó sú, að löggjafarvaldið hefði eigi af- 
skifti af skólunum, að svo stöddu, þar sem um héraða- 
stofnanir væri aö ræða.

En búnaðarskólamálið horfir mjög svo öðru vísi 
við nú, en fyrir 10—12 árum.

Ólafsdalsskólinn er úr sögunni sem amtsskóli, og 
þó að hann njóti stofnanda sins og eiganda enn um 
nokkur ár og verði styrktur af almannafé, þá kemur 
engum til hugar að þar verði búnaðarskólahald til fram- 
búðar. Eiðaskólinn er nú sáralítið sóttur, og stórmik- 
inn kostnað þarf að leggja fram til bygginga þar, ef 
reyna skal að halda honum áfram. Hólaskóli var að 
fara í kaldakol um aldamótin, og reis úr þeim rústum 
við það, að fyrirkomulagi hans var breytt gjörsam- 
lega og það beint í bága við búnaðarskólahugmyndiha 
gömlu. Hvanneyrarskólinn situr enn við sama, og er 
hann þeirra ríkastur, enda mun hafa verið eytt til hans 
af almannafé, jafnmiklu og til allra hinna skólanna sam- 
antalið, um eða yfir 130,000 kr., en það mun sem 
næst samróma dómur amtsbúa, að gagusemdir hans 
standi í engu hlutfalli við reksturskostnaðinn.

Hér kemur og til greina breyting sú, sem orðin er 
á landstjórn vorri. Afskifti amtsráða af búnaðarskólun- 
um hvildu eðlilega langmest á sjálfum amtmönnunum, 
og hafa þeir, alténd hvað Hólaskóla og Hvanneyrar- 
skóla snertir, lagt fram mjög svo mikla vinnu í þarfir 
þeirra, sem alls eigi verður búist við af forsetum amts- 
ráðanna, enda hefir amtsráðið syðra viljað koma Hvann- 
eyrarskóla af sér á Landsbúnaðarfélagið, og sízt mundi 
standa á amtsráðinu nyrðra að koma HólaskóJa af sér, 
ef það sæi honum vel borgið á eftir.

Loks er eigi þýðingarminst að líta á það, hvaða 

breytingar eru orðnar á búnaðarháttum vorum. Tím- 
arnir heimta að margfalt fleiri bændaefni en nú á sér 
stað — og getur átt sér stað með fyrirkomulagi því sem 
nú er — fái þann undirbúning til stöðu sinnar- að þeir 
geti fært sér í nyt nýjungar þær í búskap og félagslífl, 
sem þjóð vorri eru óumilýjanlega nauðsynlegar. Slíkir 
bændaskólar þurfa að vera vel úr garði gerðir,. en vér 
höfum hvorki fé né menn til að halda þeim uppi á 4 
stöðum i landinu, og er þá amtsskóla-hugmyndin fallin 
með því.

Hin breytta stefna í búnaðarskólamálinu kom og 
skýrt fram á aukaþinginu 1902, þar sem búnaðarmála- 
nefndin í neðri deild lýsti yfir þeirri skoðun sinni, að 
skólarnir ættu að eins að vera 2, og væru landsins eign, 
og því erum vér fylgjandi, og getum vitnað í ástæður 
þess nefndarálits, það sem þær ná, nema hvað vér telj- 
um rétt að landstjórnin hafi forráð skólanna, en eigi 
Landsbúnaöarfelagið, þar sem skólarnir verða beint lands- 
skólar; hitt segir sig sjálft, að stjórnin mundi í ýmsum 
atriðum leita.ráða hjá Landsbúnaðarfélaginu, að því er 
skólana snertir, og í annan stað gæti hún haft félagið 
sér til aðstoðar, og höfum vér í því efni sérstaklega 
fyrir augum hina verklegu búnaðarfræðslu, sem að miklu 
leyti verður að fá annarstaðar en á sjálfum skólunum 
með hinu breytta fyrirkomulagi.

Að öllu þessu yfirveguðu áleit milliþinganefndin í 
landbúnaðarmálinu sér skylt að koma fram með tillögur 
til gagngerðra breytinga á búnaðarskólafyrirkomulagi 
voru í þá átt, að skólarnir verði framvegis 2, annar á 
Norðurlandi, en hinn á Suðurlandi, verði eign landsins 
og fái fé sitt beint úr landssjóði, nema hvað upphæðirnar 
úr jafnaðarsjóðunum, sem komu í stað búnaðarskóla- 
gjaldsins gamla, leggist til þeirra/ og búnaðarskóla- 
sjóðir þeir, sem enn eru til, gangi til stofnunar þeirra. 
í annan stað vildum vér ganga svo frá, að skólarnir 
verði sannnefndir bændaskólar fyrir sem flest bændaefni 

vor, en þaö teljum vér að náist bezt með því, að fyrir- 
komulagiö, sem á er komið við skólann nyrðra, verði 
að miklu tekið upp -viö báöa bændaskólana.

Vér vUjum þá fara uokkrum orðum um hinar ein- 
stöku greinar:

Um 1. gr.
Vér teljum sjálfgefið að skólinn fyrir Suður- og 

Vesturamtið verði áfram á Hvanneyri. Jörð sú liggur á 
fjórðungamótum, og með bátsferðum í Borgarnes eru 
samgöngur greiðai' við Reykjavík. Á Hvanneyri hefir 
miklu verið kostað til bygginga óg nú síðast eftir brun- 
ann reist rojög stórt og vandaö skólahús. Aftur sjáum 
vér enga leið til þess að sameiginlegur skóli fyrir Norður- 
og Austuramtið verði til frambúðar hafður á Hólum. 
Bændaskólinn á Norðurlandi, verður svo fljótt sem kostur 
er á, að flytjast í Eyjafjörð, og leggur sig alveg til þess 
þjóðjörðin Kjarni, rétt inn af Akureyri. Þangað eiga 
Austfirðingar mjög létt að sækja á sjó, en Akureyri er 
enda-viðkomustaður margra skipa að austan, sem gerir 
sjóferð stórum torsóttari þaðan til Skagafjarðar, áuk 
meiri fjarlægðar. Þá hefir sá staður auk margra annara 
þæginda gróðrarstöð Ræktunarfélags Norðurlands fast 
hjá sér til afarmikils gagns • fyrir kensluna. Við það 
bætist sá mikli sparnaður árlega, að naumast þyrfti 
þá að launa sérstakan mann við gróðrarstöðina, þar 
sem sameina mætti starfið við hana og Ræktunarfélag 
Norðurlands við kennarastöðuna á Kjama. Enn má 
minna á það, að jarðabætur og landrækt mundi þar 
hækka verð jarðarinnar mun betur en á Hólum, að- 
drættir hægir, afurðasala betri o. fl.

Stjórnarráðið gaf oss kost á að kynna oss tillögur 
sýslunefnda síðastliðið ár um almenn framfarafyrirtæki 
héraðanna, og tókum vér oss til afnota útdrátt úr þeim 
um alt það er varðaði landbúnaðinn, og er langræki- 
legast rætt um búnaðarskólamálið í álitinu frá Eyja- 
fjarðarsýslu. Álit það er samið af 5 manna nefnd, er 

sýslunefndin í. Eyjaflrði skipaði, og áttu þeir sæti í 
nefndinni Páll; heitinn Briem amtmaður og Stefán kenn- 
ari Stefánsson. Nefnd sú færir rækilegar ástæður fyrir 
fækkun skólanna og vill hafa 40—60 nemendur á hvorum, 
ogtelur það mikinn sparnað. Um Jegu skólans á Norð- 
urlandi fer nefndin þeim orðum, sem vér leyfum oss 
að taka hér upp: ,

„Þegar litið er til samgangna, þá virðist bún- 
aðarskóli mjög vel settur fyrir almenning einhvers- 
staðar sem næst Akureyri. . Slíkur skóli ætti jafnvel 
með hægu móti að geta tekið á móti nemendum 
úr Austuramtinu. Góður búnaðarskóli í sambandi 
við tilraunastöð, Ræktunarfélagsins mundi hafa hina 
mestu þýðingu fyrir framför landbúnaðarins hér á 
Norðurlandi".

Um 2. gr.
Vér sáum eigi annað fært en að skólastjórinn væri 

jafnframt bústjórinn: Einn húsbóndinn á heimilinu. 
Þetta tvent hefir verið greint að á Hólum, en mun vart 
gefast ve]. Þegar það starf bætist á einn kennarann, og 
búist er yið svo mörgum lærisveinum, og kenslan fer 
aðallega fram með fyrirlestrum, má eigi ætla kennarana 
færri en þrjá. Laun þeirra höfum vér eigi séð að mættu 
vera lægri; tveir þeirra geta að vísu unnið sér töluvert 
inn að sumrinu, enda þurfa ’þeir þess, en við þessa endur- 
bættu skóla verður auk annara góðra hæfilegleika að 
krefjast þess, að ke.nnarar- við hvorn skólann um sig, að 
minsta kosti tveir af þeim, hafi tekið próf við búnaðar- 
háskóla, og treystum yér' því að innan skamms megi 
veJja úr slikum roönnum.

Um 3. gr.
Á Hólum hafa hin stuttu námsskeið verið nefnd 

„bændaskóli", en það nafn á einmitt bezt við skólana 
sjálfa eftir frumvarpi voru. Markmið þessara skóla er 
eigi að skapa „búfræðinga^ heldur bændur, með þrosk- 

uðum skilningi og auknum áhuga á lífsköllun sinni. 
Vér kvíöum þvi alls eigi að við það muni verðá skort- 
ur á verkstjórum við jarðabætur og velkunnandi verk- 
mönnum til landbúnaðar, því að bæði er það að nú 
fjölgar þeim stöðugt sem stunda verklegt búnaðarnám 
erlendis í ýmsum greinum, og i annan stað sýnir þessi 
stutta reynsla á Hólum, aö auðgefið er að koma bænda- 
efnum niður við verklegt nám hér á landi. Slikum stöð- 
um fjölgar ár frá ári hjá einstökum mönnum, og þá 
eigi síður þeim færum til verklegs búnaðarnáms, sem 
upp koma við margskonar framfárafyrirtæki í landbúnað- 
inum, styrkt af almannafé. Vér álítum það svo rækilega 
sýnt og sannað að eigi þurfi hér að orðlengja um það, 
að verklega kenslan er bezt komin, þar sem búið er 
til að búa og lifa á því, og hún þurfi að vera svo marg- 
breytileg, að fásinna er að ætla öllum eitt og hið sama, 
auk þess sem ómögulegt er að koma henni við á ein- 
um stað með fjölda nemenda.

Benda mætti og enn fremur á það, að þegár nem- 
endur við verklega námið vinna fyrir kaupi, sem fer 
eftir atorku þeirra og ástundun, þá hefir það ómetanlega 
góðar afleiðingar fyrir hugsunarhátt þeirra, borið saman 
við matvinnungs-fyrirkomulagið, sem verið hefir á skól- 
unum hingað til, og’ gert piltana að ómögum.

Greinin ber það með sér að lýðháskólabragur á að 
vera á bændaskóium vorum. Skólarnir eiga eigi síður 
að vekja en fræða. Skortur á kenslubókum ræður og 
um það, að kenslan verður aðallega með fyrirlestrum. 
Islenzkir bændur eiga þeir að vera sem frá skólunum 
koma, og því verður að leggja svo mikla rækt við 
móðurmálið og sögu landsins og skilninginn á nútiðarhag 
þess og framtiðarhorfum. Engu má sleppa af því, sem 
nefnt er. Nokkur drög til „dráttlistar" standa meðal 
annars í sambandi við landmælingar, sem kenna verður 
á sjálfum skólunum, auk hinnar miklu menningarlegu 
þýðingar hennar sjálfrar fyrir alla. Kensla í reikningi 

er sjálfgefin, auk þess sem búreikningar kennast með 
búnaðarfræðunum. Leikfimishús með kölduni böðum 
teljum vér ómissandi við skólana, en þar sem söngur 
er talinn til kenslugreina, þá er það mest bending um að 
hafa söngæfingar iðulega um hönd.

Við Hólaskóla er sett það inntökuskilyrði að nem- 
endur „skilji auðvelda dönsku". Látum vér reglugerð 
umþað, hvort það skuli tekið upp við skólana, en eigi 
sáum vér oss fært að taka upp útlent tungumál sem 
námsgrein.

Um 4. gr.
Svo er að orði komist að nemendum sé „ætlað“ 

að vera 2 vetur á skólunum. Vér teljum það reglu- 
gerðarákvæði að mega heimila í séi stökum tilfellum eins 
vetiar vist, og jafnvel að nemandi sé þriðja veturinn. 
Námsskeiðin stuttu tökum vér upp frá Hólaskóla, virðast 
þau mjög svo vinsæl og hafa sérlega vekjandi áhrif, og 
vitnum vér, hvað það fyrirkomulag snertir, í skólaskýrsl- 
urnar frá Hólum um siðastliðin ár. (Búnaðarskólinn á 
Hólum í Hjaltadal, Akureyri 1903 og 1904).

Um 5. gr.
Eitt aðalmein búnaðarskóla vorra hefir verið, hvað 

þeir hafa verið dýrir móts við nemendafjölda, eins og 
þegar er vikið að við 1. gr. Vér höfum af fjárhagsleg- 
um ástæðum landsins eigi þorað að setja nemendafjöld- 
ann hærri, en hitt erum vér fullvissir um, að komist 
slíkir bændaskólar á, og það myndarlega og með góðum 
kennurum, verður aðsóknin meiri en þessi, og það bráð- 
lega. Sú hefir reynslan oröið á Hólum.

Síðari hluti greinarinnar stefnir að því að gjöra 
skólavistina sem ódýrasta, og koma í veg fyiir hugsan- 
legt óánægjuefni við matsölu, því að „sætt er alt á 
sjálfsbúi". Fyrirkomulag þetta er og talsvert reynt og 
hefir gefist vel.

Um 6. gr.
Reglugerðir skólanna hugsum vér. oss að þurfi eigi 

að vera með öllu samhijóða. Þegai’ fram líða stundir 
verður skólunum ef til vill markað nokkuð mismunandi 
verksvið i einstökum .greinum. ;

Lágmark aldurs við inntöku hugsum vér oss 18 ár, 
og mætti þó visast taka lítið eitt yngri pilta, ef þeir 
eru sérlega bráðþroska.

Próf viljum vér eigi.ákveða með Jögum.

Um 7. gr.
Siálfgefið teljum vér það að búnaðarskólagjaldið 

gamla, eins og það nú er goldið, greiðist úr öllum 4 
jafnaðarsjóðunum til skólanna nýju, sem koma í hinná 
stað, og hyggjum vér að ákvæðin í frumvarpsgreininni 
séu nógu skýr í því efni. Svo er og ufn búnaðarskóla- 
sjóðina, sem óeyddir éru í Vestur- og Austuramtinu. 
Búnaðarskólasjóður Vesturamtsins er það verulegur, yfir 
9000 kr., að langt mundi hann draga til þess viðauka 
í húsum, sem gjðra þyrfti á Hvanneyri til að koma 
bændaskólanum sæmilega af stað, mætti t. d. fyrir það 
byg£ja yfir kennarana. Aftur dregur lítið um Búnaðar- 
skólasjóð Austuramtsins. Þá hafa og búnaðarsjóðirnir 
styrkt búnaðarskólana, en oss finst eigi rétt að eyða 
þeim, sem eftir eru, til bændaskólánna, en láta þá á ein- 
hvern hátt koma beint hver sínum fjórðungi að notum 
til landbúnaðar eflingar.

Aðalkostnaðurinn verður við að reisa skólann í 
Eyjafirði. Vér göngum að því vakandi að kostnaður til 
allrar húsagerðar verði frá 50— 60,000 kr., þar sem einn- 
ig mundi þurfa að byggja peningshús. Sérstaklega vilj- 
um vér taka það fram að bygging yrði þannig hagað, 
að haganlega yrði við komið stækkun skólahússins síð- 
ar meir. Hólaeignin með húsum er metin 34,000 kr., 
en landssjóðsskuld var á þeirri eign í árslok 1903 kr. 
19,600. Vér teljum hæpið að eignin seljist mikið 

meira en fyrir landssjóðskuldinni, og réttast væri fyrir 
landið að eiga Hóla, alténd í bili. Hér er því um béint 
framlag og það stórt að ræða, en betur gætum vér eigi 
hugsað ’oss viðlagasjóð ávaxtaðan en með slíkum 
bændaskóla. Þess er og að gæta, að búnaðarskólinn á 
Hólum getur eigi haldið þar áfram í sama formi og 
unnið sitt gagn nema með rojög miklum viðbótarbygg- 
ingum, eins og tekið er fram í síðustu skólaskýrslu 
þaðan, en það má með engu móti festa skólann meir á 
þeim óheppilega stað — og allsendis óhæfa, þegar. Austur.- 
land á lika að njóta hans. Nú er þar um engar aðrar 
hyggingar að ræða fram yfir hæfileg hús á jörðunni, en 
sjálft skólahúsið. Heldur yrði að una við það að breyt- 
ingin og færslan frestaðist um fáein ár, en að leggja 
þar i nýjar byggingar að þvi er skólahaldið snertir, og 
væri þó hinn mesti skaði að því.

í árslokin Í903 var búfé á Hólum metið full 
8000 kr. og lausafé fulj 3000 kr., og nægði það eða 
andvirði þess mjög vel, er skólinn væri færður. Eins er 
sá skóli ágætlega búinn kensluáhöldum að því er hjá 
oss gjörist.

Þá fengi og landssjóður með hinni roiklu Hvann- 
eyrareign skuld sem nemur um 30,000 kr. Öll eignin 
nú virt um 70,000 kr. Þá skuld verður að telja til 
stofnkostnaðar í bili, en alóhúgsanlégt er það, • að þegar 
pilta-framfærslunni .léttir af búinu, að það muni þá ekki, 
með landsins langmesta kúahaldi og bezta sölufæri á smjöri 
árið um kring, ávaxta þá upphæð og enda afborga hana, 
sem þá kæmi til léttis við árlegan kostnað skólans. 
Líkt er að segjá um skólabúið á Norðurlandi, þótt i 
smærri stýl verði, að arðlaust ætti það eigi að verða 
landssjóðnum, og ætti þó að minsta kosti að ávaxta og 
endurborga verð jarðarinnar Kjarna.

Árlegi kostnaðurinn við skólana vex oss eigi í aug- 
um. Fyrir landsmenn yfir höfuð verða bændaskólarnir 
2, • þótt vél sé til þeirra lagt, mún ódýrari en búnaðar- 

skólarnir 4 hafa verið, sem allir hafá þó verið í sveltu. 
Með því að hafa þessi kennaraláun, sem í frumvarpinu 
standa, og gjöra vel fyrir öllu og þar á meðal ætla í hvorum 
stað 1000 kr. til verklegu kenslunnar, og enda gjöra ráð 
fyrir einhverjum námsstyrk, sem helzt ætti þó ekki að 
koma fram i öðru en bókagjöfum eða verðlaunabókum, 
sjáum véi' ekki að árskostnaður við rekstur hvors skól- 
ans um sig fari fram úr 9000 kr. Á þessu fjárhags- 
tímabili eiu einmitt ætlaðar 18,000 kr. bæði árin til 
hins stóra gagnfræðaskóla á Akureyri; verður það nú 
sennilega ónógt til frambúðar, en þar eru laun kennara 
lika langdrægt hálfu meiri en ætluð eru við bændaskól- 
ana. En svo kæmi til frádráttar yið þá lögboðna árstil- 
lagið frá jafnaðarsjóðunum, er aHs mun nema um 2500 
kr., og verða þá ársútgjöld landssjóðs til bændaskólanna 
beggja rúmum 4000 kr. meiri en þau hafa verið til 
allra búnaðarskólanna, sem 10 síðastliðin ár hafa að 
meðaltali numið 11—12000 kr. Þetta aukna framlag úr 
landssjóði er stórum minna en fé það, sem lagt hefir 
verið til búnaðarskólanna úr jafnaðarsjóðum og fleirum 
opinoerum sjóðum, öðrum en landssjóði.

Um 8. gr.
Eins og vér vikum að í innganginum má ganga að 

því vísu að amtsráðin fyrir norðan og sunnan taki þeim 
boðum tveim höndum að mega skila búnaðarskólum 
sínum til landstjórnarinnar og fá um leið venflegan 
létti i jafnaðarsjóðsgjöldum. En skiljanlegt er það, að 
Skagafjarðarsýsla sjái eftir skólanum frá Hólum, en hitt 
munu Skagfirðingar viðurkenna að skólinn kemur land- 
inu í heild sinni að ólíkt betri notum í Eyjatirði, og 
héraðsbúar verða að meta það meira, enda njóta sjálflr 
eigi síður en aðrir hinna stórvægilegu umbóta á skól- 
anum.

Áður en vér skiljumst við þetta mál viljum vér 

vikja að þeirri spurningu, hvað verði um Eiðastofnunina. 
Múlasýslurnar eiga þann skóla, er eignin góð og skuld- 
lítil móts við hina skólana og engu enn kostað til, sem 
heita má, fram yfir vel húsaða jörð. Vér teljum liklegt 
að sú stofnun haldi áfram í breyttri mynd til eflingar 
landbúnaði í Austfirðingafjórðungi. Þar gæti t. d. komið 
upp gróðrarstöð, kynbótabú, eða einhver önnur verkleg 
iðkan landbúnaðarins. Vér gerum oss vonir um þann 
landbúnaðaráhuga á Austurlandi, að Búnaðarsamband 
fjórðungsins með Landsbúnaðarfélagið að bakhjarli eflist 
og blómgist, og verði fært um að taka aðalforgöngu 
búnaðarmála austanlands. Væntanlega mundi framhalds- 
stofnUn af Eiðaskólanum njóta áfram styrks úr jarðelda- 
sjóði til verulegs léttis. Og það viljum vér sérstaklega 
taka fram, að slik fyrirtæki landbúnaðinum til eflingar 
á Austurlandi hefðu eins þurft upp að takast, þó að 
skólinn eystra hefði haldist.

II. Frumvarp
til laga um vátrygging sveitabæja.

Fyrsti kafli.

Um brundbótasjóöi sveitarfélaga.
1. gr.

Sveitarfélögum á íslandi er heimilt að stofna bruna- 
bótasjóði fyrir sveitabæi, með skylduábyrgð. Lög þessi 
tiltaka verksvið þeirra, en fyrirkomulagið skal ákveöið í 
reglugerð.

2. gr.
. Brunabótasjóður bætir tvo þriðjunga alls þess skaða 

á húsum, vátrygðum þar, er af eldsbruna hlýzt, nema 
bruninn sé af völdum ábúanda sjálfs vissvitanda, konu 

bans eða nánústu eifingja, eða svo lítill, að eigi nemi 
20 kr. i 2000 kr.' húseignum og meiri, eða 1% á 
minni húseignum. Til brunaskaða teljast og skemdir á 
vátfygðum húsum, sem stafa af björgunar-tilraunum.- ■■■

3. gr. , ■ ■
Til húsa telst alt múrfast og naglfast, þar á meðal 

eldstór, ofnar, föst rúmstæði, o.. s. frv.

4. gr. ..
Skylduábyrgð hvilir á öllum íbúðarhúsum ábúendá, 

í hreppnum, og geymsluhúsum, sem þeim eru áföst, ef 
þau eru til ábúðarnota. Heimilt er og að vátryggja í 
brunabótasjóðum hreppanna peningshús, hlöður og önn- 
ur hús til ábúðarnota.

Enn fremur er heimilt, með samþýkki lögmæts sveitar- 
fundar, að taka til ábyrgðar í brunabótasjóði hrepps. 
samskonar hús og i hreppnúm, þótt þau séu í öðrum 
hreppi, ef ástæður þar banna, að stofnaður sé bruna- 
bótasjóður samkvæmt lögum þessum.

Sá er undan þeginn skylduábyrgð í sjóðnum, er 
sýnir sveitarstjórn árlega skilríki fyrir því, að hann hafi 
vátrygt hús sin í öðrum brunabótasjóði.

5. gr.
Ekki er brunabótasjóði skylt að takast á hendur 

stærri ábyrgð á einu húsi eða á húsaþyrpingu, sem er 
í sameiginlegri brunahættu, en sem nemur 4000 kr. 
upphæð, enda eru hús þau, eða húsaþyrpingar, sem hærra 
verði nema en 6000 kr., undan þegin skylduábyrgð.

6. gr.
Einn þriðjung þeirra húsa, sem vátrygð eru sam- 

kvæmt lögum þessum, má hvergi vátryggja.

7. gr.
Á lögmætum sveitarfundi geta búendur hreppsins 

stofnað brunabótasjóð, samkváemt lögum þessum. Meiri 
hluti atkvæðá 'allrá búenda í hreppnum ræður úrslitum; 
en þá er sveitarfundur lögmætur, ef hreppstjóri eða 
sveitarstjórn boða fundinn með skriflegu fundarboði, 
enda sé þar til. tekið, um hver mál atkvæðagreiðsla 
skuli fram íara. — Búendur eru þeir eihir taldir, er 
hafá til ábúðar jörð eða jarðarhluta, er metin sé til dýrleika.

Nú er samþykt að stofna brunabótasjóð eftir því, 
sem fyr var sagt, og skal þá sveitarstjórnin tilkynna 
það tafarláust stjórnarráði íslands.

8. gr.
Sveitarsjóður ábyrgist allar þær skyldur og skuld- 

bindingar, er hvíla á brunabótasjóði hreppsins,; og greið- 
ir brunabætur, ef brunabótasjóðurinn hrökkur eigi til; 
En brunabótasjóður endurborgar sveitarsjóði svo fljótc, 
sem þvi verður við komið. Skal þá auka iðgjöld til 
brunabótasjóðs, svo sem sveitarstjórn. þykir við þurfa, 
og eigi minna en svo, að skuldin við sveitarsjóð greiðist 
á næstu 10 árum af auka-iðgjöldunum.

9. gr.
Sveitarstjórnin hefir með höndum.-alla stjórn og 

umsjón brunabótasjóðs og setur fé hans á vöxtu á 
hentugan staö roeð nægri trygging. Hún hefir á hendi 
innheimtu á iðgjöldum. til- sjóðsins, og hafa iðgjöldin 
sama lögtaksrétt og forgöngurétt sem sveitárútsvör. 
Hún hefir á hendi reikninga sjóðsins og skýrslugerð, 
og leggur ársreikning hans fyrir sýslunefnd, til endur- 
skoðúnar og úrskurðar, um sama leyti og sveitarsjóðs- 
reikning.

10. gr.
Heimilt er sveitarstjórn, ef lögmætur sveitarfundur 

samþykkir árlega, að leggja úr sveitarsjóði fé til stofn- 
unar og styrktar brunabótasjóði hrepþsins 10 fyrstu árin, 
þó. eigi meira en jafna upphæð iðgjöldum vátryggjénda.

11. gr.
Nú stofnar hreppur brunabótasjóð samkvæmt lögum 

pessum, og skal þá sýslumaður nefna til skoðunarmenn, 
tvo eða fleiri i hreppi, eftir því sem sveitarstjórn ákveð- 
ur nánar, til þess að gera lýsing og virðing allra húsa, 
sem vátryggjast eiga í sjóðnum, og annað það, er reglu- 
gerð mælir fyrir. Skulu þeir vinna eið að starfl sínu. Krefj- 
ast má yfirvirðingar, og kveður þá sýslumaður til þess 
3 menn, óvilhalla, fyrir rétti. Hina fyrstu almennu 
skoðun borgar sveitarsjóður, 2 kr. á býli, hverjum 
skoðunarmanni. En önnur störf þeirra skal launa sem 
reglugerð ákveður.

12. gr.
Allar virðingargerðir rita skoðunarmenn i sérstaka 

bók, er sveitarstjórn varðveitir, og sendir hún stjórnar- 
ráði íslands afrit af öllum virðingargerðum jafnskjótt og 
þær eru bókaðar. Húsavirðingabók sé gegndregin og 
staðfest af yfirvaldi. í hana rita skoðunarmenn eiðstaf 
sinn, þá er þeir hefja starf sitt.

13. gr.
Iðgjald greiði ábúandi. En sé hann leiguliði, end- 

urgreiðir landsdrottinn honum iðgjaldið fyrir hin reglu-. 
legu jarðarhús, nema öðruvisi sé umsamið í bygg- 
ingarbréfi.

14. gr.
Nú eru hús veðsett, sem vátrygð eru samkvæmt 

lögum þessum, og nær sá veðréttur einnig til bruna- 
bótafjárins. Fyrirgeri veðsetjandi rétti sínum til 
brunabóta, hefir veðhafl eigi að síður rétt til bruna- 
bótanna, að svo miklu leyti sem þarf til lúkningai' veð- 
skuldinni, ef annað veð eða aðrar eignir veðsetjanda 
hafa eigi hrokkið til.

15. gr.
Brunabætur úr brunabótasjóðum hreppanna skulu 

.að fullu ganga til endurbóta eða endurbyggingar húsum, 

sem brunnið hafa, nenia sveitarstjóm samþykki að öðru- 
vísi sé með farið. Eigi þarf sveitarstjóm að láta bruna- 
bót af hendi, nema trygging sé fyrir endurbyggingu, 
þeirri er henni likar.

-• 16. gr.
Heimilt er sveitarstjórn með samþykki' lögmæts 

sveitarfundar, að gera samþykt um björgunar-tilraunir 
við eldsbruna. Hefir samþykt sú gildi fyrir alla full- 
tíða 'm.enn í hreppnum, ef hún er staðfest af land- 
stjórninhi.

Annar kafli.

Uin sameiginlegan brundbótasjóð.

17. gr.
Nú hafa 10 hreppar tilkynt stjórnarráði íslands, að 

þeir hafi stofnað brunabótasjóði samkvæmt lögum þess- 
um. og skal þá jafnskjótt stofna sameiginlegan bruna- 
bótasjóð fyrir sveitabæi. Er hlutverk hans að veita 
endurtrygging brunabótasjóðum hreppanna.

18. gr.
í hinum sameiginlega brunabótasjóði skal endur- 

tryggja að einum þriðjungi virðingarverðs öll hús, sem 
vátrygð eru i brunabótasjóðum hreppanna. Helmingur 
allra fastra iðgjalda frá vátryggjendum gengur til end- 
urtryggingar. Stjómarráðið mælir fyrir um gjalddaga 
•og greiðslu endurtryggingar-iðgjalda.

19. gr.
Nú brennur hús, sem vátrygt er samkvæmt lögum 

•þessum, eða skemmist af bruna, svo að nemi bruna- 
bótum, og er þá skylt að greiða úr hinum sameigin- 
.lega brunabótasjóði þriöjung brunaverðsins til hlutaðeig- 
andi brunabótasjóðs, en hann greiðir eiganda tvo þriðj- 
nmga brunaskaðans. Ennfremur greiðir hinn sameigin-

2 

legi brúnabótasjóður, að helmingi viö brunabótasjóð 
hreppsins, kostnaö. við skoðun þá, er leiðir af bruna.

20. gr. . • ■
Stjórnarráðiö annast stofnun, stjófn og fram- 

kvæmd hins sameiginlega brunabótasjóðs, og ávaxtar 
,fé hans á tryggilegan hátt.

21. gr. .. . ’
Fyrstu tíu árin, frá því er hinn Sámeiginlegi bruna; 

bótasjóður er stofnaður, skal leggja honum árlega 'til 
styrktar jafnmikið fé úr landssjóði og endurtryggingar- 
iðgjöldum allra hreppanna nemur.

Nú verða brunar svo miklif á húsum, sem endur- 
trygð eru i sjóði þessum, að hann hrökkur eigi til end- 
urtryggiugar, og skal þá lándssjóður lána vaxtalaust 
það er á skoftir, og endurborgast það eftir því sem 
tekjur sjóðsins vinnast til. Eh fari svo að lán þetta 
nemi meiri upphæð en 10,000 kr., lskal leggja á alla 
brunabótasjóði hreppanna aukagjald að réttu hlutfalli við 
hið fasta iðgjald þeirra ár hvert, svo sem þörf krefur 
til þess, að sá hluti lánsins, sem umfram er 10,000 
kr., greiðist landssjóði að fullu á eigi leijgri tíma en 
10 árum.

22. gr.
Nú fær stjórnarráðið Jikur um, að ofhá sé bruna- 

bótavirðing á húsum í fleiri eða færri af hreppum þeim, 
er stofnað hafa brunabótasjóði samkvæmt lögum þess- 
um, og er því þá heimilt að skipa fyrir um éndurvirð- 
ing. Lækki virðing á þeim húsum til jafnaðar við end- 
urvirðing, greiðist kostnaðurinn við hana úr brunabóta- 
sjóði hlutaðeigandi hrepps; en standi hún í stað eða 
hækki, greiðist kostnaðurinn úr hinum sameiginlega- 
brunabótasjóði.

þriðji kafli,
. Almenn. áícvœði. ■

■ 2.3. gr. , >
Stjórnarráð ísJands setur reglur um nánara fyrir- 

komulag á. brunabótasjóðum hreppanna og hinum sam? 
eiginlaga brunabótasjóði. Skal þar méðal annars . segja 
fyrir um .flokkun. hinria vátrygðu húsá eftir brunahættú 
og ákveða upphæð iðgjalda. Reglugerð þessa sendir 
stjórnarráðið síðan öllum. sveítarstjórnum.

24. gr.
Stjórnarráðið setur réglur um, hversu haga skuli 

eldstæðum og reykpípum í húsum, vátrygðum sam- 
kvæmt lögum þessum,- svo og um annað það, er nauð- 
synlegt er til varúðar gegn eldsvoða. Eru reglur þessar 
og skilyrði gildandi fyrir alla vátryggjendur. Siðan 
lætur stjórnarráðið prenta eyðublöð fyrir ábyrgðar-skír- 
teini handa öllum vátryggjendum, og sé þar á 
prentuð vátryggingar-skilyrðin. og þau ákvæði laganna, 
er einkum varða hvern yátryggjanda. Byrjar ábyrgð 
brunabótasjóðs, þá er vátryggjandi heflr í hendur fengið 
vátryggingar-skírteini eða hin fyrstu greiðsluskírteini 
fyrir iðgjaldi. Enn fremur lætur stjórnarráðið prenta 
önnur nauðsynleg eyðublöð fyrir. vátryggingarsjóði 
hreppanna og hinn sameiginlega sjóð. Prentunarkostn- 
aður greiðist úr landssjóði, þar til er hinn sameiginlegi 
brunabótasjóður hefir fengið fé til umráða, en síðan ber sá 
sjóður slíkan kostnað.

25. gr.
Húsavirðingabækur og gerðabækur fyrir vátrygging- 

arsjóði hreppanna lætur stjórnarráðið tilbúa á kostnað 
landssjóðs, og fá sjóðirnir þær ókeypis. Húsavirðinga- 
bækur séu landseign og sendist Landsskjalasafninu, þá 
er þær eru fullskrifaðar fyrir nokkru, og nýjar bækur 
komnar, eftir þvi sem stjórnarráðið nánar ákveður. — 
Vanskil á bókunum. varða sektum.

2*

26. gr.
Brot. vátryggjenda og vanræksla á lögum þessum, 

og reglum þeim og skilyrðum, sem sett eru samkvæmt 
þeim, varða réttarmissi til brunabóta eftir málavöxtum, 
svo sem reglugerð tiltekur nánar. Svo má og reglu- 
gerð ákveða sektir fyrir brot á ákvæðum hennar, 5 —100 
krónur, er renna i sjóð þann, er brotið er við. >

27. gr. ■ .
Með mál út af brotum skal fara sem almenn lög- 

reglumái.

Athugasemdir.

Milliþinganefndín í landbúnaðarmálinu hefir tekið 
til sérstakrar íhugunar og meðferðar málið um vátrygg- 
ing sveitabæja og samið frumvarp til laga um það efni.

Nefndinni hefir þótt mál þetta eitt af hinUm mikil- 
vægari málum, er landbúnaðinn varða, og er það af 
tveimur aðalástæðum. í fyrsta lagi er það samfara 
bættum húsakynnum, og jafnframt meiri notkun á eld- 
stóm og ofnum, að brunahættan vex að mun, og hefif 
þegar bólað á þvi. Fer því saman: aukið verðgildi 
húsanna og vaxandi brunahætta. Þetta eitt er ærin 
hvöt til þess, að menn hér á landi eins og annars- 
staðar í mentuðum löndum tryggi þessa mikilvægu eign 
sína. Hitt atriðið er þó engu þýðingarminna. Eins og 
kunnugt er, þá er efnahag fárra bænda svo farið, að 
þeir geti gert stórar umbætur á húsum af fyrirliggjandi 
efnum án þess að veikja bústofn sinn. Lánveitingar 
með góðum kjörum eru þeim því nauðsynlegar til slíkra 
umbóta, að sínu leyti eins og þá er þeir kaupa ábýli 
sin. Er veðgildi húsanna því afarþýðingarmikið. Þetta 
er svo alkunnugt, að eigi þarf sannana við. En benda 
má á það, að margir þeirra, er tekið hafa lán úr veð-

9

deild landsbankans, hafa unnið það til lánshækkunar að 
vátryggja nokkuð. af jarðarhúsum. Veðdeildin mun 
sjaldan lána gegn húsunum — og þó að eins jarðat: 
húsum, en á leigujörðum nema þau oft eigi helmingi 
allra nauðsynlegra húsa — yfir fjórða part verðs. Þegar 
nú vátryggingargjaldið er orðið 7—8 af þúsundi, og ef 
vátryggingin ernær eingöngu vegna lánshækkunarinnar, þá 
ver lántakandi alt að 3°/0 af upphaflegu lánsupphæðinni 
til þess að gera húsin veðhæf. Á þessu sést, hvers 
virði mörgum þykir veðhæfi húsanna. En jafnframt 
blasir hitt við, að það er altof dýrt, nema önnur brýn 
nauðsyn sé til vátryggingar. Brunabótagjald það, er 
sveitamenn hér á landi, þeir er vátryggja, verða undir 
að búa, er alveg óþolandi eftir brunahættunni á sveita- 
bæjum, eins og hún hefir komið í ]jós hingað til. 'Vá- 
trygging sveitabæja er því fágæt nema í þeim tilgangi 
að skapa þeim veðgildi. En svo er og á það að líta, 
að ekkert eftirlit er með því að vátryggjendur í sveitum 
fullnægi vátryggingar-skilyrðum, og það mun óhætt að 
íullyrða, að menn gera sér lítið far um að fullnægja 
þeim. Getur því verið hæpið að brunabætur fáist, þó 
að hús, sem vátrygð eru á þennan hátt, brenni. Dregur 
þetta mjög úr veðgildi húsanna og þvi gagni, sem vá- 
tryggingin á að hafa.

Nefndin hefir að eins lauslega getað athugað, hve 
miklu brunar á sveitabæjum hér á landi hafa numið 
um undanfarið áraskeið. Liggur í augum uppi, að á- 
kaflega miklu munar, hve brunahættan þar er minni 
en í þéttbygðum kaupstöðum og þorpum, og að engu 
tali tekur, bæði eftir vorri reynslu og annara þjóða, að 
hið sama gangi yfir sveitabæi eins og timburhús í þorp- 
um, að því er brunabótagjald snertir. En nú er víst 
fullreynt, að hin útlendu brunabótafélög breyta hér. eigi 
um til batnaðar fyist um sinn, en láta afleiðingar stór- 
bruna í kaupstöðum bitna jafnt á sveitabæjum og öðrum 
húsum. Nú hefir þjóð og þing um all-langan tíma 

haft á prjónunum innlendan brunabótasjóð. einkum fyrif 
hús í kaupstöðum og sjóþorpum. Og síðan brunabóta 
gjald hækkaði hér á lahdi svo mjög, sem kunnugt ei’, 
virðist mörgum þaö sæta afarkostum að vátrýggja hús. 
sín og eignir, jafnvel þar, sem brunahjettan er mjög 
mikil. Eðlilegt er þvi að brunabótamálið háfi verið 
mikið áhugamál fyrir alla, sem í kaupstöðum og sjó- 
þorpum búa. En ef vátryggingárkostir hinna erlendu 
félaga mega teljast afarkostir fyrir þessa menn, hve 
mörgum sinnum fremur ery þeir það fyrir bændur eða 
þá, sem afskektir búa? Engum á því að vera meiri 
áhugi en einmitt þeim á innlendri brunabótaábyrgð, er 
gerði sanngjarnan mun á húsum, eftir efni þeirra, bygg- 
ingarlagi og fjarlægð frá öðrum húsum.

Þetta alt hvatti nefndina til þess, að taka þennan 
þátt brunabótamálsins til meðferðar, einkum þegar það 
var auðsætt að málið þurfti meiri undirbúnings við, 
en hægt var að gera á einu þingi.

En þótt nauðsynin væri auðsæ, var eftir að átta 
sig á frarnkvæmdinni og fyrirkomulaginu. Varð nefndin 
þegar einhuga á því, að það væri hlutverk sveitarfélag- 
anna nú, ' öldungis eins og í fornöld, að koma málinu 
til framkvæmdar, og að það væ.ri ekki sveitarfélögum 
ofvaxið með aðstoð löggjafarvaldsins og landsstjórnar- 
innar. Löggjafarvaldið veitti sveitarfélögunum heimild 
til að stofna brunabótasjóði innsveitis með skylduábyrgð 
á öllum bæjarhúsum, og ábyrgðinni væri skift þannig, 
að brunabótasjóðir sveitarinnar, með sveitarsjóðinn að 
bakhjarli, bæri einn þriðja brunahættunnar, sameigin- 
legur brunabótasjóður, með landssjóð að baki sér, annan 
þriðjung, og ábúandi sjálfur og eigandi einn þriðjunginn. 
Sá hluti, er ábúandi sjálfur ábyrgðist, væri því til trygg- 
ingar að eigi væri gróði fyrir hann að bruna hinna vá- 
trygðu húsa, hluttaka sveitarfélagsins yrði meðal annars 
til þess að tryggja áreiðanlegra eftirlit en fáanlegt væri 

a annan Hátt rneð’ bgerum kostnaði, og hliitíáka híhs’ 
opinberáT væri hæfileg og sanngjörn til þess að dreifa 
þeim óhöppum, sem kynnu að koma fyrir í einusveitar- 
félagi fremur en öðru, yfir stærra svæði.

Af þessum hugleiðingum voru sprottnar fyrirspurnir 
þær, sem nefndin sendi öllum sveitarstjórnum á landinu, 
og hljóðuðu svo, stýlaðar til oddvita:

1. Mundu búendur á sveitabýlum (þ. e. utan verzlun- 
. staða og sjóþorpa) í yðar hreppi alment vilja vá-

tryggja nauðsynleg bæjarhús sín í innlendum bruna- 
bótasjóði að 2/3 virðingarverðs húsanna, gegn alt 
að 2 af þúsundi í árlegt iðgjald af torf- og stein- 
húsúm, og alt að 4 af þúsundi af timburhúsum?

2. Mundu svéitarstjórn og hreppsbúar í yðar hreppi 
fúsir á að sveitarfélagið taki að sér stofnun slíks 
innbyrðis brunabótasjóðs fyrir sveitina? Ef svó 
væri, mundi þá þykja ráðlegt að sá sjóður keypti 
encjurtrygging á húsin að einhverjum hluta fyrir 
hæfilegan hluta iðgjaldanna? *

3. Múndu atkvæðisbærir menn í yðar hreppi óska 
lagaheimildar til að geta gert skuldbindandi sam- 
þyktir um stofnun slíks sjóðs og skylduábyrgð á 
bæjarhúsum í sveitinni?
Meiri hluti hreppsnefndanná hefir vikist vel við 

fyrirspurnunum og nál. a/4 sent einhver svör, ogsetjum 
vér hér skýrslu. um svörinj eins og þau komu fram í 
hverju ámti um sig. Táknum vér hin játandi svör 
með já, en neitandi með nei, og þau sem hvorugt eru 
með ?: .

♦) Hér eru 2 spurningar undir sama lið, og er rétt að 
geta þess, að já-in og nei-in, sem hér eru til greind á eftir, lúta 
sérstaklega að fyrri spurningunni, eða aðalspurningunni.

Ömt
1. spurning 2. spurning 3. spurning Svör

1 alls
Ekki 
svar- 
aðnei ? 3K nei ? 3& nei ?

Úr Suðurumtinu 24 10 4 16 15 7 19 17 2 38 17
10 4 10 19 9 22 15 7 44 13

— Norður----- . . 27 6 1 17 13 4 22 8 4 34 10
— Austur----- . . 15 9 1 10 13 2 12 12 1 25 7

Alls 96 35 10 59 60 22 75 52 14 141 47*

Eftir svörunum að dæma er þorri manna (eða * 3 4/4 
af svörunum) því meðmæltur að innlend brunabóta- 
ábyrgð komist á, enda þótt allviða komi fram sú skoðun, 
að menn séu svo litt hvektir á bruna, að áhuginn fyrir 
málinu sé þvi lítill. MikiD meiri hluti er einnig með 
skylduábyrgð sem nauðsynlegu skilyrði. En um hlut- 
töku eða forgöngu sveitarféiaga i þessu máli eru menn 
mjög tvibentir. Sé vafasvörunum þar skift eftir sann- 
gjarnlegum likum í milli já-flokks og nei-flokks, munu 
já-in verða heldur í meiri hluta. Og svo er þar á tvent 
að líta, er haft hefir þau áhrif, að nefndin heldur hik- 
laust fram tillögu sinni í þessu efni: Það fyfst, að.i 
allmörguTn hreppum kemur íram ákveðinn og hiklaus 
vilji með því fyrirkómulagi, og í þeim hreppum virðist 
málið hafa verið einna mest íhugað. Hitt annað, að 
með mörgum af nei-unum fyigir sú athugasemd, að 
málið hafi verir hreppsbúum svo óljóst og ókunnugt, að 
ekki væri hægt að svara játandi. Þessar sveitir geta 
margar orðið með málinu, þá er þær hafa áttað sig á 
því. Sumar sveitir í nei-flokknum hafa lagt til, að 
stærri svæði væru um hvern sjóð en sveitin, og sumar að 
sjóðurinn væri einungis einn, og er þá jafnan sú ástæða 
færð, að ábyrgðin sé sveitinni ofvaxin. En auðsætt er 
að tillögur þessar eru oft sprottnar af því, að menn hafa 

* Síðan þetta var skrifað hafa komið svör úr 22 hreppum 
og við öllum spurningunum eru 14 játandi svör, 5 neitandi og
3 óákveðin. Hinn 10. febrúar vantaði alls 25 svör: 3 að norðan
4 að austan, 10 að sunnan og 8 að vestan.

eigi gert sér rétta grein fyrir endurábyrgðinni, og er 
það eðliiegt.

Af því að þetta atriði, um forgöngu sveitarfélaga í 
þessu brunabótamáli, er syo mikilvægt, verður að taka 
það til sérstakrar íhugunar. Samkvæmt svörunum, 
mörgum, er líklegt að nei-kvæðin mundu breytast í já, ef 
hægt væri að sýna og sanna að sú ábyrgð, sem nefndin 
ætlar sveitarfélögum, er engu ofvaxnari en sú,. er yfir 
þeim vofir nú' af brunahættu, heldur er jafnvel minni, 
og að þetta fyrirkomulag er skilyrði fyrir því, að inn- 
lendur brunabótasjóður fyrir sveitabæi geti borið sig.

, Eftir frumvarpi því, er nefndin hefir samið, er hæst 
ábyrgð á einum stað, sem sjóður í hreppi er skyldur að 
taka að sjer, 4000 kr. Þar af verður helmingurinn 
endurtrygður í sjóði fyrir land alt. Hæstu brunabætur 
geta því orðið 2000 kr. Auðsætt er að slíkur bruni 
verður sveitarsjóði hreppsins þung byrði um mörg. ár, 
og hann verður að fá lán — sem endurgreiðist að eins 
mjög hægt— til þess að standast greiðslu. En svo stórir 
brunar eru tæplega hugsanlegir nema á timburhúsum, 
og dæmafájtt að þeirkomi á fárra ára fresti á sveitabæj- 
um i sömu sýslu, hváð þá sveit. Þ.ess vegna eru þeir ekki 
óbærilegir. Þó gætikomið til máls að endurtryggja aukieitis 
dýrustu hús og bæi i hinum sameiginlega sjóði, til þess 
að varast þessa hættu. En nefndin hefir eigi viijað gera 
tillögu um það itð svo konmu, heldur sjá hvað setur.

En setjum nú svo að bær eða hús í sveit með 6000 
kr. verði brenni, og sé óvátryggt, eins og tíðast er, þá 
lendir mestur skaðinn á sveitinni, þ. e. eiganda og ábú- 
anda og þeim, er hlaupa undir baggann með samskotum, 
og er það að öílum jafnaði meiri hnekkir sveitarmönnum 
— beinn og óbeinn — en nemur þessum 2000 kr., sem 
á sveitarfélagið kemur, ef brunabótasjóður er til sam- 
kvæmt frumvarpi nefndarinnar. Svo er ,og á þaðaðlíta, 
að vaxi nú brunabótasjóði fiskur um hrygg, áður en 
bruni verður, þá er fyrir höndum nokkurt fé, sem eng- 

um voru sérleg útlát i, til þess að standast skellinn, og 
að öllum jafnaði, þegar frá líður, nægilegt fyrir bruna^ 
bótum. En án brunab'ótasjóðs væri það eigi. Væri nú 
um biuna að ræða hjá fátæklingi, sem iægi við svéit, 
en vátrygging engin, eins og nú á sjer stað, er naunv 
ast nema um tvent' að ræða: samskot frá nágrönnum, 
svo að skaðinn sé að mestu bættur, eða sveitarsjóður- 
inn tekur við manninum. Hvort sem ofan á verður, 
kemur byrðin þv.i nær öll á sveitarsjóð eða sveitarfélag- 
ið, en með brunabótáábýrgð, slikri sem frumvarp nefnd- 
arinnar ákveður,’ einungis að 2/8 húsaverðs.

Jafnvel þótt vátryggingarsjóðir í hreppum tækju áð sér 
bæði eldsvoða-ábyrgð á búsmunum og fatnaði manna' og 
slýsa-ábyrgð á gripum að sama skapi og nefndin leggur 
til um hús, þá er langt frá, að það geti verið nokkru 
sveitarfélagi ofvaxið; þvi að án vátryggingar lenda 
slíkir skaðar að mestu eða öllu innsveitis og vinna þar 
að auki oft bug á kjarki og þolgæði einstaklinganna; en 
það er líka sveitarfélagsins skaði. En með hinu fyrir- 
komulaginu dreifist þriðjungur skaðans yfir flestar1 sveit- 
ir landsins, og einstaklingurinn steridur óbilaður og 
jafnréttur. Þetta fyrirkomulag á sér og .fordæini hjá 
oss sjálfum í fornöld, eins og áður er vikið að, og rikorti 
þó til þar, að nokkru af skaðanum væri dreift yfir stærra 
svæði en hreppinn. Auk þess féllu bmnabætur þá á 
sveitarmenn aliar í einu, af því að enginn brunabóta- 
sjóður var þá til.

Öll forstaða þessará- brunabótamála verður auðvitað 
mjög mikið kostnaðarminni fyrir sjóðina, og þjóðina í 
heild sihni, þá er sveitarstjórnir og stjórnarráðið' hafa 
hana með höndum; því að ella gerði það sérstök’ stjórn 
í Reykjavík með fulltrúum viðsvegar um lánd. Stjórnar- 
störfin samrýmast öðrum störfum og verða yfir höfuð 
að mun fyrirhafnar- og kostnaðarminni með því móti, 
heldur en ef brunabótafélag væri eitt fyrir land alt og 
hefði sérstaka stjóm og starfsmenn. En þó er hitt enn 

meiri munur, hve eftírlit með husa-virðingum og með 
'bruhum verður öruggara, þá er allir vaka ýfír því- sveit- 
arfélagsins vegna, endurgjaldslaust að mestu, heldur en 
með eftirlitsmönnum af hálfu eins félags, er talSvert 
mundu kosta.

Að svo mæltu snúum vér oss að frumvárpinu sjálfu 
og hinum einstöku greinum þess.

Um 1.—3. gr.
Nefndin áleit nauðsynlegt, að skylduábyrgð fylgdi 

stofnun hvers brunábótasjóðs; en viðsjárvert væri að 
neyða nokkurt sveitarfélag til stofnunar brunabótasjóðs, 
og því er i frumvarpinu einungis veitt heiinild til þess. 
Nefndin hefir að svo komnu eigi viJjað að 'heimild *þéssi 
næði íengra en til húsá í sveitum tll ábúðarnota sam- 
kvæmt þvi, sem að framan er sagt. Yrði stofnaðúr 
innlendur brunábótasjóður fyrir kaupstaði og "þorp, með 
skylduábyrgð, mætti jafnframt, ef þá sýndist, taka eitt- 
hvað af þeim þurrabúðarhúsúm, sem lægju'utan við þá 
skylduábyrgð, inn undir þessi lög, t. d. hús, sem lægju 
í náJ. 30 faðma fjarlægð frá öðrum húsúm. Nefndin 
býst einnig við því, að eldsvoðaábyrgð á lausafé muni 
með tímanum verða tekin undir þessi lög, ef v'el gengur 
með það, sem hér er byrjað á.

Nefndin vill ekki að brunabótasjóðirnir þúrfi að 
bæta skaða, sem ekki er öllu meiri en kostnaðurinn við 
að skoða hann og meta. Það sparar sjóðnum nokkur 
útgjöld, svo að því síður kémur til auka:iðgjalda, en er 
afis ekki tilfinnanlegt neinum vátryggjandá.

Um. 4.— 6. gr.
Sjálfsagt þótti, að heimila sjóðum ábyrgð á fleiri 

húsum en þeim, sem. skylduábyrgð hvilir á, ef þau erú 
til ábúðarnota.

Jáfnframt sýndist hefndinni nauðsynlegt að heimilá 
utanhreppsmönnum aðgang að sjóði, þegar stæði svo á, 

að ekki væri hægt að stofna brunabótasjóð í þeirra 
hreppi samkvæmt lögum þessum, og hafði hún þar fyrir 
augum hreppa, þar sem sjóþorp eru mikill hluti hrepps, 
en þau eru útilokuð hér.

Nefndin leggur áherzlu á, að vátryggjandi skuli 
ætíð sjálfur bera áhættu hinna vátrygðu húsa að þriðj- 
ungi virðingarverðs. Það er hin eina trygging gegn 
þvi, að menn kveiki i húsunum i gróða skyni; auk þess 
mun það talsvert hvetja til varkárai; þvi að sú reynsla 
er aikunn að meira brennur af vátrygðum húsum en 
óvátrygðum. En ósanngjarnt þykir nefndinni að varna 
þeim, sem horfa mjög i þessa áhættu, að vátryggja að 
fullu hús sín, og veitir 4. gr. undanþágu frá skyldu* 
ábyrgð, þegar svo er.

Reynsla er íyrir því, að ábyrgð á smáum húseign- 
um er áhættuminni til jafnaðar en á stórum. Og eftir 
svörum úr ýmsum hreppum þykir ábyrgð sveitarsjóðs á 
stórum húseignum mjög fráfælandi. Nefndin heflr þvi 
takmarkað vátryggingarsZcyZíZii brunabótasjóðanna við 
4000 kr. Heimilt er þó brunabótasjóði eftir 5. gr. 
frumv. að taka stærri ábyrgð, en þá ætti til þess að 
þurfa samþykki bæði sveitarfundar og stjórnarráðs. En 
ef þetta fæst ekki, er annað tveggja fyrir húsráðanda, að 
sætta sig við 4000 kr. ábyrgð, þó að ekki nemi 2/s 
virðingarverðs, eða verða af vátryggingarsjóði hreppsins.

Um 7.—8. gr.
Nefndin hefir viljað tryggja sem bezt, að sveitar- 

fundir þeir, sem gerðu skuldbindingar í þessu máli, 
bæði á hendur sveitarsjóði og einstökum mönnum, væru 
sem tryggilegast stofnaðir. . En sá er galli á, að glögg 
lagafyrirmæli eru eigi til um lögmæti sveitarfunda. Að- 
alskilyrði fyrir réttmæti sveitarfundar hyggur nefndin 
sé að lögbinda, að hann sé boðaður af hreppstjóra eða 
syeitarstjórn með þingboði eftir réttri boðleið, og til 

frekari tryggingar, að fundarmálefnis sé getið í þing- 
boðinu.-

Sú skylda, er nefndin vill (sbr. 8. gr.) leggja á 
sveitarsjóðina, er sjálfsögð afleiðing af þessu fyrirkomu- 
lagi, enda er jafnframt ákveðin endurgjaldsskylda á 
hendur vátryggjendum; en eigi þótti nefndinni fært að 
áskilja minni frest til endurborgunar en 10 ár.

. Um 10. gr.
Nefndin væntir þess, ef frumvarpið verður að lög- 

um, að heimildin í 10. gr. verði notuð sem víðast. 
Það er óheppilegt að þurfa að grípa til aukagjálds á- 
lagningar, samkv. 8. gr. En því meir sem sjóðurinn er 
styrktur framan af, þess síður kemur tíl þéss. í frum- 
vörpum þeim, er alþingi hefir haft til meðferðar um 
innlenda brunabóta-ábyrgð, hefir verið ákveðin ábyrgð 
af landssjóðs hálfu til tryggingar brunabótasjóðnum, og 
er framlag landssjóðs ákveðið 100,000 kr., án þess að 
komi til aukagjalds fyrir þá, er vátryggja. Auká- 
álagning yerður einungis gjörð til lúkningar því, sem þar 
fer fram yfir. Samskonar ákvæði þyrfti að vera um 
ábyrgð sveitarsjóðs gagnvart brunabótasjóði, ef heimild 
10. gr. væri eigi notuð. En nefndinni vifðist heppi- 
legra að safna á nokkrum árum tryggingarfé í sjálfan 
ábyrgðarsjóðinn, og býst við að flest sveitarfélög, sem 
brunabótasjóði stofna, geri það.

Um 11. og 12. gr.
Nefndinni þykir rétt að gera ráð fyrir fleiri en 2 

skoðunarmönnum í sveit, þótt eigi fleiri en 2 sé saman 
um skoðunargerð. Þá er einstakar skoðunargerðir eru 
framkvæmdar, sparar það kostnað, ef annar skoðunar- 
manna á skamt til. Laun skoðunarmanna, þegar al- 
menn húsaskoðun fer fram og þeir ferðast bæ frá bæ 
eftir röð, vill hún binda við tölu býla, og telur hún 
býli hvern bæ, sem aðskilinn er frá öðrum bæjum, þó 

samtýnis sé. En eigi tejur- hún 2 býli/þótt tveir séu 
búendur, ef bæjarhús eru að allmiklu leyti sameiginleg.

Um 13. gr.
í allmörgum af svörum ;hreppanna er talað um,' að 

brunabótagjald- ættí- að - hvila. á-landsdrotttmm. Það mun 
og landsyenja, að landsdrottnar beri að nokkru leyti 
biunaábyrgð á jarðarhúsum. Þykir því nefndinni rétt, 
að þeir greiði iðgjöldin fyrirhau. Regluleg jarðarhús eru 
hús sem jörðu fylgja eftir úttekt.

Um 14. gr.
Ákvæði hennar eru nauðsynleg til þess að trýggja 

veðgildi húsanna.
Um 15. gr.

• Svo getur staðið á, að eigandi vátrygðra húsa telji 
sér hag. að brenna þau, þó að eigi fáist nema 2/s virð: 
ingavrerðs bættir, ef eigi þarf að endurbyggja. Þess 
vegna er 'það nauðsynleg aðalregla, að brunabætur.gangi 
til endurbyggingar. En þó getur margt vátryggt hús 
brúnnið, sem óheppilegt 'er að þurfa að .ehdurbyggja, og 
eigandi getur haft svo góða tiltrú í sinni sveit, að rétt 
sé og áhættulaust að veita honum undanþágú. Vill 
því nefndin að sveitarstjórn sé heimilt að veita undan- 
þágu,'þegar svo stendur á. .

Um 16. gr.
Nefndin hefir þaö hér fyrii augum sérstaklega, að 

settar séu reglur um, hverjum beri að stýra björgunar- 
tilraunum, þá er brennur, og úm skyldu hvers sveitar- 
manns, sem var verður bruna, að léggja fram liðsinni 
sitt eftir föngum til björgunar-tilrauna, og að hlýöa þeim, 
sem stjórnár þeim. Fleira er og' hugsanlegt að setja 
mætti reglur um í því efni.



81

. Um 17/—19. gr.
Nálega allir hreppar, sem tjáð hafa sig hlynta bruna- 

þótasjóðum í sveitum,: hafa viljað. að endurtrygging væri 
í innlendum brunabótasjóði. Nefndin hefir þvi viljað 
gera endurábyrgð fasta reglu, og sörquleiðis, að hlutfall 
endurábyrgðar yæri alstaðar helmingur,

. Um 20. gr.
Kostnaðarins vegna leggur nefndip mikla áherzlu á, 

að stjórnarráðið annist að öllu hinn sameiginlega bruna- 
bötasjóð. Slörf þau geta eigi orðið mikiJ, allra siztámeðan 
fáir hreppar stofna brunabótasjóði, og ér þá óbærilega 
dýrt að hafa sérstaka sjóðstjórn. .

Um 21. gr.
Hún er í samræmi við uppástungur alþingis í bruna- 

bótamálinu, þær er áður er .á minst. Hér er einungis 
um minna fé að tefla, og sá rpunur annar, að hér er 
ætlast til að landssjóður leggi smátt og smátt nokkuð af 
tryggingarfénu í sjálfan sjóðinn, Virðist nefndinni það 
koma betm- við, þó að ekki, sé um stórt að gera. 
Nefndin býst vart við að þetta framlag landssjóðs verði 
meira en 1000 kr. til jafnaðar á ári um þetta 10 ára 
skeið.

Um 22. gr.
Heppilegra þykir nefndinni að áskilja stjórnarráðinu 

rétt til að skipa fyrir um endurvirðing hinna vátrygðu 
húsa, þó að ólíklegt sé, að á henni þurfi að halda.

Um 23. gr.
Nefndin ætlast til, að- þá er reglugerðin er samin, 

sé hún þegar send öllum sveitarstjórnum í því 
skyni, að sem víðtækust hreyfing geti komið á þetta 
mál til framkvæmda. Viðvikjandi innihalói reglugerðar- 
innar hefir nefndin athugað eftir föngum hin helztu 
atriði snertandi brunabótasjóði hreppanna, og leyfir sér að 
benda á þau hér, til að skýra málið fyrir almenningi:

1, Um skoðunarmenn.
Sveitai’stjórn útvegar hjá sýslumanni tilnefning skoð- 

unarmanna (sbr. 11. gr. frv.): Skulu þeir- vinna 
2 sáman að skoðunargjörðum og virðingum, nema yfir- 
skoðun sé. Ef fleiri skoðunarmenn eru í hreppi en tveir, 
velur sveitarstjórn einn þeirra til aðalskoðunarmanns. 
Skal aðalskoðunarmaður sjálfur vera við allar húsaskoð- 
anir og virðingargerðir, sem reglugerð þessi mælir íyrir 
um, nema forföll banni, og kveður til með sér skoðun- 
armann þann, er næstur er vettvangi. — Að launum 
skulu skoðunarmenn hafa 2 kr. á býli hvert, þá er al- 
menn húsavirðing fer fram, en endranær hafa þeir að 
auki ferðakostnáð eftir sanngjörnum reikningi.

2. Hvenœr skóbanir fara frani.
Skoðun og virðing á öllum húsum í hreppnum, er 

skylduábyrgð hvílir á, svo og öðrum húsum, er menn 
óska og heimilt er að vátryggja í brunabótasjóði hrepps- 
ins, skal fram fara eins fljótt og við verður komið. —

Aukavirðingar og endurvirðingar skulu og fram fara:
a. Ef sveitarstjórn hlutaðeigandi hrepps eða stjórnar- 

ráðið krefst þess.
b. Ef einhver vátryggjandi æskir virðingar sökum endur- 

bóta eða byggingar húsa, sem skylt. er eða heimilt 
að vátryggja i brunabótasjóði hreppsins.

c. Ef vátryggjandi æskir endurvirðingar sökum skemda 
á vátrygðu húsi af völdum skriðuhlaups, vatnagangs, 
landskjálfta eða þess konar.

3. Borgun fyrir skoöanir og virðingar.
Vátryggjandi greiðir skoðunar- og virðingar-kostnað 

í hvert sinn, er hann beiðist virðingar, og sömuleiðis 
við endurvirðing endranær, ef hin endurvirtu hús lækka 
að virðingarverði, án þess að þau hafi orðið fyrir ófyrir- 
sjáanlegum slysum (sbr. 2. b.). Undanþága frá þessu 
er þó, ef endurvirðing hefir gerð verið alment í hreppn- 
um eftir kröfu sveitarstjórnar eða stjórnarráðs.

Nú kaupa utansveitarmenn ábyrgð í brunabótasjóði 
hrepps, og annast þeir sjálfir greiðslu á kostnaði við 
fyrstu virðingu, og ætíð greiða þeir skoðunarmönnum 
sanngjarnan ferðakostnað utan hrepps-takmarka. Að 
öðru leyti fer um virðingarkostnað hjá þeim eins og 
innansveitarmönnum.

Þegar öðruvísi stendur á, en nú hefir verið sagt, 
greiðist húsavirðinga-kostnaður úr vátryggingarsjóði þeim, 
er hlut á að máli.

4. Um virðingar.
Byggja skal virðingargerð á ásigkomulagi húsanna, 

þá er virðing fer fram. Hún skal vera sundurliðuð 
þannig, að hvert hús í bænum hafi sitt verð. Sé um 
leigujarðir að ræða, skal einnig sjást, hvað af húsaverð- 
inu er eign leiguliða. Enn fremur skal Jýsing húsanna 
vera svo, að þeim verði skipað í flokka eftir brunahætru, 
og að séð verði, hvort þau fullnægi vátryggingar-skil- 
yrðum öllum.

Byggingar, sem vitanlega á að rífa innan skamms, 
skal meta sem til rifs.

Nú verðui' ágreiningur um virðingargerð af hálfu 
vátryggjanda eða sveitarstjórnar, og getur hvor aðili 
sem er krafist yfirvirðingar. Dómkveður sýslumaður 
þá 3 yfirmatsmenn, og er gjörð þeirra fullnaðargerð.

5. Um liúsavirðingabœkur.
Skoðunarmenn og yfirvirðingarmenn rita allar geröir 

•sínar í húsavirðingabók hlutaðeigandi brunabótasjóös og 
rita þeir nöfn sín undir hverja virðingargerö. Yfirvirö- 
ingar skulu gerðar að viðlögðum eiði.

6. Um flokka og stig húsanna.
Hin vátrygðu hús skal skilja í flokka eftir bruna- 

hættu þannig:
a. Ef baðstofa og eldhús er greint frá öörum bæjar- 

húsum með yegg úr grjóti eða torfí, ög er veggur- 
ó

iun annaðhvort steinlímdur upp úr, eða eigi minna 
en 5 feta þykkur að neöan. í sama flokki eru og 
peningshús, heyhlöður og önnur útihús, • ef þar er 
hvorki eldstæði né íbúð, og eigi brunahætta frá 
ibúðarhúsum.

b. íbúðarhús þau, er hafa steinveggi eða steinsteypu 
upp úr á alla vega. Enn fremur timburhús, sem 
eigi er ibúð í né eldstæði, ef þau eru járnvarin 
utan á alla vega og laus frá íbúðarhúsum eða skilin 
frá þeim með steinlímdum vegg, eða vegg af torfi 
eða grjóti 5 feta þykkum, og gildir sá veggur sem 
járnvörn það sem hann nær.

c. Öll íbúðarhús úr timbri og enn fremur .jbúðarhús 
eða bæir, þótt torfveggi hafl utanvert, ef ibúð og 
venjuleg geymsluherbergi eru undir einu þaki, svo 
og önnur hús, er eigi verður skipað í hina flokkana. 
Jafnframt skiljast hús og bæir i hverjum flokki í

stig eftir verðhæð húsaheildar’þeirrar (eða húsaþyrpingar), 
sem er í sameiginlegri brunahættu, þannig:

1. stig, þá er heildin er 1000 kr. eða minna
2- ------------ --------------  2000 - til 1000
3. --------------- — 3000 — — 2000
4. ---------- — 4000 — — 3000
5. —--------- — 5000 — — 4000
6| ------------ -------- ----- 6000 ------ 5000

7. Iðgjold.
Iðgjöld til brunabótasjóðs séu:

Stig A- 
flokkur

B- 
flokkur

C- 
flokkur

1. súg....................
af 1000 kr.

1.6
af J000 kr..

2.4
af 1000 kr.

3.2
2. — ... 1.8 26 3.4g — 2.0 2.8 3.6
4. —- , 2.2 3.0 3.8
5. — 2.4 3.2 4.0
6. ~ • • • • • 2.6 3.4 4.2

Ef utanhreppsmenn vátryggja í brunabótasjóði 
lirepps, eru þeir háðir sömu kvöðum og skyldum og 
vátryggjendur í hreppnum, og ef sveitarsjóður leggur fé 
í brunabótasjóð (sbr. heimild í 10. gr. frv.), ber þeimað 
auki að leggja fram samsvarandi tillag.

8. Gjdlddagi iðgjdlda.
Aðalgjalddagi á iðgjöldum við brunabótasjóði hrepp- 

anna er 15. okt. ár hvert. Heimtir sveitarstjórn ið- 
gjöldin og getui' tekið lögtaki þau sem eigi eru greidd í 
gjalddaga. Verði vanskil á iðgjöldum og sveitarstjórn 
notar eigi lögtaksrétt innan árs frá gjalddaga, falla ið- 
gjöld þau henni til ábyrgðar.

Nú vill einhver koma húsi í brunabótaábyrgð eftir 
að aðalgjalddagi er liðinn, og er það heimilt. Séufullir 
6 mánuðir liðnir frá aðalgjalddaga, skal greiða hálft ið- 
gjald fyrir þann hluta árs, sem eftir er, en heilt iðgjald 
ella. Sama gildir og, ef vátryggjandi vill hækka bruna- 
bótaábyrgð sökum endurbóta á húsi.

9. Vátryggingar-skirteini.
Þá er vátryggjandi greiðir iðgjald sitt fyrsta sinn 

og í hvert sinn, er vátryggingar-upphæð tekur breyt- 
ingum, fær hann ábyrgðar-skírteini. Er í því tilgreind 
virðingar-upphæð hinna vátrygðu húsa og árleg iðgjalds- 
upphæð á meðan skírteinið gildir. Á skírteini þessu eru 
og þreutuð vátryggingar-skilyrði þau, er vátryggjandi á 
að breyta efi.ir (sjá 25. gr. frv.).

10. Um stjórn sjóðsins og bókun.
Sveitarstjórn hefir alla umsjón brunabótasjóðsins og 

kemur fé hans á vöxtu gegn tryggingum og skilmálum, 
er sýslunefnd samþykkir. Sveitarstjórnin hefir sérstaka 
gerðabók fyrir brunabótasjóðinn. í hana skal rita:
a. Fundargerðir allar, þær er sjóðinn snerta.
b. Ársskrá yfir alla þá, er vátryggja í sjóðnum, með 

3*

hjá settu verði vátrygöra húsa, ogséþví skipað í 
dálka eftir flokkum og stigum húsanna; — og enn 
fremur brunabóta-iðgjaldi hvers eins.

c. Breytingar þær, er verða kunna milli gjalddaga á 
virðingarverði húsa og iögjalda upphæðum.

d. Ársreikning yfir tekjur og gjöld sjóðsins.
e. Skýrslur um sjóðinn.

Sveitarstjórnin sendir stjórnarráðinu árlega með 
fyrstu póstferð eftir gjalddaga iðgjaldanna upphæð þá, 
er þarf til endurtryggingar allra þeirra húsa, sem vátrygð 
eru í sjóðnum.

11. Um bruna.
Nú brenna hús, sem vátrygð eru í brunabótasjóði 

hrepps, og skal þá vátryggjandi, sem í hlut á, ef hann 
vill brunabóta krefja, tilkynna oddvita sveitarstjórnar 
brunánn, svo fljótt sem unt er, og eigi siðar en sólar- 
hring frá því er bruninn er afstaðinn, nema forföll banni. 
Skal þá oddviti kveðja aðalskoðunarmann og annan 
skoðunarmann með, til þess að rannsaka brunann og 
öll atvik að honum, og jafnframt að meta skemdir af 
brunanum til verðs, eða, ef bruninn er mikill, að virða 
það sem bjargast kann að hafa af hinum vátrygðu 
húsum. Enginn má rífa það, sem eftir er af húsunum, 
þá er björgun muna og húsa er afstaðin, fyr en skoð- 
unarmennirnir eru komnir á staðinn og veita heimild 
til. Sá er brunann líður, skal aðstoða virðingarmenn 
og leggja til vinnukraft á sinn kostnað, til þess að rann- 
saka brunarústirnar.

12. Um borgun fyrir bruna-skoðanir.
Borgun fyrir skoðun og virðing eldsbruna greiðist 

úr brunabótasjóði hreppsins, ef til brunabótagreiðslu 
kemur, ella greiðir sá, er brunann leið. Komi til yfir- 
virðingai’ eftir kröfu vátryggjanda, greiði hann yfirvirð- 

ingarkostnað, ef virðing stendur í stað, eða brunaskað- 
inn er minna metinn við yfirvirðing.

13. Um töpun á rétti til 'brunábóta.
Nú þykir sveitarstjórn, eftir skýrslum skoðunar- 

manna, eða af öðrum ástæðum, líkur til, að bruninn sé 
af mannavöldum, hvort heldur er af sjálfskaparvítum 
eða annara völdum, skal hún þá þegar tilkynna það 
lögreglustjóra og krefjast rannsóknar. — Vitnist við þá 
rannsókn, að vítaverð vanræksla' á vátryggingar-skilyrð- 
unum eða lögum og reglum* sjóðsins hafi átt sér stáð 
áf hálfu vátryggjanda, missir hann brunábótaréttar síns 
eftir málavöxtum að því sinni.

Enn ef sannast við ranrisóknina, að brúninn háfi 
að einhverju leyti stafað af vísvitandi völdum vátryggjanda 
sjálfs, konu hans eða nánustu erfingja, hefir hann með 
öllu fyrirgert rétti sjálfs sin til brunabótá.

14. Um greiðslu brunábóta.
Þá er sveitarstjórn hefir fengið þau skilríki í hendur, 

er sanna eða ákveða skyldu brunabótasjóðsins til að 
greiða brunabætur, skal hún greiða hlutaðeigandi vá- 
tryggjanda 2/3 þeirrar upphæðar, sem skaðinn á hinum 
vátrygðu húsum er metinn. Skulu brunabætur greiddar 
innan 2 mánaða, frá því er brennur, eða, ef rannsókn 
fer frám út af brunanuiri, innan 2 mánaða, frá því er 
það mál er útkljáð, enda hafi sveitarstjórn fengið trygg- 
ing þá, er hún tekur gilda fyrir endurbygging sam- 
kvæmt lögum, eða veitt' undanþágu frá henni.

15. Um endurbygging.
Nú hefir sveitarstjórn eigi trygging fyrir því, svo 

sem henni líkar, að brunabótaféð verði haft til endur- 
;byggingar, og lætur hún þá eigi brunabæturnar af hendi 
nema .jafnótt ,og ,bygt er. En sé endurbyggipg vanræ^t, 

getur sveitarstjórn sjálf varið brunabótafénu til endur- 
byggingarinnar.

Um 24. og 25. gr.
Nefndinni virðist fult eins haganlegt, að brunabóta- 

skilyrði þau, er þessi grein ræðir um, séu laus frá reglu- 
gerðinni; því að vænta má, að reynslan leiði brátt í 
Ijós, að nauðsynlegt sé að breyta þeim eða auka þau, 
þó að reglugerðin megi vera óbreytt.

Nefndinni þykir rétt að brunabótasjóðir hreppanna 
fái eyðublöð og bækur ókeypis, og jafnar þar á móti 
kostnaði þeim, er sveitarsjóðirnir og brunabótasjóðir 
hreppanna hafa af virðingargerðunum, án þess að hinn 
sameiginlegi sjóður taki þar tiltölulegan þátt í, en hann 
hefir iðgjöld öll að hálfu. Á þennan hátt fæst og gott 
samræmi í bókunum.

Nefndin telur að húsavirðingabækurnar geti orðið 
til mikils fróðleiks á sínum tíma.

III. Frumvarp
til laga um sölu opinberrá jarðeigna og itaka.

1. gr.
Heimilt er Stjórnarráði íslands að selja þjóðjarðir 

og kirkjujarðir, sömuleiðis ítök þjóðjarða og kirkjujarða 
og kvaðir, svo sem lög þessi mæla fyrir.

2. gr.
Sá er leitar kaups á opinberri jarðeign eða ítaki 

eða kvöð, stýlar beiðni um það til stjórnarráðsins.

3. gr.
Eigi má jörð selja, sem ætluð er til embættisseturs, 

eða fyrir almenna skóla eða sjúkrahæli, eða til annara 
almennra nota.

• r 4. gr.
Nú er opinber jarðeign seld, og skal þá undanskilja 

náma, sem vera kunna í jörðu, eða siðar finnast, svo og 
rétt til að nota þá.

5. gr.
Eigi má opinbera jarðeign seija öðrum en sýslu- 

félagi jörð innan sýslu, eða sveitarfélagi jörð innan 
sveitar, eðá ábúanda ábýlisjörð.

6. gr.
Eigi má ítak selja öðrum en þeim, er land á undir, 

eða sveitarfélagi þar sem ítakið liggur.
Eigi má kvöð selja öðrum en þeim, er kvöðin hvilir á.

7. gr.
Nú er fyrir á opinberri jarðeign, eða sýslunefnd 

telur miklar líkur til þess, að upp komi þar innan skamms 
kauptún, þorp eða verksmiðju-iðnaður, eða sýslunefnd 
hyggur jörðina sérstaklega hæfa til sundurskiftingar á 
milli margra grasbýla, og má þá einungis selja hlutað- 
eigandi sýslufélagi slíka jörð, og, að því frá gengnu, hlut- 
aðeigandi sveitarfélagi.

8; gr.
Á öðrum opinberum eignum, en þeim, er 7. gr. 

ræðir um, hefir ábúandi forkaupsrétt, nema sveitarfélag 
kaupi jörðina og taki til almennra nota. Nú afsalar 
ábúandi sér forkaupsrétti, og öðlast þá hlutaðeigandi sveit- 
arfélag kaupréttinn.

9. gr.
Nú er fleirbýli á opinberri jarðeign, og nær kaup- 

réttur ábúanda einungis til þess, er hann býr á. En 
afsalað getur ábúandi til mótbýlismanns kauprétti sínum.

10. gr.
Nú er opinber jarðeign í eyði, og skal þá sá er 

heíir eða tekur jörðina til eigin nytja, hafa kauprétt á 
henni, enda hafi sýslufélag og sveitarfélag, þar sem 
jörðin liggur, afsalað sér forkaupsrétti.

11. gr.
Eigi má sýslufélag eða sveitarfélag, sem keypt hefir 

opinbera jarðeign samkvæmt lögum þessum, farga henni 
til annars en ábúanda.

Nú gengur jörð, sem seld hefir verið ábúanda sam- 
kvæmt lögum þessum, úr sjálfsábúð, og skal þá hlutað- 
eigandi hreppstjóri tafarlaust skýra landstjórninni frá þvi, 
.og gefa sem fylsta skýrslu um jörðina. Komist eigi 
jörðin í sjálfsábúð innan þriggja ára, á landssjóður endur- 
kaupsrétt á henni með upphaflegu söluverði, nema sýshi- 
félag eða sveitarfélag hafi keypt eða kaupi hana.

Andvirði þeirra jarða, er þannig gangá til lands- 
sjóðs, greiðist úr sjóði þeim, er það rann í uþphaflega.

12. gr.
Kaupverð jarða sé að öllum jafnaði miðað við það, 

að verðhæðin, með 4°/0 i vöxtu, veiti sömu vaxtaupp- 
hæð, og jarðagjöld og jarðabótakvöð nema í peningum, 
til jafnaðar um 10 ár síðastliðin; eða eftir sérstöku mati, 
ef leigumáli er ósanngjarn, eða hefir verið ákveðin 
annar við næstu ábúendaskifti.

13. gr.
Nú heflr ábúandi gert jarðabætur, umfram það er 

byggingarbréf áskildi, er yrðu til hækkunar leigumála 
jarðarinnar við næstu ábúandaskifti, ög skal það ekki 
hækka verð jarðarinnar við hann eða niðja hans, er 
næstir taka við, nema 10 ár séu liðin frá því umbótin 
var gerð.

14. gr.
Þá er sýslunéfnd ákveður, að gera kaup fyrir sýslu- 

félagið á opinberri jarðeign innan sýslu, skal sýslumaður 
dómkveðja tvo menn til þess að gera lýsing á jörðinni 
og meta hana til peningaverðs. Jafnframt útvegar sýslu- 
maður skýrslur hjá umboðsmanni eða umráðamanni 
jarðarinnar, svo sem þarf eftir 12. gr., og fylgi þeim 
álit úm hæfilegt verð á jörðinni. Er umboðsmanni eða 
Umráðamanni skylt, að láta alt slíkt í té. Skjöl þessi 
og virðingargerð sú er fyr var néfnd, skulu fylgja beiðni 
sýslunefndarinnar um jörðina.

15. gr. .
Ef sveitarstjóm vill kaupa til handa sveitarfélaginu 

opinbera jarðeign innan hrepps, sendir hún beiðni sína 
um það til sýslunefndar. Þá er beiðnin er komin til 
oddvita, skal hann útvé'ga skýrsiur umboðsmanns jarðar- 
innar eða umráðamanns, svo sem fyrir er mælt í‘10. 
gr. Að svo komnu er málið borið upp á næsta fundi 
sýslunefndarinnar. Ef sýslunefnd samþykkir kaupin fyrir 
sitl leyti, metur hún jörðina til verðs á þann hátt, að 
meðaltal er tekið.af tillögum nefndarmanna um verðið. 
Síðan sendir oddviti stjórnarráðinu beiðnina ásamt öllum 
skilríkjum, og sömuleiðis rökstutt álit sýslunefndar um 
það, hvort rétt sé að jörðin sé seíd.

16. gr.
Nú vill ábúandi á opinberri’ jaröeign fá jörðina 

keypta, og sendir hann beiðni sína um það til sveitar- 
stjórnar. Afsali sveitarstjórn forkaupsrétti, þeim er hún 
gæti haft samkvæmt lögum þessum, sendir hún skír- 
teini um það, jafnframt beiðninni, til oddvita sýslunefnd- 
ar. Fer svo um mál þetta eins og ákveöið er í 15. gr.

17. gr.
Um kaup á ítökum fer eins og fyrir er mælt hér 

að framan um kaup á jörðum.

Nú vill einhver kaupa af sér kvöð, og snýr hann 
sér þá beint til sjórnarráðsins um þaö mál. Fer um 
verð á kvöðinni eftir sanngjörnu mati.

18. gr.
Ef sérstakar ástæður eru, getur stjórnarráðið hvatt 

sér til ráðaneytis kunnuga menn, er lýsi jörðum þeim, 
sem til kaups eru falaðar, meti þær til verðs og segi 
álit sitt um, hvort rétt sé að selja þær, og á hvern 
hátt, samkvæmt lögum þessum.

19. gr.
Nú kaupir ábúandj jörð samkvæmt lögum þessum, 

og skal hann þá greiða að minsta kosti tiunda hluta 
andvirðis um leið og kaupin eru gerð. Um eftirstöðv- 
arnar fer þannig, að ábúandinn gefur út skuldabréf fyrir 
þeim með iyrsta veðrétti í jörðinni, og greiðir þær síðan, 
ásamt 4% í ársvöxtu, með jöfnu árgjaldi á eigi lengri 
tíma en 28 árum.

En ef sýslufélag eða sveitarfélag er kaupandi,. má 
greiða jarðarverðið alt og vexti af því með jöfnu árgjaldi, 
5% í 41 ár. Að öðru leyti gilda hinar sömu reglur.

20. gr.
Stjómarráðið kveður á um kaupverð jarðeigna þeirra 

og ítaka, er það selur samkvæmt lögum þessum, og gefur 
afsalsbréf fyrir þeim.

21. gr.
Andvirði seldra landssjóðsjarða og ítaka rennur í 

Ræktunarsjóð íslands, en andvirði seldra kirkjujarða, í- 
taka og kvaða skal leggja í sérstakan sjóð. Fyrirmæli 
um meðferð þess sjóðs skal gera með sérstökum lögum.

22. gr.
Lög þessi öðlast gildi 1. janúar 1906.

Athugásemdir.

Frumvarp um almenna þjóðjarðasölu var borið upp 
á 3 Jjingum í röð, 1887, 1889 og 1891, og var það 
hvað helzt því frumvarpi til falls, að í bága þótti koma 
við 23. gr. stjórnarskrárinnar, er mælir svo fyrir, að 
eigi megi se)ja, eða með öðru móti láta af hendi neina 
af jarðareignum landsins, nema slíkt sé með lagaboði 
ákveðið. Þessari mótbáru var sérstaklega haldið fram 
af íulltrúa stjórnarinnar, og á síðasta þingi var eðlilega 
þeirri skoðun líka haldið fram gegn almennri heimild 
til að láta af. hendi við innflytjendur parta af óræktuðu 
landi þjóðjarða til eignar og umráða. Það frumvárp, 
um fólksflutnínga til íslands, var þó samþykt af þinginu 
og staöfest af konungi, og er þá sá skilningur orðinn 
ofan á, að selja megi jarðareignir landsins með einu al- 
mennu lagaboði. Á það mætti og benda, að sami skiln- 
ingur varð fíjótt ofan á í Danmörku, er heimiluð var 
sala á jarðeignum rikissjóðs með lögum 8. apríl 1851, 
þó. að samskouar ákvæði stæði í grundvallarlögunum 
dönsku, og í stjórnarskrá vorri.

Þörfin á því, að eiga sjálfur ræktunarland sitt, vex 
að því skapi, sem menn fá meiri áhuga og meiri þekk- 
ing á umbótum jarðarinnar. Ýmsar slikar umbætur eru 
þess eðlis, að leiguliði ræðst alls ekki í þær. Á jafn- 
köldu landi og hér þarf einmitt að ætla náttúrunni svo 
langan tíma til þess, að greiða fyrir ræktunarstarfinu 
og gjöra það kostnaðarminna. Nokkuð svipað má og 
segja um húsabætur, að þörfin á sjálfsábúð vex að því 
skapi, sem meiri kröfur eru gerðar til’þeirra. Húsa- 
bætur eru sérstaklega örðugar á leigujörðum. Lands- 
sjóður er þar að vísu hinn bezti landsdrottinn með hin- 
um mjög svo riflegu framboðum sínum til húsabóta, 
og þá einkum þessi hin síðustu árin; en áreiðanlega 
verður það fyrirkomuiag til stórrar rýrnunar á fasteign- 
artekjum landssjóðs, og arðberandi eign hans vex eig' 

að því skapi, þrátt fyrir þriðjungsframlagið frá leiguliða. 
Yfir höfuð hlýtur sú ráðsmenska á almannafé, að gef- 
ast misjafnlega.

Auðvitað eru dæmi þess, að jarðir ganga, og það 
enda fljótt, úr sjálfsábúð, er seldar hafa verið leigulið'a; 
en hin dæmin eru eigi siður lýðum ]jós,- að verðgildi 
jarða og afurðir hafa vaxið stórum við það, að þær komust 
í sjálfsábúð, enda er það hið eðlilegasta. Með ]ögum 
verður trauðlega trygt óg bundið um áframhaldahdi 
sjálfsábúð, en líkurnar eru áð verða meiri, að hún hald- 
ist, þar sem hún einu sinni er komin á, af þvi að tím- 
arnir eru að breytast í þeim efnum. Sú var tíðin,' að 
gróðamenn gátu vart trygt fé sitt í öðru en jörðum, 
en nú eru margir aðrir vegir til að ávaxta fé sitt, bæði 
tryggilegar og með meiri ágóða. Það fér því meir og 
meir saman þetta tvent, að menn sækjast yfir höfuð 
litið eftir að eignast jarðir fram yfir það, er þeir sjáífir 
þurfa til ábúðar eða ætla bðrnum sínum, og hitt, að 'á- 
huginn eykst, að bæta ábúðarjörðina og leggja kostnað 
í hana. En eigi má búast við almennum og veruleg- 
um framlögum til ábýlisbóta, nema ábúandinn sé viss 
um, að fá að njöta vinnu sinnar og kostnaðar, ekki 
einungis fyrir sig sjálfan um sina daga, heldur og fyrir 
börn sín og erfingja.

Fyrirspurnum milliþinganefndarinnar um vilja og 
getu leiguliða til að eignast ábýli sín hefir verið svarað 
í þá átt, að vér styrkjumst í þeirri trú, að ísland verði 
úr þessu eigi til langframa slíkt leiguliðaland, sem þaö 
nú er. Vér höfum veitt því eftirtekt, að í Yfirlitinu 
yfir manntalið á íslandi hinn 1. nóvember 1901 teist 
ekki nema rúmlega einn fjórði hluti af framfærendum 
við landbúnað og fiskiveiðar til sjálfseignarbænda. Hitt 
eru leiguliðar. Því miður eru eigi áreiðánlegar eða ná- 
kvæmar skýrslur um það efni, en þetta mún þó eigi 
fjarri sanni. Skýrslurnar um leiguliðaábúð á bænda- 
eignum, sem útvegaðar voru samkvæmt áskorun frá

aukaþinginu 1902, bera það og með sér, að í sumum 
bygðum má það heita, að sjálfsábúð sé hreinasta undan- 
tekning. Það eru ófagrar tölur, þegar maður ber það 
saman við búnaðarástandið hjá öðrum þjóðum, að þrir 
bœndur af hverjum fjórum eru leiguliðar hér á landi: 
Í Danmörku eru 95 sjálfseignaibændur móts við 5 leigu- 
liða og af hverjum 100 húsmönnum eða grasbýlismönn- 
um, er hafa jarðyrkju nokkuð að ráði sér til framfæris, 
sitja 90 á sjálfseign.

Einna verulegasti tálmi sjálfsábúðarinnar er í vor- 
um augum sá, að fátækur maður rís svo illa undir því, 
bæði að afborga jörðina og halda við áhöfn sinni, sem 
þó er fyrir mestu. Verði kaup manns á ábýlinu til 
þess, að arðberandi bústofn hans gangi til þurðar, væru 
þau jarðarkaup betur ógjörð.

En tímarnir eru og töluvert breyttir að því er þetta 
snertir. Nú er greiður gangur til peningalána um land 
alt, og það gegn tryggingum á ýmsan hátt, öðnim en 
fasteignarveði. Telji nú löggjafarvaldið það rétt, að gera 
þjóðjarðir falar, þá verður það um leið að setja afborg- 
unarskilmálana sem vægasta, svo að leiguliðar þurfi 
ekki að eyða búum sínum sér í mein. í því sambandi 
mætti minna á, að í dönsku sölulögunum frá 1851 var 
afborgun látin kaupanda á sjálfsvald, eftir hentugleikum 
hans, meðan hann sjálfur eða ekkja hans bjó á jörðinni.

í öðrum löndum hefir jafnan stefnt svo og stefnir, 
að þjóðjarðir ganga úr eignarhaldi ríkisins til ábúenda, 
og er þá talið bezt komið bæði hag ríkisins og ein- 
staklingsins. Sú mótbára er nú horfin, að lánstraustið 
veikist við sölu fasteignanna; hún hverfur af sjálfu sér 
þegar svo er komið, eins og nú á sér stað hjá oss, að 
fasteignartekjurnar eru eigi nema örlítið brot af árstekj- 
unum. Hitt er aftur talið sjálfgéflð, að féð, sem inn 
kemur fyrir seldar jarðeignir hins opinbera, verði með 
engu móti eyðslufé, heldur ávaxtist og aukist eigi miður, 
en vænta má að jarðirnar stígi í verði.

Nefndin álítur rétt aö taka þaö fram, aö hún telur 
það eigi neitt megin-atriöi, aö fá sem fylst verö fyrir 
jaröirnar; hitt skiftir mestu, aö jaröirnar komist áréttar 
hendur og sjálfsábúöin veröi eftirsóknarverð. En auð- 
vitað væri þaö eigi hollt fyrir þjóöfélagið, að haga svo 
söluverði opinberra eigna, að jarðir féllu alment í verði. 
Nefndin heldur þessu föst.u, þó að hún sjái fyrir, að 
landssjóður sitji i bili uppi með rýrustu og óútgengi- 
legustu jarðirnar, ef heimildarJög þessi kæmust á og 
yrðu notuð að marki. Verði jarðir i umboði svo fáar 
og strjálar, að eigi fáist maður fyrir venjuleg umboðs- 
laun til að annast þær allar, þá ætti að mega koma 
umboðsmenskunni öðruvísi fyrir án tilfinnanlegs kostn- 
aðar, t. d. hjá hreppstjórum eða oddvitum þeirra sveita, 
sem jarðirnar eru i.

í frumvörpum fym þinga um almenna þjóðjarða- 
sölu var landstjórnin skyld til að selja fyrir ákveðið 
verð, miðað við eftirgjaldið; átti amtsráð að meta sann- 
gjarnan leigumála eftir tillögum sýslunefndar, og kaup- 
verðið var jafnt eftirgjaldinu 25-földu. Eftir þeim frum- 
vörpum hafði ábúandinn „rétt til að fá jörðina keypta", 
svo framarlega sem hún var eigi ætluð til embættis- 
ábúðar, skólaseturs eða almenningsnota. Vér teljum 
hina leiðina heppilegri, að heimila söluna, og treystum 
því, að lögin nái tilgangi sínum jafnt fyrir það. Eitt 
eður annað, ófyrirséð, gæti það á rekana borið, að betur 
væri ráðið af stjórninni í stökum tilfellum, að nota eigi 
heimiidina, að minsta kosti eigi án sérstaks samþykkis 
þingsins.

I frumvarpi voru er gengið nokkuð lengra en áður 
í því, að undanskilja vissar tegundir jarða frá 'sölu, eða 
að minsta kosti kveðið nánar á um það, og getum vér 
í því sambandi visað til umræðanna í þjóðjarðasölu- 
málinu á síðasta þingi. Verulegra nýmæli er það, að 
áskilja sveitarfélögum forkaupsrétt í sumum tilfellum. 
Vér teljum eigi ólíklegt, að það færist í vöxt, að sveitar- 

félög vilji ná í jarðir til eignar og umráða meir en 
hingað til hefir verið. Þæi- skoðanir hafa og komið 
fram i nefndinni, að það væri jafnvel hið æskilegasta í 
framtiðinni, að hvert sveitarfélag ætti sem rriest afjarð- 
eigmim innsveitis, og nefndin léggur einum huga mjög 
roikla áherzlu á það, að eignarhald jarðanna sé sem 
mest inrisveitis, ef ekki hjá ábúendum, þá hjá sveitar- 
félaginu. Það skiftir eigi mestu, að afstýra því, að 
jarða-afgjöld gangi út úr sveitinni, enda mundu sveitar- 
félögin, færu þau að eignast fasteignir, þurfa um langa 
hríð að borga vexti af verði þeirra; hitt hefir miklu 
meiri þýðingu fyrir alt félagslíf sveitarinnar, sjálfstæði 
og framfarir, að hún búi frjáls og óháð að landinu sem 
hún á að yrkjái

Vér hófum tekið kirkjujarðirnar með undir þessi 
almennu heimildarlög, vitandi vel, að sala þeirra hefir 
eigi til þessa verið talin löggjafarmál, en þá skoðun 
teljum vér eigi rétta. Kirkjujarðirnar eru — þótt ætlaðar 
séu til sérstakra nota — almenn þjóðeign, og varðar 
þjóðfélagið jafnt um þær sem aðrar opinberar jarðeignir, 
að tiygging sé fyrir, að þær komist á réttar hendur, ef 
þær eni seldar. Þeim skilningi, að kirkjujarðirnar séu 
almenn þjóðeign, hefir líka verið fylgt í verkinu. Nokkr- 
ar sýslunefndir hafa í tillögum sínum síðastliðið ár um 
framfaramál héraðanna vikið að þjóðjarðasölunni, og 
hafa þær þá allar krafist þess jafnframt, að almenn sala 
færi líka fram á kirkjujörðunum. í athugasemdum við 
skýrslurnar um leiguliðaábúð á bændaeignum er eigi ó- 
víða vikið að kirkjujörðunum, og yfirleitt látið illa af 
því hvernig þær eru setnar, og þó að vér höfum eigi 
full gögn í höndum til að sanna það, álítum vér óhikað, 
að ábúð þeirra sé miður komið en ábúð landssjóðsjaiða; 
enda geta umráðamenn þeirra, af alkunnum ástæðum, 
svo sem ekkert hlynt að umbótum á þeím. í reynd- 
inni er það einnig svo, að ábúðarlögin frá 12. janúar 
1884= ná eigi til kirkjueignanna í verulegum atriðum 

(sbr. t. d. Lhbr. 19.- sept. 1884). Þörfin á, að koma 
kirkjujörðunum i sjálfsábúð, er því svo brýn, og rekur 
enda meira eftir um sölu þeirra en sölu hinna svo- 
nefndu þjóðjarða.

Frá voru sjónarmiði er það því eðlilegast og heppi- 
legast, að heimildin og aðferðin við söluna sé ein og 
hin sama, bæði fyrir landssjóðsjarðir og kirkjujarðir. 
En auðvitað geta tillögur vorar um þjóðjarðasöluna 
gengið fram, þótt sala kirkjujarðanna sé að sinni tekin 
nndan, vegna ónógs undirbúnings.

Aður en vér snúum oss að hinum einstöku grein- 
nm frumvarpsins, viljum vér minnast þeirrar leiðar, 
•sem bent hefir verið á við ráðstöfun þjóðjarða, og er 
það erfðafestan. Vér höfum töluvert hugsað og rætt 
það fyrirkomulag, og höfum eigi getað sanhfærst um, 
að sú leið væri heppileg. Erfðafesta um aldur og æfi, 
með rétti til að selja og veðsetja o. s. frv., er ekki 
annað en sala, eða jafnt afsal umráðaréttar og þótt selt 
~væri á venjulegan hátt. Slík afhending væri að mörgu 
leyti óhagvænleg fyrir landssjóðinn. En fylgdu jörðun- 
um, sem á erfðafestu ganga, einhver eftirlitsskilyrði af 
háltu hins opinbera, munda þau bæði reynast kostnaðar- 
-söm og jafnframt óþægileg fyrir ábúandann.

Eins gæti verið að ræða um arfgengan ábúðarrétt, 
eftir settum reglum, en eigi hefir nefndin treyst sér að 
taka það nýmæli upp; enda er oss eigi kunnugt um, 
að óskað hafi verið eftir því fyrirkomulagi; en þar á 
móti er það, eftir þeim gögnum sem nefndin hefir haft 
með höndum, ákveðinn og almennur vilji þjóðarinnar, 
ag löggjafarvaldið efli sjálfsábúð í landinu.

Um 1. gr.
Ástæður fyrir þeirri grein eru færðar hér að 

framan.
Um 3. og 4. gr.

Það er sjálfgefið, að undanskilja jarðir til almenn-

ingsstofnana, og hafa fulla gát á að eigi reki sig þar á 
bráðlega. Eins er það, að þótt námar kunni að felast 
í jörðu, mönnum óafvitandi nú, þá verður engin jörð 
seld dýrar fyrir það, og er því rétt, að landssjóður eigi 
náma, ef upp koma. Þar að auki liggur það utan við 
tilgang þjóðjarðasölunnar að láta af hendi náma.

Um 5. —10. gr.
Þær miða að því, að takmarka söluna á þá leið, 

að hinár opinberu eignir komist á réttar hendur, sam- 
kvæmt því sem að framan er sagt. Fyrst er það, að 
enginn einstaklingur hefir kauprétt á jörð, nema hann 
sé búandi á henni. í öðru lagi eiga ítök að komast í 
hendur þeirra, sem bezta hafa aðstöðu og mesta hvöt 
til að nota þau sem bezt, og að sýslufélög og sveitar- 
félög hafi forgangsréttinn að þeim jörðum, sem nauð- 
synlegar geta orðið í náinni framtíð til annara nota en 
venjulegrar ábúðar, svo að eigi geti til þess komið, að 
umráð einstaks raanns nái þar að hindra alment gagn. 
Þegar um lóðir í kauptúnum eða þorpum er að ræða, 
er það öllum Ijóst, hve mikla þýðingu þetta hefir; eig- 
um vér þar ekki einungis við húsalóðir, heldur og fisk- 
verkunarreiti, sáðgarða, túnbletti o. s. frv. Hafi sveitar- 
félag ráð á slíkri lóö, má frekar vænta þess af því en 
af einstaklingi, að það setji reglur um útmælingar lóða 
og byggingar húsa, svo að í lagi sé og hagkvæmt til 
frambúðar. Líkt má segja um þá staði, sem sérstak- 
lega eru hæfir fyrir iðnaðarstofnanir, þar sem margt fólk 
drægist að. Hitt mun þykja meira nýmæli, að áskilja 
sýslufélagi eða sveitarfélagi forgangsrétt að þeimjörðum, 
sem eru sérstaklega vel hæfar til sundurskiftingar milli 
grasbýla; og hefir nefndin þar einkum fyrir augum sveit- 
arfélögin. En það gerir nefndin í þeirri trú, að hlutað- 
eigandi sveitarfélag sé bezti miðill til þess að hlynna 
að fátækum mönnum, sem jöfnum höndum vildu fleyta 
sér og sínum á handafla og jarðyrkju. Slíkir grasbýlis- 

4

menn gætu svo oröið eigendur grasbýlanna, ef vel væn 
i haginn búið fyrir þá, og værú þeir þ«t orðnir sam- 
grónir sveitinni, öldungis eins og bændurnir á jörðunum, 
og vinnukraftur þeirra á mjög eðlilegan hátt bundinn 
sveitarfélaginu. Þessi hugsun byggist auðvitað á því, 
að ýms svæði hér á landi veröi tekin til gagngerðrar 
ræktunar, og ræktunin komist á alveg nýjan rekspöl.

Forkaupsréttur sveitarfélaga og sýslufélaga á eyði- 
jörðum byggist á því einkanlega, aö slíkar jarðir eru 
oft hæfastar til afréttaraota.

Forkaupsréttur sýslu- og sveitarfélaga á jörðum 
getur komið i bága við konungsbréf 22. desember 1797, 
sem leiðir í lög hér á landi tilskipun frá 18. júní 1723 
um forkaupsrétt leiguliða þeirra, er sitja i ’ lífsábúð. 
Eekist þetta nú á, sem hugsanlegt er í einstaka tilfelli, 
verður afleiðingin bara sú, að jörðin verður éigi seld í 
tið ábúandans, og er þá bersýnilega þýðingarlaust fyrir 
hann að halda þeim rétti sínum fram, og einungis 
meinbægni, því eigi er skylt að selja. En að sjálfsögðu 
helzt ábúðarrétturinn óskertur eftir byggingarbréfi, þó 
jörð gangi i eigu sýslu- eða sveitarfélaga.

Um 11. gr.
Hér er reynt að varaa því eftir megni, að opin- 

berar eignir, sem seldar eru samkvæmt lögum þessum, 
verði til lengdar í annara höndum en þeirra, er kaup- 
rétt hafa eftir lögunum.

Annars treystum vér því, að aukin og bætt rækt- 
un landsins verði eigi síður vörn gegn því, að jarðir 
gangi úr sjálfsábúð framvegis, og höfum vér vikið að 
því í innganginum.

Um 12. og 13. gr.
Nefndin hefir í inngangi þessara athugasemda bent 

á mundangshóf það, er hún hugsar sér með verðið á 
hinum seldu eignum. Þess vegna ætlast hún ekki til, 
að jarðarafgjaldið sé algjör mælikvarði verðsins, enda 

viðgengst jafnan allmikið ósamræmi í afgjöldum jarða, 
jafnvel í sömu sveit, og það af ýmsum ásræðum.

Jarðabótakvaðir eru auðvitað hluti af jarðarafgjaldi, 
og hugsum vér oss, að þá er verð er ákveðið á jörð, 
sé kvöðin lögð- í dagsverk, og metin ein króna fyrir 
hvert dagsverk.

öll sanrigirni mælir með því, að ábúandi kaupi 
eigi ábýli sitt þeim mun dýrara, sem hann hefir aukið 
það í verði með eigin etnum, nema hann hafi notið 
þeirra umbóta svo, að hann hafi borið sinn hlut frá 
borði; en svo má með jafnaði telja, ef maður hefir notið 
góðrar jarðabótar í 10 ár.

Um 14.—18. gr.
í þessum greinum er kveðið á um það hverja Jeið 

skuli fara, til þess að ná kaupum á opinberum eignum, 
og til þess að meta þær til verðs samkvæmt 12. gr. 
Ex' hér í höfuðatriðum ákveðin sama aðferðin, og að 
undanförnu hefir verið, þegar þjóðjarðir hafa fengist 
keyptar. Alþingi hefir þá ákveðið verðið með hliðsjón 
af töluvert mismunandi matsgerðum, sem komið hafa 
frá umboðsmanni og sýslunefnd. Sömu aðferð hlýtur 
stjórnin að hafa nú eftir frumvarpi voru, og getur þá 
svo farið við og við, að stjórnarráðinu þyki eigi skýrsl- 
ur og skilríki fullnægjandi, og kveðji til sérstaka skoð- 
unarmenn. En til þess að kostnaður við slíkt verði 
lögheimili, hefir nefndin sett ákvæði um það í 18. gr.

Um 19. gr.
Borgunarskilmálar eru hér settir samhljóða frum- 

vörpum þeim um almenna þjóðjarðasölu, er áður hafa 
flutt verið á alþingi. — í fyrirspumum vorum til odd- 
vita sveitarstjómanna um leiguliða, var ein spurningin 
sú, hvort það mundi verulega styðja að sjálfsábúð, að 
afborgun stæði yfir 41 ár, með 5°/0 árgjaldi, og eru 
þeir mjög fáir, sem taka það framyfir 6°/0 greiðsluna í 
28 ár. Þar á móti munu ábúendur telja það mikla 

hagsbót að fyrsta greiðsla sé x/io í stað jarðarverðs, 
sem hingað til hefir verið við sölu þjóðjarða. Borgun- 
arskilmálana má því telja svo hagkvæma kaupendum, 
að eftir þeim getur naumast nokkrum ábúanda, sem 
skuldlitill er undir og eigi annara þurfi, verið ofvaxið, 
að kaupa ábýli sitt. Sölukjör þessi eru og hættulítil 
fyrir landið, því aðgangur er vís að jörðinni, hvenær 
sem vanskil verða á árgjaldi. Væntanlega verður það fá- 
gætt, að jörð spilhst eða rýrni í verði svo fljótt, að 
meiru nemi en þvi, sem þá er greitt af jarðarverðinu.

Nú er eigi óliklegt, að ýmsir kaupendur vildu gera 
kaupsamning um hærri greiðslu í byrjun og skemri af- 
borgunartíma, og er það að sjálfsögðu heimilt.

Borgunarkjör sýslufélaga og sveitarfélaga setur nefnd- 
in mun léttari, enda er þar og engin áhætta fyrir hið 
opinbera. Þar á móti mundi það geta orðið mörgu 
góðu fyrirtæki að fótakefli, ef nauðsynleg jarðakaup hefðu 
í för með sér mjög óþyrmilega byrði fyrir hlutaðeigandi 
sjóð, og er þetta eigi sízt þýðingarmikið, ef sveitarfélög 
vilja hlynna að grasbýlismönnum.

Um 20. og 21. gr.
Það er sjálfsögð afleiðing-.af fyrri greinum , frum- 

varpsins, að stjórnarráðið skeri úr um verð þjóðjarða 
og afsali þær í hendur kaupenóum.

Ákvæðið um andvirði seldra þjóðjarða (sjá 20. gr.) 
er samhljóða lögunum um Ræktunarsjóð íslands. — En 
í samræmi við þau lagaákvæði er eðlilegt og sjálfsagt, 
að verð kirkjujarðanna sé heldur eigi gert að eyðslufé, 
en lagt í sérstakan sjóð; og er utan við verkahring 
nefndarinnar að mæla fyrir um ætlunárverk slíks sjóðs, 
enda sjálfgefið, að vextir jarðaverðsins gangi til þess, 
sem afgjöld hinna seldu jarða gengu áður.

IV. Frumvarp
til laga um forkaupsrétt á jarðeignum einstakra manna.

1. gr.
Þá er jarðeignir einstakra manna ganga kaupum og 

sölum, hefir ábúandi forkaupsrétt eða sá, er jörð tekur 
til ábúðar í næstu fardögum. Þó nær eigi sá réttur til 
afrétta né ítaka, er jarðeign kunna að fylgja. Eigi hefir 
leiguliði heldur forkaupsrétt, ef hann hefir fyrirgert á- 
búðanétti sínurn, eða verið sagt upp ábúð á löglegan 
hátt.

2. gr.
Nú afsalar sá forkaupsrétti, er hann hefir eftir 1. 

grein, og öðlast þá hreppur sá, er jörð liggur í, forkaups- 
'rétt.

3. gr.
Forkaupsrétt á afréttum og öðrum óbygðum löndum 

hefir hreppur sá eða hreppar, er land það liggur í.

4. gr.
Forkaupsrétt á itökum, skógum, fossum og öðrum 

gögnum og gæðum, sem nú eru skilin eða skilin verða 
frá jörðum, hefir sá, ér land á undir. Afsali hann sér 
forkaupsrétti, hefir hreppur sá, er þetta liggur i, forkaups- 
rétt. Sami forgangsréttur gildir og, ef þau gögn og gæði, 
sem nú eru talin, eru seld á leigu.

5. gr.
Enginn heldur forkaupsrétti lengui* en þrjá mánuði 

frá því að telja, er honum við votta var gerður kostur 
á kaupunum. Oddviti sveitarstjórnar tekur á móti til- 
kynningu um forkaupsrétt og framboð, en sveitarstjórn 
ákveður, hvort því skuli sæta.

6. gr.
Allir þeir gjörningar, sem fara í bága við þessar 

ákvarðanir, eru ógildir. Sannist það siðar, að röng 
skýrsla um boö i jarðeign þá, sem um er að ræða, eða 
tylliboð hafi ónýtt forkaupsrétt eða spilt sölukjörum, varð- 
ar það seljanda og þann, ertilboð gerði, 100—500 króna 
sektum hvorn, er falli til landssjóðs.

7. gr.
Lög þessi öðlast gildi 1. janúar 1906.

Athugasenidir.

Milliþinganefndin í landbúnaðarmálinu álítur það 
mikið böl fyrir landbúnaðinn, hve mikill fjöldi af jarð- 
eignum er einstakra manna eign í leiguábúð. Þessar 
tölur eru hka hærri en llestir munu hafa rent grun í. 
Nefndin hefir kynt sér skýrslur hreppstjóra viðvíkjandi 
leiguábúð á jörðum einstakra manna; og þótt sumar 
skýrslurnar séu eigi Ijósar, þá má þó fara nærri um það> 
að jarðir einstakra manna, sem eru í leiguábúð, séu 
um 2600, og ábúendur á þeim við 3000. Það lætur 
því nærri að þessar jarðir séu helmingi fleiri en opin- 
beru jarðeignirnar. Enn fremur er auðsætt, að kjör leigu- 
liða eru að jafnáði mikið lakari á jörðum einstakra 
manna, heldm- en t. d. á landssjóðsjörðum. Einkum 
veldur það stórtjóni, hve alment er, að ábúðartíminn sé 
óviss og stuttur. Er því mikil nauðsyn að löggjöfin 
stuðli að því, að margar jarðir geti eigi óhindrað lent á 
eins manns höndum. Þörfin er einnig enn meiri, ef 
frumvarp til heimildarlaga fyrir stjórnarráðið, um að 
selja opinberar jarðeignir, næði fram að ganga. Eitt af 
því er fært hefir verið á móti sölu þjóðjarða er, hve 
hætt væri við að jarðirnar gengju úr sjálfsábúð, og væri 
þá leiguliði þeirrar jarðar ver farinn en áður, meðan á- 
býlið var þjóðeign.

Þetta frumvarp á mikið að geta kcmið í veg fyrir 

þá hættu, og styður einuig að því að sjálfsábúð aukist 
á þeim jörðum, sem nú eru í leiguábúð og eign ein- 
stakra manna. En ef ábúandi eða sá, er flytur á jörð, 
afsalar forkaupsrétti sínum, þá mun hvert sveitarfélag, 
þar sem jörðin liggur, og framkvæmd og manndáð hefir, 
festa kaup á jörðinni, ef það virðist nokkuð viðsjált 
ineð sölu á henni.

Nefndinni dylst eigi að farsælast væri að sem flest- 
ar jarðir væru eign innan þess hrepps, er þær liggja, 
annaðhvort í sjálfsábúð eða eign sveitarsjóðs. Að sönnu 
er hægt að segja að einstaka sveitarfélag mundi tæp- 
lega fært að annast jarðeignir sveitarsjóðs, svo vel væri, 
en eigi þarf að óttast slíkt aiment eða til langframa; 
enda hafa oft átt sér stað ýms vandkvæði með urr.boðs- 
mensku á þjóðjörðum og umráð yfir kirkjujörðuni og 
leigujörðum einstakra manna. En óhætt ér að fullyrðar 
að yfirleitt yrði umboðsmenska sveitafélaga á jarðeign- 
um sveitarsjóðs hin ódýrasta og farsælasta umboðs- 
menska; enda ekkert eðh'legra, þar sem það er sameig- 
inlegur hagur allra umráðenda, að hin sameiginlega jarö- 
eign sé sem haganlegast setin, og þar sem leiguliðarnir 
hafa sjálfir jafnt öðrum umráðarétt, tillögurétt og at- 
kvæðisrétt.

Þá er auðsætt að afréttarlönd, ítök og önnur gögn 
og gæði, er fráskilin eru jörðum, svara bezt nytjum, ef 
eignarumráð kæmust í hendur þeim, er bezt liggja viö 
að nota þau. Að öðru .leyti má hið sama segja sem 
um forkaupsrétt á jörðum.

Þá dylst nefndinní eigi, hve ómetanlega þýðingu 
það hefir, að sveitarsjóðir hafi fasta og arðbæra eign, er 
veiti sjóðnum fastar árlegar tekjur. Öllum hlýtur að 
vera Jjóst, að gjöld til sveitarsjóða hljóta framvegis að 
fara stórum vaxandi, er stafar af auknum kröfum til 
mentunar, aukinna og endurbættra vega og margra 
annara þæginda o. fl. o. fl.

Sveitarfélögin þurfa því að hafa fast stofnfé, er bezt 

væri trygt meö því, aö það væri í innanhreppsjarðeign 
. sveitarsjóös eða sjálfsábúenda.

Nú er alltitt að sveitarsjóður er árlega að mestu 
uppetinn, eða það sem ein sveitarstjórn sparar, eyðir 
önnur, og vanalegt að sveitarsjóðir hafi engar fastatekjur 
nema hin árlegu álög á hreppsbúa. Þegar svo er, verð- 
ur auðsætt, að þegai' verst Jætur í ári og hreppsbúar 
hafa minst gjaldþol, verður gjaldabyrðin stærst. Ráðist 
eigi breyting eða bót á þessu er auðsætt, að með vax- 
andi menning og framförum, verður þetta einn hinn 
alvarlegasti og almennasti þröskuldur fyrii' öllum þjóð- 
þrifum, éf einstaklingarnir eru mest lamaðir með þung- 
um álögum, er verst gegnir, eða allar framfarir stanzað- 
ar lengri eða skemmri tíma. •

í ýmsum löndum er það talið nauðsynlegt, að 
tryggja það með lögum að sveitarsjóðir og aðrar félags- 
stofnanir geti eigi fargað jarðeignum sínum nema í 
brýnustu nauðsyn og þá með samþykki æðri stjórnar- 
valda. Þetta atriði liggur nú að vísu utan við verksvið 
þessa frumvarps, enda treystir nefndin í því efni ákvæð- 
um sveitarstjórnarlaganna jafnframt vaknanui áhuga 
sveitarfélaga.

Hagfeld lánskjör til handa ábúendum, til að kaupa 
ábýli sín, og sveitarsjóðum að kaupa innanhreppsjarðir, 
sem eru í leiguábúð, álítur nefndin eitt af hinum mikil- 
vægari atriðum landbúnaðinum til eflingar. Og sérstak- 
lega vill hún taka það fram, að lánum til sveitarsjóða 
sé þannig farið, að afborgun og vextir falli á sem lengst 
tímabil, t. d. 41 ár, svo að álög á hreppsbúa til sveitar- 
sjóðs fyrir þá sök verði vel bær og deilist á sem flesta, 
og að sveitarfélög þurfi eigi að láta sér ægja jarðakaup, 
því að stundum ætti svo að geta íarið, að sveitarsjóðir 
gætu eignast jarðir án teljandi framlags.

Nefndin getur eigi séð, að frumvarp þetta komi í 
bága við eignarrétt manna á jörðum eða sámninga- 
frelsi, þar sem enginn er neyddur til að selja jarðeign 

sína, né selja hana undir hæsta boöi. Vanalega getur 
og seljandi ráðið mestu um, hver verður kaupandi, því 
að ef sagt er upp ábúð á löglegan hátt, hefir sá for- 
kaupsrétt, er tekui- jörð til ábúðar í næstu fardögum.

Þing og stjórn hefir haft til meðferðar frumvarp til 
laga um að takmarka rétt utanríkismanna til þess að 
eignast jarðeignir eða jarðarhlunnindi hér á landi, eða 
fá á leigu um óhóflega langan tíma. Munu frumvörp 
í þessa átt hafa verið sprottin af hræðslu um, að 
skammsýni eða jafnvel stundarhagsmunir einstakra 
manna mundu í þessum efnum geta bakað sjálfum þeim 
og landinu ómetanlegan skaða, nema tekið væri i 
taumana. Lagufyrirmæli í þessa átt hafa þó ekki náð 
fram að ganga sökum vandkvæða, er þeim óneitanlega 
fylgja. Forgangsréttur til handa sveitarfélögum til Jeigu 
á sérstökum jarðarhlunnindum getur í mörgum tilfellum 
náð sama takmarki, sem sé, að koma í veg fyrir óhyggi- 
lega leigu ,til útlendiiiga um mjög langan tíma, þvíaðþá 
er ekki farið með slikt i kringum þeztu menn í sveit. 
Sama er að segja um forkaupsrétt á jörðum samkyæmt 
frumvarpi þessu.

Þá ei- að snúa sér að hinum einstöku greinum 
frumvarpsins.

Um 1. og 2. gr.
Það er áður mælt í lögum (sbr. konugsbréf frá 22 

desbr. 1797) að ábúandi, sem hefir lífstiðarábúð, eigi 
forkaupsrétt. Hér er. þessi réttur færður til alira þeirra, 
er ábúðarrétt hafa til árs eða lengur, en að þeim frá- 
gengnum til sveitarfélaga; enda er langur ábúðartími 
eða lífstiðarábúð á einstakra manna jarðeignum svo 
sjaldgæf, að þessi nauðsynlegi og sanngjarni réttur hefir 
að mestu orðið sem dauður bókstafur. Eftir því sem 
næst verður komist, við athugun á skýrslum hrepp- 
stjóranna, ætti það ekki að ná x/6 af leiguliðum á bænda- 
eignum, sem eftir byggingarbréfi hafa lífstiðarábúð.

Um 3. gr.
Óbygð lönd eru einkum gömul selstöðulöud, eyði- 

jarðir til fjaJla eða heiöa, sem oft og tiðum þurfa að 
leggjast til afréttarlanda. Er þvi nauðsynlegt, að sá 
hreppur eöa hreppar, er geta notað þau til uppreksturs 
haft þar forkaupsrétt.

Um 4. gr.
Nefndin álítur að miklu skifti, að itök falli að öll- 

um jafnaði til jarðar þeirrár, seni þáu Jiggja í. Að 
öðrum kosti geta itök verið þannig notuð, að þau stór- 
skaði jörðina, og komi auk þess að minni notum en 
þyrfti að vera.

Nefndin hefir jafnvel tekið það alvarlega til íhugun- 
ar, hvort eigi væri. rétt að setj{\ lög um það, að þeir 
sem búa undir itökum ættu kaupí[röfu á þeim með því 
verði, er dómkvaddir menn mætu, er miðað væri við 
árlegar tekjur af ítakinu allmörg hin síðustu ár. Þetta 
er þó ofmikið vandamál til þess að nefndin Jrafi getað 
komið með frumvarp í þessa átt, enda þyrfti svo mikil 
rannsókn að hafa gengið á undan til þess.

Um 5. gr.
Alitamál er, hve lengi megi halda forkaúpsrétti. 

Ef tíminn er langur, getur það verið irjög bagalegt 
fyrír seljanda. Á hinn bóginn getur ábúandi oft eigi 
svarað fljótlega, ef hann þarf t. d. áður að leita fyrir 
sér með lán upp í jarðarverðið. í stórum hreppum 
getur það og verið erfitt fyrir sveitaróddvita, þegar haím 
hefir fengið tilkynningu um framboð, að gefa fullnaðar- 
svar á styttri tima en 3 mánuðum. Vanalega mundi 
þó afgjört svar fást þegar, eða á mjög stuttum tíma. 
Og oft getur sveitarstjórn haft málið til ihugunar á 
meðan forkaupsfrestur ábúanda stendur yfir. Eigi býst 
nefndin heldur við því, að það verði að jafnaði talin 
áhætta fyrir sveitarstjórn, þótt hún festi kaup á jörð 
áður en hún hefir fengið samþykki sýslunefndar til þess.

. Um 6. gr.
Nefndin álítur nauðsynlegt að sefja þær skorður, 

sem hægt er, gegn því að farið yerði í kringum lögin, 
að þvi er tylliboð eða rangar skýrslur snertir.

Nefndin vill í sambandi við þetta frumvarp, og þá 
eigi síður með tilliti til frumvarpsins næst hér á und- 
an og næst á eftir, birta ágrip af syörunum við spurn- 
ingarnar, §em nefndin sendi öllum hreppsnefndum í 
sumar sem leið, um vilja og getu leiguliða að eignast 
ábýli sín. — Spurningarnar voru stýlaðar til oddvitanna 
og hljóðuðu svo:

1. Hve margir af leiguliðum í yðar hreppi hafa hug 
á því og einhverja getu til að kaupa ábýli sín? séu 
þau föl fyrir hæfilegt verð?

2. Mundu leiguliðar á opinberum jarðeignum (kirkju-
■  jörðum meðtöldum) kaupa ábýli sín með þeim borg- 

unarkjörum, að greiða ]/4 hluta verðsins ’strax, en 
3/4 með 6% í vöxtu og afborgun í 28 ár?

3. Mundi það verulega styðja að sjálfsábúð þessara 
leiguliða, ef eigi þyrfti að greiða strax nema l/8— 
Vio söluverðsins og hitt ávaxtaðist dg afborgaðist 
með 5°/0 í 41 ár?

4. Mundu leiguliðar á einstakra manna jörðum ráðast 
í að kaupa ábýli sín, væri kostur fyrir þá að fá 
veðlán með góðum kjörum til viðbótai- þvi, sem 
vant er að lána út á fasteignir, segjum að lán feng- 
ist alls alt að 2/3 söluverðsins ?
Nú (14. febrúar 1905) hafa 164 oddvitai' svarað 

spurningnm þessum. Eins og gefur að skilja erusvörin 
mjög breytileg, en lang-almennust og ákvéðnust eru þau 
á þessa leið:

1. Allir leiguliðar, sem búa á jörð, er þeir fella sig 
við, vilja kaupa hana sanngjörnu verði. — Meiri 
hlutinn getur það, ef verulegur hluti andvirðis feng- 
ist með hagkvæmum lánskjörum.

2. Þessu boöi mundi nálægt því annarhvor sæta.
3. ÞaÖ hefir stórmikla þýðingu að þurfa eigi að borga 

nema ’/io—Vs andvirðis, þá kaup eru gerð. Á- 
stæðum flestra er svo varið. að það veikir tilfinn- 
anlega bústofn þeirra, ef þeir þurfa að borga í einu 
svo miklu nemi. Þar á móti óska fáir eftir mjög 
löngum afborgunartíma. Nokkrir benda til þess, 
að réttara væri að færa afborgunartímann fremur 
niður úr 28 árum en upp í 41 ár. Þar sem mál 
þetta virðist hafa verið mest athugað, kemur ein- 
dregið sú skoðun í Ijós, að sé bústofn eigi að mun 
rýrður við kaupfestuna og lánskjör fáist sanngjörn, 
þá kjósi flestir leiguliðar, sem ráðist í að kaupa 
býli sitt, fremur að leggja á sig hærra árlegt gjald, 
en að hafa litla von um að lifa það að greiða kaup- 
verð jarðarinnar.

Á hinn bóginn eru allir, sem því máli hreifa, 
eindregið með því, að kaupi sveitarsjóðir, þá sé 
ekkert greitt við kaupfestu, og afborgun með vöxt- 
um sé 5% í 41 ár.

4. Þvi svara allir játandi, þegár um efnalitla er að 
ræða, sem vilja kaupa ábýli sín.
Nefndin viðurkennir réttmæti þessara svara, og á- 

lítur að enga krafta megi spara til þess að eigin hags- 
munir og tilfinningin fyrir þvi að rækta og bæta jörð- 
ina falli saman. Þó sér nefndin fyrir, að hjá einstakl- 
ingnum kann að bresta getan og trúin á sjálfum sér 
og framtið landsins. En þar ber nefndin það traust til 
sveitarstjórna, að þær skilji hlutverk sitt, það hlutverk, 
að draga eftir mætti undir sameign sveitarfélagsins alt 
það land, er liggur innan hrepps og eigi getur komist 
í sjálfsábúð. Ekk.ert sveitarfélag mun iðrast þessa, og 
í sambandi við það leyfum vér oss að tilfæra eftirfar- 
andi orð úr svari oddvitans í Saurbæjarhreppi í Dala- 
sýslú. Hann segir svo:

„Þess skal getið, að hreppurinn (hreppssjóðurinn) á 
8 jarðir — Staðarhól með tilheyrandi jörðum — og 
þær eru ékki falaru.

Þessi ályktunarorð álítur nefndin umhugsunarverð 
fyrir aðrar sveitarstjórnir, og því hefir hún leyft sér að 
undirstrika þau, þótt það væri eigi gert í frumritinu.

V. Frumvarp
til laga um breyting á og viðauka við lög um stofnun 

Ræktunarsjóðs íslands.

1. gr.
Tilgangur Ræktunarsjóðsins er að efla ræktun lands- 

ins. Stofnféð má aldrei skerða, en því skal varið til 
lánveitinga til jarðábóta og hvers kyns atvinnubóta við 
jarðyrkju.

Enn fremur má lána úr sjóðnum gegn öðrum veð- 
rétti til ábýliskaupa, hvort heldur eru jarðir, eða gras- 
býli og þurrabúðir utan kaupstaða.

Af vöxtum sjóðsins má verja árlega alt að helm- 
ingi til að verðlauna atorku, hagsýni og eftirbreytnis- 
verðar nýjungar í landbúnaði, og í annan stað styrkja 
menn til lífsábyrgðarkaupa til viðbótartryggingar lán- 
veitingunum til ábýliskaupanna. Að öðru leyti skal 
vöxtunum varið til að auka stofnfé sjóðsins.

2. gr.
Þriðja grein laga 2. marz 1900 um stofnun Rækt- 

nnarsjóðs íslands skal úr lögum numin.

3. gr.
Lög þessi öölast gildi á venjulegan hátt, en korna 

fyrst til framkvæmdar við áisbyrjun 1907.

Atliugasemdir.
í yfirskrift frumvarpsjns er talað bæði uip breyting- 

ar á og viðauka við Ræktunarsjóðslögin. Breytingin, 
sem nefndin fer fram á, tekur aðallega til meðferðar- 
innar á vöxtunum; en um þá segir svo fyrir í lögunum, 
að þeim skuli varið til verðlauna fyrir frábæran dugnað 
í jarðabótum, að því leyti sem þeir eru eigi lagðir upp.

Auðvitað gefa lögin í skyn, aö eitthvað skuli lagt 
upp af vöxtunum, og landbúnaðarnefnd neðri deildar, 
sem málið flutti á þinginu 1899, lýsti þeim vilja sínum 
yfir, að ávalt væri að minsta kosti nokkur hluti vaxt- 
anna lagður við höfuðstólinn, en reyndin verður sú, að 
þegar svo margir sækja um verðlaun, yfir hundrað 
manns, eins og verið hefir 2 síðari árin, þá verður 
fremur litið óeytt af vöxtunum til að leggjast við stofn- 
féð. Árið 1903 voru véxtirnir 5600 kr., og árinu eftir 
var útbýtt 4300 kr; til 66 verðlaunamanna, af 115 er 
sóttu.

I sjálfu sér er það gleðilegt að svo margir geta sótt 
um verðlaun með meiri og minni líkindum að hreppa, 
en nefndin telur það þó mjög athugavert, hvort þessi 
mikla verðlauna-útbýting, svona löguð, komi að tilætl- 
uðum notum.

Aðalagnúinn á þessu fyrirkomulagi sem nú helzt, 
er að vorum dómi sá, að verölaunin eiga að veitast 
fyrir „frábæran dugnað" í jarðabótum. Það verður eigi 
farið í kringum þessi orð laganna, og ávöxturinn verður 
sá, að verðlaunaveitingin fer mest eftir dagsverkafjölda 
umsækjenda, og þessi „verðlaun", sem svo eru nefnd, 
eru í raun réttri ekkert annað en viðbót við styrkinn 
til búnaðarfélaga, sem kraftmeiri - mennirnir aðallega 

njóta. Auðvitað er þetta sérstök hvöt, fram yfir búnað- 
arstyrkinn, að ná nógn hárri dagsverkatölu á 5 ánim 
til verðlaunanna, og oss kemui’ heldur eigi til hugai' að 
vilja afnema verðlaunaveitingar að þessu leyti, en viljum 
draga töluvert úr þeim, svona löguðum, með því að láta 
annað og fleira lika koma til greina. í annan stað 
viljum vér binda það lögum, að minsta kosti helmíngur 
vaxta leggist árlega við stofnféð, af ástæðum sem síðar 
verða Jjósar.

Að sinní tölum vér að eins um, hvernig breyta 
skuli. frá því, sem nú er, um ráðstöfun vaxtanna til 
jaröabótaverðiauna. Vér teljum betur ráðið, að verð- 
launiu fyrir jaröabætur miðist eigi aðallega við stærð og 
kostnað hins unna verks, heldur jafnframt og eiukanlega 
við það, hvort verkið er unnið með hagsýni, og er heppi- 
leg nýjung til eftirbreytni á þeim stað eða í þvi bygðar- 
lagi, og sjóðurinn ætti að uppörva til ákveðinna búnað- 
arbóta, sem brýnust er þörfin fyrir á hverjum tima, og 
á hverjum staðuum um sig.

Vér hugsum oss, að þessi breyting laganna mundi 
reynast svo í framkvæmdinni, að Landsbúnaðarfélagið 
beitti, með samþykki landstjórnarinnar, tillögurétti sín- 
um um verðlaunaveitingar á þann hátt, að það benti á, 
hverskonar Jandbúnaðarbætur það - teldi nauðsynlegastar 
og verðlaunaveiðastar næstu árin, hvort heldur um land 
alt eða í einstökum lándshlutum, eftir sérþörfum og stað- 
háttum. Með því móti mætti hrinda mörgu af stað, 
sem annars kæmi alls eigi til framkvæmda, og erum 
vér fullvissir um það, að vinna má ræktun landsins á 
þann hátt mikið meira gagn með töluvert minna verð- 
launafé, en nú er veitt árlega.

Þá er og að líta á það að verðlaunin, að svo miklu 
leyti sem þau eru miðuð við staðháttu og ákveðnar 
framkvæmdir, mundu koma jafnar niður á héruðin en 
nú á sér stað, og er það kostur, því að verðlaunaupp- 
örvanir hrífa bezt næst sér. Frá almenningi hafa og 

komið fram raddir um það, hve raiklir hlutar landsins 
fara að kalla varhluta af verðlaununum.

En er sú ástæöa til þessarar breytingar, að skýrsl- 
■an yfir hið unna verk um 5 síðastliðin ár er yfirleitt 
okki eins áreiðanleg og framtalið í skýrslum búnaðar- 
■félaganna, sem byggist á árlegri skoðun þar til kjörinna 
manna. Ekki ósjaldan er að vísu beint vottorð um 
■dagsverkafjöldann eftir gjörðabók búnaðarfélags, sem vit- 
anlega er rétt, en hitt hefir verið athugað, að skýrsla 
•skoðunarmanns um 5 árin nær alls eigi þeirri dagsverka- 
tölu, sem gefin er upp með verðlaunabeiðninni, þó að 
-ekkert það sé í henni talið, sem ekki kemui’ undir bún- 
aðarstyrkinn. Sá nefndarmaðurinn, sem þessu er kunn- 
ugastur, telur það vont verk að gjöra verðlauna-tillög- 
ur, er nema þúsundum króna, eftir skýrslunum sem 
fyrir liggja.

Til álita gæti komið í breyttri reglugjörð sjóðsins 
^það ákvæði, að hliðsjón væri höfð af kringumstæðum 
verðlaunabeiðenda, t. d. ef maðúrinn er sárfátækur eða 
heilsutæpur, og er þó, eftir sinni getu, til fyrirmyndar 
og eftirbreytni að atorku og hagsýni við jarðyrkju. 
Svo eru og til dæmin þess, að konur hafa með eigin 
höndum stundað jarðrækt til fyrirmyndar, sérstaklega 
þá garðyrkju. Til athugunar kæmi þá og, hvort leigu- 
liðar eigi að ganga fyrir að öðru jöfnu. Til þessa hefði 
"það getað mælt með því, að þeir hafa sem næst verið 
útilokaðir frá jarðabótalánum sjóðsins, eða ekki borið 
sig eftir þeim af skiljanlegum ástæðum. Vér álítum að 
leiguliðar á opinberum jarðeignum, þar sem eigi er 
hægt að vænta neins endurgjalds af hálfu landsdrottins 
eða umráðanda, eigi að standa nær til verðlauna en 
aðrir beiðendur. Öðru máli er að gegna um leiguliða á 
jörðum einstakra manna. Skýrslurnar um leiguliðaábúð- 
ina á bændaeignum gefa yfir land alt samróma svar um 
það, að þeir landsdrottnar eru sárfáir, sem leggja nokk- 
uð af mörkum til jarða og húsabóta. Að veita leigu- 

liðum þeirra manna nokkur forréttindi er eigi til ann- 
ars en að halda við þessum mjög svo skaðlega og ranga 
hugsunarhætti, að eigandi lands hafi eigi skyldur við það.

Lítið eitt er vikið við orðalaginu um lánveitingar 
til jarðabóta, þar sem vér setjum „hvers kyns atvinnu- 
bætur við jarðyrkju" í stað „annara framkvæmda er að 
jarðrækt lúta“. Nefndin vill með því orðalagi rýmka 
til um lánveitingarnar, og lætur þessa getið til athug- 
unar við væntanlega endurskoðun á skipulagsskrá og 
relgugerö sjóðsins. Flutningsmenn Ræktunarsjóðslag- 
anna tóku það fram, að fyrir þeim hefði vakað, „að 
lánin veittust ekki einungis fyrir verkið sjálft, heldur 
einnig til áhalda, einkum stærri áhalda“. Breytingartil- 
laga vor stefnir að því, að þessi hugsun komist netur í 
framkvæmd. Vér teljum t. d. hæpið, að lána mætti 
eftir 3. gr. skipulagsskrárinnar íé til sláttuvélakaupa. 
En athugavert er það, að slík lán mega eftir eðli sínu 
ekki vera til jafniangs tíma og hin lánin, og auðvitað 
tækju þau a.ð eins til hinna dýrari áhalda, meðan upp- 
örvun þarf til þess að kenna almenningi að nota þau.

í sambandi við þessar breytingar, sem vér teljum 
til bóta á meðferð Ræktunarsjóðsins, viljum vér benda 
á það, að óþarfi er að hafa vexti af lánunum 3%, þeir 
ættu að vera 4 af hundraði. Ákvæði reglugerðarinnar 
um 3°/0 vexti eru beint tekin eftir lánsheimildinni til 
jarðabóta á fjárlögunum 1897 og 1899. Þessi eftirgjöf 
á vöxtum er eigi nein veruleg hagsmunabót fyrir lán- 
takendur, enda eru flest lánin smá. Aðalhlunnindin eru 
þau, að geta fengið lánin með öðrum veðrétti, til viðbótar 
þvi sem venjulega er lánað út á fasteignir, og að lánin 
eru til svo langs tíma og afborgunarlaus fyrstu árin. 
Aftur dregur sjóðinn í heild sinni mikið um það, er 
fram líða stundir; að vextirnir séu 4°/0, en á það leggj- 
um vér einmitt svo mikla áherzlu, að sjóðurinn aukisl. 
sem mest, eins og betur skilst, er vér komum að við- 
aukunum við lögin. Benda má og á það, að slík at- 

vinnulán roeö sérstökum vilkjörum, svo sem minni 
trygging en alment gjörist, geta eigi eftir eðli sínu 
verið með öllu áhættulaus fyrir sjóöinn, en fyrir slíkum 
vanhöldum væri honum meir en borgið meö þessari 
uppfærslu vaxlanna.

Viðaukarnir, sem nefndin fer fram á að gerðir verði 
á lögum Ræktunarsjóðsins, eru miklu yfirgripsmeiri en. 
breytingarnar, og standa viðaukar þessir jafnframt í 
nánu sambandi við önnur laganýmæli, sem nefndin hefir 
gert • tillögur um, og eigum vér þ • r aðallega við frum- 
varpið til heimildarlaga um sölu opinberra jarðeigna og 
ítaka og frumvarpið um forkaupsrétt leiguliða/á jarð- 
eignum einstakra manna. Fyrra frumvarpið veitir, ef 
til kemur, sjóðnum féð, en hið síðara ávaxtar það.

Viðaukarnir standa og falla með fyrra frumvarpinu; 
en breytingarnar, sem vér höfum rætt um á meðferð 
vaxtanna, geta gengið fram og þurfa að ganga fram, 
hvað sem viðaukunum líður.

Ein af fyrirspurnunum til oddvitanna vai' sú, hvort 
leiguliðar á einstakra manna jörðum mundu ráðast í að 
kaupa ábýli sin, væri þess kostur fyrir þá að fá veðlán 
með góðum kjörum til viðbótar þvi, sem vant er að 
lána út á fasteign, t. d. alt að 2/3 söluverðsins. Þess- 
ari spurningu var, eins og við mátti búast, svarað ját- 
andi yfirleitt, enda er það ekkert álitamál, að þau láns- 
kjör mundu hvað mest verða til að auka sjálfsábúð í. 
landinu.

Annarstaðar hafa ríkin lagt stórfé i sölurnar til að 
auka sjálfsábúðina og koma ræktunarlandinu, hæfilega 
skiftu, á sem flestar hendur, til hollrar félagsskipunar. 
Nú teljum vér fremur vonlitið að landssjóður rísi .undir- 
því að setja upp slíka lánsstofnun og binda fé sitt þar 
að marki, en löggjafarvaldinu er innan handar, án til- 
finnanlegra framlaga, að efla Ræktunarsjóðinn svo, að 
hann geti töluvert unnið að þessu, að minsta kosti er

fram líða stundir, og alténd komið nú þegar rekspölin- 
um á, að létta leiguliðafarginu af landinu.

Um það viljum vér engum orðum eyða, að lán- 
veitingar til að koma á sjálfsábúð í landinu erú í fylsta 
máta í anda Ræktunarsjóðslaganna, og höíum vér ann- 
arstaðar talað úm þýðing hennar.

Þeirri bending viljúm vér skjóta hér að, að uppsögn 
ætti að verá áskilin, og henni framfylgt tafarlaust, á 
þessum vilkjara viðbótarlánum, ef jaröirnar gengu úr 
sjálfsábúð, iiema ef alveg sérstaklega stæði á til máls- 
bóta.

Oss getur eigi til hugar komið að nokkur mæli 
þar í móti, að andvirði seldra þjóðjarða gangi áfram í 
Ræktunarsjóð, verði honum ætlað jafnmikið viðfangsefni 
og hér er gert, og með fyrirmælunum um verðlauna- 
breytinguna, og um það, að styrktarlánin veitist eigi síður 
grasbýlismönnum og þurrabúðarmönnum, þykjumst vér 
háfa girt fyrir að nokkur geti með rökum sakað 
oss, eða löggjafarvaldið, aðhyllist það tiliögur vorar, um 
það, að hugsað sé meira um hag sveitámanna en sjávar, 
enda eiga þeirj síðárnefndu allan sama rétt og hinir að 
njóta hinnar sameiginlegu þjóðjarðaeignar, og að því 
jafnrétti stefna allar breytingar vorar, en varhluta fara 
þeir með því fyrirkomulagi sjóðsins sem nú er. Kaup- 
staðir einir hafa verið útilokaðir frá þurrabúðarmanna-lánun- 
um, og teljum vér rétt eftir öllum atvikum að svo haldist 
áfram. Vér sjáum það fyrir, að þessi lánsheimild yrði 
meira notuð til sjávar en sveita, því að þuiTabúðunum 
sleptum, þar sem garðræktin er aðalviðfangsefnið — og 
meiri áherzla yrði lögð á hana, er lánin væri að sækja 
til Ræktunarsjóðsins, — þá mundu grasbýlin sérstaklega 
koma upp við sjávarsiðuna, meðal annars af þvi að viða 
er þar svo gott tíl áburðar, og fólksfjöldinn rekur eftir 
að rækta hvern blettinn. Vér höfum annarstaðar haft 
tækifæri til að tala um grasbýlin, og þar sem nafnið 
sjálít skýrir hugmyndina, hikum vér oss eigi við að 

5*



tiS

taka það heiti í frumvarpið, þó að enn sé eigi með 
lögum markað fyrir slíkum jarðabrotum, fráskildum og 
skiftum út úr lögbýlura þeim, sem nú eru, en að því 
mun væntanlega brátt draga. '

Nu lánar Ræktunarsjóðurinn gegn ábyrgð syeitar- 
félaga eigi siður en gegn fasteignarveði, og yrði það 
yæntanlega, nú til að byrja með, aðal-lántökuleiðin 
fyrir grasbýlismenn. Þeir þurfa meira en styrktarlánið 
til girðingar og ræktunar landskika sínum, þár sem þeir 
verða að koma þaki yfh- sig, og mætti lánið til hins 
síðara sjaldnast nema minnu en verði aðkeypta efnisins.

Nýstárlegt mun það þykja hjá nefndinni, að hún 
vill gefa nokkuð af vöxtum Ræktunarsjóðsins mönnum 
til lifsábyrgðarkaupa, er þá aukatrygging vildu nota til 
að komast i sjálfsábúð, og er sjálfgefið að þeir einir 
fengu styrkinn, er áður hefðu sýnt, að þeir væru lik- 
legir til þrifa. Menningarbrag landanna og framfarir má 
marka af því, hvað lífsábyrgðir eru þar orðnar almennar. 
Lifsábyrgðir eru ein hin styrkasta taug lánstraustsins, 
auka mjög svo getuna, dáðina og sjálfstraustið, og 
f;rygsja að lokum verulega afkomu konu og barna. Þó 
að lífsábyrgð nemi eigi nema nokkrum hundruðum króna, 
getur hún gert fátækum manni fært að ráðast í það, 
sem honum annars væri ókleift. Sveitarstjórnir mundu 
t. d. ólíkt fúsari að ábyrgjast lán grasbýlismanns, ef 
hann heíði trygt lif sitt. Hér mundi tæplega öðrum 
lífsábyrgðum komið við, en með iðgjaldagreiðslu í eitt 
skifti fyrir öll, eða þá á fám árum, því að sjóðurinn gæti 
eigi til langs tíma bundist styrkheiti til hvers einstaks, 
og vel þarf um það alt að búa. Sérstaklega mætti bú- 
ast við því að frumbýlingar notuðu þetta. Kaupi t. d. 
25 ára gamall maður 500 kr. lífsábyrgð, og greiði ið- 
gjaldið alt jafnskjótt, kostar það tæpar 150 kr., en hátt 
upp í 35 kr. á ári, ef greitt er á 5 árum. Legði nú 
Ræktunarsjóðurinn helming þess fjár fram, þá er það 
jafnmikið og næstlægstu verðlaunin eru nú sem stendur, 

en meiri mundu ávextirnir verða af því allajafna, að 
koma þeim sjálfstæðisfótum undir manninn, en af verð- 
launagjöfinni margri hven-i. Vér nefnum þessa upp- 
hæð áf handahófl, og þetta hlutfall milli framlags sjóðs- 
ins og einstaklingsins, en viljum að eins benda á það, 
áð oss virðist sennilegt áð styrkur til lífsábyrgðarkaupa 
færi þó ekki fram úr hæstu verðlaunum, sem veitt verða 
úr sjóðnum.

Lífsábyrgðartrygging er þá eigi síður góð vörn gegn 
því að ábýli gangi aftur úr sjálfsábúð við fráfall manns- 
ins, er trygði líf sitt, og liggur það svo í augum uppi, 
að eigi þarf að skýra það frekar.

Vér vikum að því hér að framan að leiguliðar hefðu 
til þessa af eðlilegum ástæðum setið hjá við vildarkjör 
Ræktunarsjóðsins í jarðabótalánum. Með þessum við- 
aukum við lögin eiga þeir kost á að bera sinn hlut vel 
frá borði.

Ákvæðið í 3. grein frumvarpsins, að lögin komi 
fyrst til framkvæmdar í ársbyrjun 1907, er sett til þess 
að kippa eigi strax burt verðlaunaveitingunni eftir fyrra 
fyrirkomulagi sjóðsins, og mælir sanngirni með því við 
þá menn, sem nú gera sér vön um Verðlaun eftir gamla 
laginu, enda falla þá til tvennar slíkar verðlaunaveitingar 
eftir að þetta nýmæli varð almenningi kunnugt.

Þetta framanritaða frumvarp, og þá eigi síður fruim 
vörpin um söluheimild opinberra jarðeigna og forkaups- 
rétt á jarðeignum einstakra manna, og frumvarpið um 
þinglýsingarskyldu bygggingarbréfa, standa öll í nánu 
sambandi við ábúðarmálið, og að nokkru leyti má segja 
hið sama um frumvarp nefndarinnar um vátrygging 
sveitabæja.

Néfndin vissi það vel, að sérstaklega var búist við 
því af henni, að hún endurskoðaði ábúðarlöggjöflna, og 
nefndin varði mjög miklum tíma til að íhuga hana og 
kynna sér öll gögn þar að lútandi, eldii og yngri, sem 

hún átti kost á; og höfum vér vikið að ýmsum þeirra 
hér og hvar i athugasemdum vorum yið frurnvörpin. 
Þvi meir sem vér hugsuðum um það raálog ræddum 
það, því fleiri örðugleika sáum vér á því • að skipa fyrir 
með lögum, frekar en nú er gert, um sambandið roiDi 
íandsdrottna og leiguliða, svo að meira yrði úr þvi ep 
að komast á pappirinn, og eigi hlytist ójöfnuður af og 
óþægindi, og það fyrir báða málsaðila.

Helzta úrlausnin á þessu vandamáli varö því sú hjá 
nefndinni, að reyna að stuðla að því sem mest og bezfy 
að sjáifsábúðin ykist. Sé verulega greldd gatan fyrir 
henni, treystum vér þvi að það verði bæði til þess að 
leiguábúðin minkar, fyrst í stað vísast hægfara, en svo 
örar og meir með hverju ári, og landsdrottnar hlytu 
einnig vegna eigin hagsmuna að fara að sinna betur 
leigujörðum sínum, af því að annars mistu þeir af nýtári 
og duglegri mönnunum út i sjálfsábúðina.

Vér könnumst fúslega yið það, að hún er löng 
íram undan manni leiðin, sem vér bendum á, þegay 
leysa á úr læðingi leiguliðaábúðarinnar 4—5000 býli á 
landinu. En oft reynist svo, að bezt fer sígandi og 
stigandi. Vér teljum það og til aukinnar sjálfsábúðar á 
sinn hátt, eignist sveitarfélagið og fái yfirráð. yfir jarð- 
eignum innsveitis, eins og annarstaðar er nánar skýrt.

Fari nú svo vel, að þessi hjálparmeðul sem vér 
bendum á, reynist allsendis ónóg, vegna vaxandi dáðar 
og ræktar við eigið land, þá ætti sízt að kvíða því, ,að 
eigi yrði bætt úr þörf, sem rynni af svo góðum rótum. 
Getum vér t. d. hugsað oss að Ræktúnarsjóði yrði um 
lengra eöa skemia áraskeið veitt hagkvæmt lán úr 
Landsbankanum.

Og þó að það láti nú sjálfsagt iDa í eyrum ýmsra, 
getum vér eigi bundist þess, að varpa þeirri hugsun. 
fram, að svo kunni að fara síðar meir, að skattalöggjöf 
landsins verði skjótvirkust til að eyða leiguliðaábúðinni, 
eða að minsta kosti verstu anmörkum. hennar, þegar sá 

skilningur fæðist og glæðist hjá þjóðinni, að engum beri 
réttur, sízt fullur og frjáls, til að ráða yflr landi fram 
yfir það, er hann sjálíur nytjar fyrir sig og sína, eða þá 
í sameignarhaldi við stærri eða minni félagshvirfingar.

VI. Frumvarp
til laga um þinglýsing byggingarbréfa.

1. gr.
Hver eigandi eða umráðamaður, sem selt hefir öðr- 

um á leigu land sitt, skal láta þinglýsa. byggingarbréfi 
um það í þeirri þinghá, þar sem jörðin eða jarðarpart- 
urinn liggur.

2. gr.
Á ,1. eða 2. manntalsþingi eftir að lög þessi hafa 

öðlast gildi skal þinglýsing byggingararéfa hafa farið 
fram fyrir allar þær jarðir, sem þá voru á leigu seldar. 
Sami frestur gildir um þinglýsing byggingarbréfa fyrir 
jörðum þeim, er siðar eru bygðar, talið frá fardögum 
þeim, er leiguliði kom til jarðar eða nytjaði. Víki 
leiguliði burt af jörð eða hætti að nytja áður en frest- 
ur þessi er íiðinn, og byggingarbréfinu hefir eigi veríð 
þinglýst, fellur niður þinglýsing á því bréfl.

3. gr.
Fyrir bókun byggingarbréfa greiðir landsdrottinn 

sýslumanni 50 aura fyrir hverja örk, en fyrir hálfa örk 
•eða þaðan af minna 25 aura. Annað gjald skal eigi 
greiðast fyrir þinglýsing byggingarbréfa.

4. gr.
Sýshimenn skulu halda sérstaka bók, er fengin skal 

á kostnað sýslusjóös, um þinglýsing byggingarbréfa, og 
gæta þess vandlega að ekkert undanskot eigi sér stað.

5. gr.
Nú er frestur sá liðinn, sem settur er í 2. gr. fyr- 

ir þinglýsingu byggingarbréfs, og er landsdrottinn þá 
sekur um 10 kr. fyrir hverja slika vanrækslu, og láti 
hann enn eigi þinglýsa bréfinu á næsta mánntalsþingi 
þar á eftir, er hann sekur um 20 kr., og helzt svo ár- 
lega, unz úr er bætt.

Sektir þessar renna í sjóð þeirrar sveitar, sem 
jörðin eða jarðarparturinn liggur í, sem vanrækt heflr 
verið að þinglýsa byggingarbréfi fyrir.

6. gr.
Með brot gegn lögum þessum skal fára sem opin- 

ber lögreglumál.

Áthugasemdir.

Sú lagaskylda að landsdrottinn gefi. leiguliða bygg- 
ingarbréf er nú orðin rétt 200 ára gömul; komst hún 
hér á með 2. gr. tilskipunar 15. maí 1705, og boðið1 
var að nokkru leyti áréttað með tilskipun 22. júlí 1791, 
en þó var eigi lengra komið í lagahlýðninni en það um 
miðja 19. öld, að landbúnaðarmálanefndin, sem skipuð> 
var 1845 kveður svo að orði, að sá „vani“ sé að tíðkast, 
að landsdrottnar gefi leiguliðum byggingarbréf. Nefnd 
sú telur það mjög svo nauðsynlegt ýmsra hluta vegna, 
en býst við að það lagist af sjálfu sér, með þvi aðhalds- 
ákvæði, að bréflaus leiguliði hafl jörðina með þeim 
kjörum, sem hann kannast við, geti landsdrottinn ekki 
„nákvæmlega" sannað að öðruvisi hafi um samist. Þó- 
kom fram minni hluti í nefndinni, sem vildi fá tryggi- 
legt eftirlit með skylduinnfærslu byggingarbréfa í bók 
hjá yfirvaldi.

Alveg sama vakir svo fyrir milliþinganefndinni, sem 
skipuð var 1870. í nefndaráliti meiri hlutans er það 
talið nauðsynlegt að landsdrottni sé gert að ófrávikjan- 
legri skyldu að láta leiguliða fá byggingarbréf, og aðhald- 
ið átti að vera hið sama eins og um er getið hér næst 
á nndan.

Frumvarp það til landbúnaðarlaga, sem var til með- 
ferðar á bingunum 1879, 1881 og 1883 var bygt á 
frumvarpinu frá meiri hluta þeirrar nefndar, en eins og 
kunnugt er voru að eins þeir kaflarnir Jeiddir í lög af 
hinum mikla lagabálki, er lutu að réttarsambandinu milli 
landsdrottins og leiguliða. og eru það lögin um bygging, 
ábúð og úttekt jarða frá 12. jan. 1884.

Lög þau bjóða skýlaust að bréf skuli gera fyrir 
bygðri jörð. Eigi eru þar sektir lagðar við vaurækslu 
þess boðs, og eftirlit eigi sett á þvi að boðinu sé hlýtt, 
en sama er nú lagt við í lögunum, og báðar nefndirnar 
höfðu áður farið fram á, en skift niður á 2 greinar.

í 2. gr. laganna, þar sem landsdrottni er boðið bréf 
að gera, er því ákvæði bætt við, að í byggingarbréfi 
skuli skýrt tekið fram, hve langur ábúðartími sé; „ensé 
það eigi gert skal svo álíta, sem jörð sé bygð æfilangt, 
nema landsdrottinn sanni að öðru vísi hafi verið um 
samið “.

Oss er kunnugt um, að þessi mikilsvarðandi grein 
er eigi skilin á einn veg af öllum, og heiir nefndin ræki- 
lega leitað fræðslu hjá ýmsum lagamönnum um réttan 
skilning hennar, og segja þeir allir hið sama, að ákvæði 
þessarar greinar hljóti að skiljast svo, að vanti byggingar- 
bréf með öllu, þá hafi leiguliði lífsábúðarrétt, nema 
landsdrottinn geti sannað hið gagnstæða.

Enginn dómur mun vera dæmdur um þetta, sem 
sennilega stafar af þvi, að landsdrottnar hafa eigi þorað 
að halda málinu til streitu, þegar bréflausir leiguliðar 
hafa staðið fast á rétti sínum til lífsábúðar, og lögfullar 
sannanir voru eigi á móti.

Þá er í næstu grein laganna ]agt við vanrækslu 
bréfgeröar, aö svo álitist þá, „sem jörö hafl bygð verið 
með leigumála þeim, ei' leiguliöi kannast við, að áskilinn 
hafi verið, nema landsdrottinn sanni aö annar hafi verið".

Á niðurlagsorðum þessarar greinar hefir komið fram 
athugaverður skilningur (Lögfræðingur 3. ár bls. 166— 
167), sá, að landsdrottinn þurfi bara að sanna að „annai’ 
hafi verið" leigumáli ájörðinni, áður en hún komstí hend- 
ur ábúandans, sem ágreiningurinn rís við. Oss getur 
nú samt eigi betur skilist eftir öllu sambandinu og í 
samræmi við 2. gr., en að hér sé eingöngu átt við það, 
hvað áskilið hefir verið við síðasta leiguliða, og það 
mun almenni skilningurinn; og ótvirætt er það að svo 
skiija þeir orðin, sem snúið hafa lögunum á dönsku.

Það er í sjálfu sér viðsjált, þegar mismunandi skiln- 
ingur getur komist að við skýring jafn- þýðingarmikilla 
]agaákvæða; en það eitt gengur oss þó til að rekja þetta, 
að vér teljum það rétt og nauösynlegt, að það skýrist 
sem bezt fyi ir almenningi, hve rikur er réttur bréflausra 
leiguliða, svo framarlega sem sá skilningur stendur, sem 
vér höldum fram á báðum greinunum. Vér höfum sér- 
staka ástæðu til þess, af því að svo viða er að því vik- 
ið í skýrslum þeim, sem vér höfðum til rannsóknar og 
íhugunar, að ábúð leiguliða sé svo óviss, af því að bygg- 
ingarbréf séu ekki gefin fyrir jörðum, og óákveðið sé 
um byggingartimann. En hér er þess eigi nægilega 
gætt, hve mikla vörn lögin vilja veita leiguliðunum, 
þegar svo á stendur. Um allmarga slíka bréflausa leigu- 
Jiða er óhætt að fullyrða, að þeir geta fengið lífsábúð; 
ef þeim er það kappsmál, og þá auðvitað líka haldið 
henni, standi þeir í skilum.

Ástandið er nú svo i landinu, að þrátt fyrir hina 
margviðurkendu nauðsyn og itrekuðu Jagaskyldu nú ura 
200 ár, að bréf skuli jafnan gera fyrir bygðri jörð, og þrátt 
fyrir hina miklu áhættu landsdrottna, ef þeir vanrækja, 
þessa skyldu, þá lætur nærri að helmingur af leigujörð- 

um, tilheyrandi einstökum mönnum, sé án byggingar 
bréfs. I skýrslunum um leiguliðaábúðina á bændaeign- 
pm var spurt uin ábúðartímann eftir byggingarbréfi, og 
var tilætlunin, að þá kæmi það fram, hyort byggingar- 
bréf væri ytir höfuð til fyrir jörðinni. Nú er það víða 
tekið fram pg það um fjölda jarða, að ekkert bygging- 
arbréf sé til, en hitt á sér eigi síður stað að svarið er 
svo ónákvæmt, að það verður alls eigi séð, hvort bréf 
er til eða ekki. Þetta að helmingur bændaeigna i 
leiguábúð sé bréflaus er því vitanlega ágizkun, en sem 
vart er mjög fjarri sanni.

Skýrslur þessar áttu að eins að ná til bændaeigna, en 
sumir hreppstjórar hafa lika tekið á skýrsluna kirkjujarðir, 
og er þá svarið eigi síður um þær: „ótiltekið" eða „ó- 
ákveðið". En miklu sjaldnar mun það þó vera um þær 
en bændaeignir, að vanti byggingarbréf, þar sem prestar 
hafa þó nokkuð aðhald í því efni.

í framkvæmdinni hefir það þá reynzt svo, að þessi 
nauðsyn og þetta aðhald laganna hefir eigi getað knúð 
landsdrottna til að gæta skyldu sinnar í þessu efni, 
hvort sem fremur ei' um að kenna tómlæti þeirra, eða 
öllu heldur hinu, að þehn er sjaldnar, en ætla mætti, 
Ijós þessi ströngu ákvæði ábúðarlaganna, er hér að lúta, 
og álítur nefndin að eigi megi við svo búið standa.

Nefndin telur það mikilvægt atriði, sem lögin eiga 
að styðja að, að sem minst réttaróvissa geti komist að, 
þar sem um viðskifti landsdrottins og leiguliða er að 
ræða, þó að þeim á hinn bóginn sé eigi hamlað frá að 
gjöra svo samninga sín á millum, sem þeim þykir sjálf- 
um bezt nenta i hvert skiíti, allra helzt i landi, þar 
sem enginn er stéttarmunur á leiguliðum og lands- 
drottnum.

Þetta hefir og verið beinlínis tilgangur ábúðarlag- 
anna með því að leggja skylduna á landsdrottin að gefa 
byggingarbréf og láta hann gjalda vanrækslu í því til- 

liti, og úr því tilgangurinn hefir eigi náðst, þarf að 
auka aðhaldið á einhvern hátt.

Nefndin hefir hugsað sér að þetta mætti verða með 
því, 'að gjöra þinglýsingu byggingarbréfa að skyldu, og 
leggja þá skyldu á landsdrottin að viðlögðum sektum. 
Eftirlitið með því að slíkum lögum sé hlýtt er mjög 
svo óbrotið; þar getur ekkert undanskot átt sér stað, 
ef sýslumaður gætir laganna. Að leggja skylduna á 
landsdrottin virðist ekki isjárvert að neinu leyti, þar sem 
þinglýsingin á eigi að hafa neina lagalega þýðingu aðra en 
þá, að vera sönnun þess, að landsdrottinn hafi gegnt 
skyldu sinni um útgáfu byggingarbréfs.

Enn er að benda á það, að auk aðhaldsins, séni 
þinglýsingarskyldau veitir til þess að fymefndur tilgang- 
ur ábúðarlaganna náist, mælij það einnig, að voru á- 
liti, með þessu fyriikomulagi, að þá fæst auðveldur að- 
gangur að upplýsingum um meðferð á leigujörðum 
landsins, sem getur haft mjög mikilsverða þýðingu bæði 
í hagfræðislegu tilliti og á annan hátt.

Ómakið, sem þinglýsingarskyldan bakar landsdrottn- 
um, er svo lítið, að ekki tekur að tala um það, og 
sama er að segja um bókunargjaldið. Af lagaákvæði 
þessu mundi það leiða, að langflest byggingarbréf yrðu 
gerð á prentuðum eyðublöðum, til hægarauka fyrir alla.

Afskifti löggjafarvaldsins af réttarsambandinu milli 
landsdrottins og leiguliða hafa, eins og við má búastj 
jafnan fremur vitað í þá átt, að styðja hinn máttar- 
minni, og getum vér eigi betur séð, en að þetta ný- 
mæli vort verði og til þess að tryggja og bæta kjör 
leiguliðanna, þó að það jafnframt stefni að því að firra 
landsdrottna vítum fyrir vangeymslu á lagaskyldu þeirra.

Vér höfum áður vikið að því, hve réttarvissan er 
þýðingarmikil í þeim efnum, og eftir eðli sínu er hún 
jafnan enn mætari fyrir þá, sem minni eru máttarins. 
Hún mun reynast leiguliðunum farsælii en „höppin"; 
sem geta hrotið til þeirra af vanrækslu landsdrottna.

Þá er eigi síður þýðingarmikil hin opinbera aug- 
lýsing byggingarbréfanna með öllum skilmálum um á- 
búðartímann og eftirgjaldið. í slíkri birting felst tölu- 
yert aðhald fyrir landsdrottna að hafa skilmálana sann- 
gjarna. Þá mundi og siður haldast uppi að hafa alt ó- 
ákveðið og á huldu, eins og nú er svo títt. Tekur 
þetta eigi að eins til jarða einstakra manna, heldur og 
til kirkjujarða að ýmsu leyti, að því er oss er kunnugt 
um. Það mun t. d. eiga sér stað, að prestar byggi 
kirkjujarðir að eins fyrir sína tið, þó annars séu hirðu- 
samir og góðir ráðsmenn yfir jörðunum, og er slikt ó- 
hafandi. Fyrirmyndardæmin hjá sumum landsdrottnum, 
að fara vel með landseta sína og leggja fé til umbóta 
leigujörðum sínum, yrðu og miklu kunnari til eftir- 
breytni, og þá eigi siður vitaverðu dæmin. Hjá leigu- 
liðunum mundi og vakna samhugur og samheldni um 
l>að, að láta eigi bjóða sér nein ókjör. Þeir fyndu til 
þess, að augu almennings hvildu nú miklu. meir en áður 
á öllu þessu viðskiftasambandi, og er tíðum eigi minst 
"varið í það eftirlitið.

Loks ep það svo þýðingarmikið, hvað hægra yerður 
um alla viðleitni til að ráða bætur á anmörkum leigu- 
.ábúðarinnar, og til þess smámsaman að draga úr henni, 
þegar ganga má að öllum upplýsingum um það efni í 
byggingarbréfabókunum. Hitt mun reynast, þótt aftuT 
væri farið af stað með.að fyrirskipa skýrslur um það 
•efni, að menn yrðu ekki miklu bættari. Það væri helzt 
hugsanlegt, ef nákvæmt jarðamat væri látið fara fram, 
-samfara rannsókn um öll ábúðarkjör landsins.

ÍJm einstök atriði í frumvarpsgreinunum er minst 
•að ræða. Vér töldum sjálfgefið, að sýslumönnum bæri 
ritlaun fyrir bókun byggingarbréfa, og tókum ákvæðið 
um það eftir 3. gr. laga frá 2. febrúar 1894 um auka- 
tekjur, dagpeninga og ferðakostnað sýslumanna, bæjar- 
fógeta o. fl. Fyrstu árin bakar þetta sýslumönnum 
•.töluvert ómak. Eins er það rétt, að sýslusjóður kosti 

bókina undir byggingiubréfin. Sýslusjóður verður að telj- 
ast sameignarsjóður hlutaðeigandi sveitarsjóða, en þeir fá 
aftur sektirnar, ef vanrækt er að þinglýsa. Frekara 
gjald viljum vér eigi leggja á landsdrottna en fyrir bókum

Sektarákvæðin álítum vér nógu há til aðhalds úm 
að lögunum sé hlýtt, allra helzt þar sem ábúðarlögin 
sjálf ættu að vera sterkasta aðhaldið.

Frumvarp þetta kemur eigi á neinn hátt í bága 
við ábúðarlögin, gæti auðvitað heitið viðauki við þau, 
en vér teljum betur fara að halda yfirskriftinni, sem 
hér er sett.

VII. Frumvarp 
til laga um ágang búfjár.

1. gr.
Til búfjár telst nautpeningur, hross, sauðfé, geitfé, 

svín og alifuglar.
2. gr.

Óheimilt er að reka búfé sitt til beitar nær annars 
manns landi en 200 faðma, nema hann leyfi, eða búfé 
sé haft í höftum, eða setið yfir því, eða girðingar, vatns- 
föll, gil eða aðrar hindranir hamli því, að búféð gangi 
yfir landamerki, eða ef öðruvísi er ákveðið með löggiltri 
samþykt.

Eigi má heldur byggja nær landamerkjum annars 
manns, en nú var sagt: fjárréttir, sel, beitarhús eða 
nokkur önnur peningshús, nema það hafi staðið þar áð- 
ur, eða sá leyfi, er land á að.

• 3’ gr*
Ef búfé granna gengur í tún eðá ræktað engi ann- 

ars manns, eða í hey hans eða sáðreit, er á því svæði 
stendur, eða girt er gildum garði, skal sá er áganginn 
liður, ef . hann vill réttar síns leita, færa féð eiganda 
heim, og er eiganda fjárins þá skylt,. að greiða fult 
endurgjald íyrir heimreksturinn, svo og skaðabætur, ef 
skemd hefir orðið að í gildri girðingu. Ágaugur af bú- 
fé sama manns öðru sinni á sama missiri varðar skaða- 
bótum að fullu, eftir mati, en við þriðja brot varðar að 
auki sektum 5 — 20 krónum, ef kært er.

4. gr.
Nú gerir afréttarfé ágang á heimalönd manna á 

sumrum, enda er eigi réttur þeirra, er fyrir ágangi 
verða, trygður með löggiltri samþykt, geta þeir kvatt 
þann eða þá er afrétt eiga eða afréttartoll taka þess 
fjár. er úr afrétti gengur, til að gera vörzlugirðing sém 
næst mörkum afréttar. Þeir er garðlags kveðja skulu 
aldrei minna ieggja til girðingar en þriðjung, og svo 
meira eftir- raálavöxtum. Til garðlags skal kveðja í 
heyranda hljóði á manntalsþingum, þar sem þeir eiga 
Jögsókn, er afrétt eiga eða afréttartoll taka. Garðlags- 
kveðjendur skulu setja trygging, er hlutaðeigandi sveit- 
arstjórn tekur gilda, fyrir því, að þeir geti int af hönd- 
um garðlagskvöðina að sinum hluta.

5. gr.
Þeir er garðlags eru kvaddir, svo sem aö framan 

er mælt, mega kveðja til garðlagsins með sér þá menn, 
er upprekstur eiga í afrétt þann, er girt er fyrir, ef 
þeir eigi eru garðlagskveðjendur. Sýslunefnd til tekur, 
hversu garðlagskvöð skiftist á milli garðlagskveðjanda og 
þeirra, er kvaddir eru, en hlutaðeigandi sveitarstjóm eða 
sveitarstjórnir jafna kvöðinni niður á búendur þá, er 
kvöðin hvílir á. Þó geta garðlagskveðjendur jafnað á 

sig- sjálfir sinum hluta garölagsins, ef þeir koma sér 
saman. Sé niðurjöfnun sveitarstjórnar á garðlagskvöð 
kærð eða henni óhlýönast, ,fer að öllu um það mál sem 
fjallskil. Viöhaldsskylda girðingarinnar hvílir á málsað- 
ilum öllum eftir sömu reglu og garðlagskvöðin.

Nú inna eigi garðlagskveðjendur af höndum sinn 
hluta girðingai’ eða viðhaldsins, og er þá garðlagskvaðn- 
ingin ógild.

6. gr.
Þrír menn segja fyrir um, hversu haga skuli varnar- 

girðingu þeirri, er 4. gr. ræðir um. Nefnir sveitarstjórn 
þess hrepps, er girðing á að liggja í, tvo mennina, en 
sýslunefnd einn. Skulu þeir skoða girðingarstæðið áður 
en garðlag byrjar, ákveða hvenær garðlagi sé lokið, 
skoða girðinguna þá er lokið er, og meta hvort hún er 
gild. Þeir skulu og segja fyrir um hlið á girðing- 
unni, hvar og hversu vera skuli.

7. gr.
Nú viija þeir, er garðlags eru kvaddir, eigi sinna 

garðlagskvöðinni af sinni hálfu, eða vanrækja hana eða 
viðhald girðingar, svo að girðing verður ógild, og varðar þá 
ágangur afréttarpenings á heimalönd úr hiutaðeigandi af- 
rétti skaðabótum eftir mati tveggja manna. Sá er 
skaða biður samkvæmt þessari grein á aðgang skaða- 
bóta að hreppsnefnd sinnar sveitar, og jafnast skaðabætur 
niður á þá, sem upprekstur eiga á afréttinn með fjall- 
skilum næsta haust.

8. gr.
Heimilt er sýslunefnd að gera samþykt fyrir stærri 

eða minni svæði innan sýslu viðvíkjandi ágangi búfjár: 
svo sem um skyldui’ manna til varnar ágangi, um girð- 
ingar til vörzlu, tilhögun þeirra, viðhald og meðferð. 
Þar má og ákveða um skaðabætur fyrir ágang búfjái' og 
um sektir gegn brotum á samþyktinni.

9. gr.
Nú þykir sýslunefnd nauðsyn að gera samþykt 

samkvæmt 8. gr. eða allmargir málsaðilar óska þess, 
og skal hún þá kveðja til fundar á svæði því, er sam- 
þykt á að ná yfir. Sé um a.ð ræða ágang búfjár úr 
afrétti, hafa allir búendur í hreppi eða hreppum þeim, 
er sá afréttur heyrir til, atkvæðisrétt, svo og þeir menn 
aðrir, er ágang líða úr þeim afrétti. En ef samþyktin 
nær eingöngu til heimalanda, hafa einungis ábúendur 
þeirra jarða, er samþykt nær til, atkvæðisrétt. Þó skal 
leiguliði hafa heimild frá landsdrotni, ef hann er innan 
héraðs, til þess að taka þátt í samþyktinni. Sýslunefnd 
ákveður fundarstað, en oddviti, eða sá af sýslunefndar- 
mönnum, er nefndin kýs, tiltekur fundardag og stýrir 
fundinum.

10. gr.
Á samþyktarfundi leggur fundarstjóri fram frumvarp 

til samþyktarinnar, eins og sýslunefnd hefir samþykt það. 
Fallist fundurinn á frumvarpið, óbreytt að efni, með 2/3 
atkvæða, sendir sýslunefndin það stjórnarráðinu til 
staðfestingar og löggildingar. Eins fer um frumvarpið, 
þó fundurinn geri við það breytingar, ef þær eru sam- 
þyktar með 2/3 atkvæða og sýslunefnd felst á þær. En 
ef sýslunefnd vill ekki fallast á breytingartillögur, er 
samþyktarfundur gerir, skal kveðja til nýs fundar. Fall- 
ist fundurinn þá á frumvarpið óbreytt með 2/3 atkvæða, 
íer um það svo sem fyr segir. Að öðrum kosti er frum- 
varpið fallið. Eigi má fallið samþyktar-frumvarp, eða 
fallnar breytingartillögur, flytja á ný á sama ári.

11- gr-
Heimilt er sveitarstjórn að gera samþyktir fyrir 

stærri eða minni svæði innan sveitar um hið sama efni 
og 8 gr. tiltekur. Er öll meðferð hin sama ura þau 
mál, eins og 9. og 10. gr. skipar fyrir, nema að sveitar- 
stjóm kemur þá hvervetna í stað sýslunefndar.

6

12. gr.
Nú er gerð samþykt, eins og að framan er mælt, 

og send stjórnarráðinu til staðfestingar, og virðist stjórn- 
arráðinu hún koma i bága við lög eða grundvallarreglur 
laga eða réttindi manna, er samþyktin endursend án 
staðfestingar, og fylgja henni þá synjunarástæður stjórn- 
arráðsins. Að öðrum kosti staðfestir stjórnarráðið sam- 
þyktina, skipar fyrir um birting hennar og tiltekur 
hvenær hún öðlist giidi. Er hún ii|-p frá því skuldbind- 
andi fyrir alla þá, er á þvi svæði búa, er hún nær yfir, 
nema hún sé löglega úr gildi numin.

13. gr.
Nú vilja menn nema úr gildi löggilta samþykt um 

ágang búfjár, og þarf til þess alla sömu aðferð og að 
koma henni í gildi.

14. gr.
Nú veitir búfé ágang, svo að varðar skaðabótum 

eður sektum samkvæmt lögum þessum, eða löggiltri 
samþykt, eða vottföstum samningi, og er þá þeim, ei' 
ágang líður, heimilt við votta, að setja fénaðinn inn í 
hús eða girðing; en tilkynna skal hann eiganda búfjár- 
ins samdægurs, og svo íljótt, sem því veröur við komið, 
um innsetninguna.

15. gr.
Innsetjandi skal bera ábyrgð á, ef innsetningin 

veldur meiðslum á búfénu fyrir húsþröng, eða illa með- 
ferð, eða ef hús fellur á það, eða ef það skaðast í girð- 
ingu. Sé málnytupeningur settur inn, skal mjalta hann 
á málum, og tekur sá málnytuna, er inn setti. Ef 
innsetning varir lengur en dægur, skal gefa fénaðinum 
fóður svo nægilegt sé, eða beita á haga. Vanræki inn- 
setjandi skyldur þær, er þessi grein tiltekur, eða brúki 
hesta, sem inn eru settir samkvæmt 14. gr., fellur út- 
lausnargjald niður og varðar að auki skaðabótum eftir

mati, nema svo sé að þyngri refsingu varði eftir hegn- 
ingarlögum.

16. gr.
Þá er eigandi vitjar búfjár, er inn er sett á lögleg- 

an hátt, skal hann greiða innsetjanda útlausnargjald, er 
nægi fyrir skaðabótum og öllum kostnaði við innsetning 
fjárins, geymslu og fóður, eftir því sem um semur, eða 
eftir mati. Ef málnytupeningur er inn settur og mjalt- 
aður, dregst verð málnytunnar frá útlausnargjaldi. Nú 
vill eigandi eigi þegar greiða útiausnargjaldið né setja 
tryggingu fyrir greiðslu þess, og getui' innsetjandi þá 
tekið af búfémí svo sem nægir til lúkningar útlausnar- 
gjaldinu, og væntanlegum kostnaði við að koma þvi 
í verð.

17. gr.
Nú vitjar eigandi eigi búfjárins á tveggja sólarhringa 

fresti, og skal þá innsetjandi reka féð í land hans, þó 
eigi í tún né engi. Getur innsetjandi tekið af fénaðin- 
um nægilegt fyrir útlausnargjaldinu, samkvæmt 16. gr., 
og eftir mati tveggja óvilhallra manna, er hann sjálfur 
til nefnir.

18. gr.
Bú’fé það, er innsetjandi tekur til lúkningar útlausn- 

argjaldi samkvæmt 16. og 17. gr. skal hann tafarlaust 
framselja hreppstjóra til uppboðs, og fær hann af verði 
þess útlausnargjaldið greitt, svo og fyrirhöfn sína. Af- 
gangur andvirðisins, að frádregnum uppboðs- og inn- 
heimtulaunum, greiðist til eiganda búfjárins.

19. gr.
Nú tekur eigandi búfé, sein inn heflr verið sett 

samkvæmt 14. og 15. gr., án heimildar, úr vörzlu inn- 
setjanda, og án þess að greiða útlausnargjaldið. Varðar 
það — auk útlausnargjaldsins — 20—100 kr. sektum, 
ef kært er.

6*

20. gr.
Ef búfé er rekið úr landi annars manns, svo til 

ógreiða sé eöa skaða, varðar það skaðabótum eftirmati.

21. gr.
Tveir menn skulu meta skaðabætur, sem í lögum 

þessum eru nefndar, eða í löggiltri samþykt, sem á 
þeim er bygð. Nefnir sækjandi annan, en sá er vörn 
á hinn, nema. þegar svo er háttað sem 17. gr. gerir ráð 
fyrir. Nú vill verjandi engan til nefna, og nefnir þá 
sækjandi báða; en ef sækjandi nefnir engan, er sökin 
niður fallin.

Nú greinir matsmenn á um matið, kjósa þeir þá 
oddamann; en komi þeir sér heldur eigi saman um 
hann, ræður hlutkesti. Matsmenn skulu vinna eið að 
gerð sinni ef krafist er.

22. gr.
Sektir þær, er lög þessi og hinar löggiltu samþykt- 

ir ákveða, renna í sjóð sveitar þeirrar, er sá býr í, er 
fyrir órétti varð.

23. gr.
Með mál út af brotum á löggiltri samþykt eftir 

lögum þessum skal fara sem almenn lögreglumál. Að 
öðru leyti skal fara með máj, sem rísa kunna af brot- 
um á ákvæðum laga þessara, sem einkalögreglumál.

Athugasemdir.

Þá er nefndin gerði fyrirspurnir til allra hreppstjóra 
viðvíkjandi lagáákvæðum um ágang búfjár, vakti það 
Ijóst fyrir henni, að af henni mundu verða heimtaðar 
einhverjar aðgerðir í því máli. Fyrirspurnirnar voru 
þessar:

1. Hefir ákvæðum Jónsbókarlaga um ágang búfjár verið 



85

beitt eða fylgt í yðar hreppi, og ef svo er, þá í 
hveijum atriðum?

2. Æskið þér og sveitungar yðar eptir heimildarlögum 
fyrir sveitir og sýsluféiög til að gera samþyktir 
um ágang búfjár?
Flestir hreppstjórar hafa nú sent svör, og er fyrri 

spurningunni svarað neitandi af öllum. Allur þorri 
hreppstjóranna svarar síðari spurningunni, fyrir sig og 
sína sveitunga, ýmist játandi eða með ósk um almenn 
lagaákvæði, er komi í veg fyrir réttleysi gagnvart ágangí 
búfjár. Er í ýmsum athugasemdum meðal annars kvart- 
að um ágang afrjettarfjár.

Til frekari glöggvunar setjum vér svörin. hér í 
töfluformi, eins og þau voru til vor komin 12. dag 
f ebrúarmánaðar:

Úr amti já ? nei ókomin

Suðuramt 37 3 10 5
Vesturamt 38 1 9 9
Norðuramt 31 3 6 4
Austuramt 15 2 6 9

Alls 121 9 31 27

Sá bugsunarháttur mun vera mjög almennur, og 
hefir verið hinar siðari aldir, að eigi beri brýn skylda 
til að varna ágangi síns eigin búfjár á annara lönd, 
heldur verði hver og einn að verja land sitt. Þeir eru 
furðu fáir, er hafa svo skýra tilfinning fyrir annara rétti 
í þessum efnum, að þeir leggi hömlur á búfé sitt í 
þeim tilgangi að varna ágangi þess á aðra. Þessu var 
nokkuð á annan veg varið í fornöld, eftir því sem forn 
lög vor sýna, sérstaklega ákvæðin um löggarð á landa- 
merkjum, er leggja jafna garðkvöð á þann, er áganginn 
sýnir, og þann, er fyrir honum verður.

Fullyrða má að ákvæði Grágásar hafa verið réttar- 
venja hér á landi.um all-langt skeið. Réttlætistilfinning 

manna heflr þvi auðsjáanlega hnignað í þessum efnum, 
eftir því sem aldir liðu og dáðiu varð minni til að girða 
um land sitt. Þessi tilfinning hefir ekki rétt sig við á 
ný, þótt almennar kvartanir séu um áganginn, og þó 
fátt sé mönnum öllu viðkvæmara, en. að rétti þeirra 
sé traðkað i hverju efni sem er.

Sökum þessa hefir eigi verið haldið á ákvæðum 
Jónsbókar um ágang búfjár, eins og mátt hefði, því síður 
að þau hafi verið lagfærð eptir hæfi nútímans. Þau eru 
þvi, eins og svör hreppstjóranna bera með sér, dauður 
bókstafur.

Árið 1845 var skipuð nefnd 5 lagamanna, til þess 
að fjalla um landbúnaðar- og skattamál landsins. Samdi 
nefnd sú frumvarp til landbúnaðarlaga í 64 greinum, 
og höfum vér gert útdrátt úr frumvarpinu og nefndar- 
álitinu oss til afnota. Þá er og kunnugt um milliþinga- 
nefndina i landbúnaðarmálum, sem starfaði á milli 1870 
og 1880. Höfum vér og kynt oss álitsskjölin bæði 
frá meiri og minni hluta þeirrar nefndar.

Báðar þessar nefndir hafa tekið ágang búfjár til 
meðferðar og gert tillögur um lagaákvæði honum við- 
víkjandi. Þær hafa tekið ákvæði Jónsbókar til fyrir- 
myndar og lagað þau til, svo þau yrðu framkvæman- 
legri eptir háttum og högum seinni tima. Þessar til- 
lögur sýna, hve brýn þörf þessum nefndum þótti á slíkum 
lagafyrirmælum. En eins og kunnugt er, hefir ekkert 
af þeim verið tekið i lög.

Við samningu frumvarpsins höfum vér haft til hlið- 
sjónar lagaákvæði Jónsbókar og tillögur beggja framan- 
taldra nefnda. — Enn fremur höfum vér haft hliðsjón 
af norskum lögum um friðun ]ands og innsetning bú- 
fjár, og eru þau bæði nákvæmari og strangari en frum- 
varp vort.

Ver höfum í fyrstu grein frumvarpsins ákvarðað 
merkinguna í orðinu búfé. — Þótti oss það nauðsynlegt 
til að fyrirbyggja mismunandi skilning á orðinu, Nær 

orðið bítfé jafnt yfir þann fénað, sem gengur á afrétt 
sem í heimalöndum, og eftir bendingum, sem fram hafa 
komið í hreppstjóraskýrslunum, höfum vér talið alifugla 
par til, enda er þess þörf í kauptúnum og þorpum vegna 
garðræktarinnar.

Því næst koma í 2. og 3. gr. almenn fyrirmæli 
viðvíkjandi ágangi búfjár í heimalöndum. Vildi nefndin 
eigi fara þar lengra en svo, að einungis sá ágangur 
varðaði skaðabótum og sektum, sem ræktuð jörð yrði 
fyrir.

Nefndin treystir sér eigi til að finna heppileg fyrir- 
mæli gagnvart úthaga, eða slægjum sem liggja hingað 
og þangað innan um úthaga og oftast eru ógirtar. Með 
ræktuðu engi telur nefndin eigi fjallslægjur, mýrarflóa á 
heiðum eða aðrav slægjur innan um bithaga.

fíngin ákvæði eru heldur um vetrarbeit, nema í fyrra 
parti annarar greinar, og eru þar ekki lagðar við skaða- 
bætur, þótt brotið sé. Gera það misgöngur fjár, þegar 
eigi er staðið yfir því. Hitt er sjálfgefið, að það getur 
varðað skaðabótum eftir almennri réttarvenju, ef heim- 
ildarlaust er staðið yfir fé í annara landi, eða fénaður 
rekinn þangað, á hvaða tima árs sem er.

Þá eru næst nokkrar greinar um ágang búfjár úr 
afrétt (4.-7. gr.). Ákvæði þau koma auðvitað eigi að 
notum nema þar sem svo hagar til, að eigi er ókleift 
að girða fyrir afrétt. Er það eigi svo óvíða hér á landi, 
að slikt er kleift, svo að fullkomin vörn sé, nú þegar 
girðingavírinn fæst með svo góðum kjörum, sem von- 
andi er að haldist framvegis, ug nefndin vill stuðla til 
með öðru frumvarpi. Ákvæði frumvarpsins eru bygð á 
Jónsbók (Llb. 54. kap.) og breytt eftir núverandi ástæð- 
um. Hin önnur ákvæði Jónsbókar, um ágang afréttar- 
fjár, hirðir nefndin eigi að taka upp, þvi að samskonar 
ákvæði munu vera í fjallskilareglugerðum, þar sem þau 
hafa þótt við eiga.

Nefndinni virðist mjög erfitt að setja heppileg al- 

menn lög gegn ágangi búfjár á ógirt svæði, sem eigi 
eru varin heimafénaði. Eigi hefir henni heldur þótt til- 
tækilegt aö setja ákvæði um löggirðingar á heimalönd- 
um. En án gildra giröinga geta lögin eigi heimtað af 
eiganda fjár, aö hann varni búfé sínu allan ágang á 
annara lönd.

Nú er ágangur á úthaga og úthagaslægjur oft og 
tiðum fult eins tilfinnanlegur sem ágangur á tún og 
ræktaö engi, því að þar verður þó oftar komið vörnum 
við. Viljum vér benda á mjög umhugsanvert dæmi, er 
einn hreppstjórinn í Skagafjarðarsýslu nefnir í athuga- 
sendum sinum. '

Hreppstjórinn segir svo:
„Eg þekki hér skamt frá mér tvo bændur, sem ár- 

lega taka hagagönguhross; annar hafði þau um 60 í 
fyrra i sínu landi, en hinn yfir 80. Einn bær er á 
milli þeirra, en bóndinn þar tekur engin hagagönguhross, 
hefir þó talsvert land og er sjálfur hrossafár. Allirmega 
geta nærri, hve miklum ágangi hann verður fyrir af 
þessum mikla hrossasæg frá hinum, þegar þau hafa svo 
uppurið lönd þeirra sjálfra, að á vorin sést varla sting- 
andi strá, en í flóum sjást að eins berar kvisthríslur á 
stangli".

En þessu lik dæmi koma oft fyrir, þar sem tvíbýli 
er, eða beitilönd eru óskift, að annar hefir á landinu 
mikið meiri fénað, sem hann á eða tekur af öðrum, 
heldur en hinn. Þar kemur því fram stórkostlegt mis- 
rétti, er hinn síðarnefndi verður bótalaust að búa undir, 
eða heyja sama kapplflaup með því að ofsetja eða níða 
niður landið til stóiskaða fyrir það búfé, sem hæfilegt 
er fyrir ábýli þeirra. Munu allir sjá, hve nauðsynlegt 
er að lögtryggja rétt einstaklingsins í þessum efnum.

Ágangur afréttarfjár í heimalönd er og mjög til- 
finnanlegur viða, þar sem eigi verður þó kleift að setja 
varnargirðingu. Kemur það einkum niður á búsmala 
og veldur þá bæði málnytuskaða miklum og eykur stór- 

um kostnað við smalamensku. Þá er og oft misklið 
millum sveita- eða bygðarlaga um notkun afrétta, og 
munu ákvæði Jónsbókar (Llb. 51. kap.) um ítölur búfjár í 
afréttum eigi hafa orðið að miklum notum á siðari 
tímum.

Hinar áðumefndu tvær Jandbúnaðarnefndir hafa eigi 
viljað ráða til neinna laganýmæla um þessi atriði.

Vér álítum því auðsætt, að almenn lagaákvæði geti 
seint skipað svo fyrir um ágang búfjár, að eigi verði 
stórar eyður einmitt þar sem vér nú höfum bent á. í 
þessar eyður virðist oss, að sveitir og sýslur gætu fylt 
að miklu leyti með samþyktum. Nefndin hefir þess 
vegna sett í 8.—13. grein frumvarpsins heimildar- og 
regluákvæði, til þess að gera sveitar- og sýslusamþyktir. 
Má þá haga svo til, er bezt á við á hverjum stað.

Nú fara girðingar mjög í vöxt og verða þá vænt- 
anlega oft samgirðingar á fleiri jörðum og siðan sam- 
beit á ákveðnum svæðum. Til þess að koma skipulagi 
á þetta, svo og tilhögun girðinganna og notkun hinna 
girtu svæða til beitar, þarf að setja fastar reglur, og 
mætti löggjlda þær.

Þá er 14.— 21. grein frumvarpsins um innsetning 
búfjár og um mat skaðabóta. Mjög áriðandi er að hafa 
réttarákvæðin svo einföld og ódýr sem unt er, en þó 
svo einskorðuð, að eigi sé hætt við vanbrúkun. Jóns- 
bók (Llb. 33. og 34. kap.) hefir ákvæði um innsetning 
búfjár, þá er ágangur þess varðar skaðabótum. Fyr- 
taldar landbúnaðarnefndir hafa hallast að því, að halda 
þeim ákvæðum lítið eitt breyttum. Vér höfum og eigi 
séð, að öðru væri til að dreifa jafnheppilegu fyrir alla 
málsaöila, tll þess að þeim, er fyrir slíkum ágangi verð- 
ur, þyki tilvinnandi að reka réttar síns og ná skaða- 
bótum.

Nefndin álitur að alls eigi megi hrapa að þessu 
máli, því að hinir breytilegu staðhættir heimta sitt á 
hverjum staðnum. Undirbúningur til laga þessara þarf því 

að vera almennur, einkum þegar þess er gætt, að lög 
um þetta efni hljóta að gripa inn í atvinnu- og eignar- 
rétt allra, sem hafa nokkra spildu af landi til umráða, 
eða eiga nokkra skepnu, er til búfjár telst. Fá lög 
geta þvi verið almennara tilflnningamál en lög þessi. 
Hitt er vist að hér er um nauðsynjamál að ræða, er 
eigi má öllu lengur vanta hagkvæm lagaákvæði um, 
sera almenningur vill og getui' notað, og vaxandi rækt- 
un landsins með breyttum búnaðarháttum rekur þar 
mjög á eftir.

Mál þetta var rætt á alþingi 1883, þar sem mikill 
hluti þingmanna vildi þá láta kaflann úr landbúnaðar- 
lagafrumvarpinu, snertandi ágang búfjár, verða sam- 
ferða ábúðarlögunum, sem þó var að lokum fallið frá, 
einkum fyrir þá sök. að fyrirmæli um ágang ættu eigi 
heima í lögum, sem eingöngu hljóðuðu um leiguliðaábúð- 
ina. Þörfin á slikum lögum er þó enn meiri nú en fyrir 
rúmum 20 árum.

Nefndin hefir samið frumvarp þetta í því skyni, 
að næsta þing hefði það til íhugunar, án þess þó að 
það kæmi til úrslita, síðan hefðu sveitarstjórnarvöld og 
almenningur það til athugunar, og gæti málið þá 
væntanlega orðið útkijáð á alþingi 1907.

Virðist nefndinni því óþarft að láta nákvæmari at- 
hugasemdir eða skýringar fylgja frumvarpinu.

VIII. Frumvarp
til laga um gaddavirsgirðingar.

1. gr.
Á fjárhagstímabilinu 1906 og 1907 annast land- 

stjórnin útvegun á samskonar girðingaefni, og lög um 

túngirðingar frá 19. desember 1903 hljóða um, fyrir 
sýslufélög, sveitarfélög, búnaðarfélög og samvinnu kaup- 
félög.

Á því fjárhagstímabili er jafnframt frestað fram- 
kvæmd laga um túngirðingar, að undantekinni 16.grein 
laganna og því ákvæði 17, greinar, er hana varðar, og 
gilda ákvæði 16. greinar um allar gaddavírsgirðingar.

2. gr.
Landstjórnin birtir almenningi í tæka tíð verð á 

girðingaefni því, sem hún útvegar, og nánari fyrirmæli 
um það, hvers félögin veröa að gæta, til þess að pönt- 
unum þeirra verði sint.

3. gr.
Eigi má setja gaddavírsgirðingar á mörkum landa 

eða lóða, nema sá eða þeir leyfi, sem land eða lóð eiga 
á móti.

Áthugasemdir.

Túngirðingalögin hafa þegar unnið hið þarfasta 
verk. Lögin sjálf og deilurnar um þau hafa komið al- 
menningi í skilning um girðingarþörfina miklu betur en 
áður, og nýjungin í lögunum, að hafa félagskaup fyrir 
land alt á þessari nauðsynjavöru, hefir borið hinn bezta 
árangur, og fagna þvi allir, hvernig sem þeir hafa litið 
á ákvæði sjálfra laganna og verklega framkvæmd þeirra.

Vér teljum það alls eigi ofmælt, að nýtt tímabil sé 
hafið í ræktunarsögu landsins, þegar gaddavírsgirðing- 
arnar ryðja sér til rúms, eins og þær nú sjáanlega eru 
að gera.

Áhugi manna er nú- vaknaður að gera sér landið 
mun betui' arðberandi en áður með stórfeldum giröing- 
um, eftir að efnið er fengið svo ódýrt, og litla vinnu 
þarf fram að leggja til að gera það skjótlega. Menn 

vilja girða tram meö löngum bæjaröðum, milli bithaga 
og slægjulanda, eða þá samgiröa um fleiri jarðir og fá 
túnvörzluna með þvi móti. í annan stað vilja menn 
girða fyrir ágang úr afréttum, þar sem slíkt er kleift, 
girða um engi og enda hafa málnytupening innan vir- 
girðinga um lengri eða skemmri tíma að sumrinu. Þá 
er h'ka að girða um hættur, og forðaði vírinn við það 
fleiri skepnum kvaladauða en slysast kunna af honum. 
Þetta alt, sem nú er nefnt, kemst ekki undir túngirð- 
ingalögin.

Þessar ástæður valda því meðal annars, að almenn- 
ingur virðist ekki í bráð ætla að nota túngirðingalögin 
að neinu marki. Vér ætlum því, að almenningur muni 
kunna löggjafarvaldinu þakkir fyrir, ef það útvegar vildar- 
kaupin á efninu til hvers konar girðinga, þó að í bili 
væri kipt að sér hendinni með lánsheimildina til tún- 
girðinganna einna.

Nefndin álítur því hyggilegt, að um stundarsakir 
sé eigi lengra farið á lánveitingaleiðinni, en í þess stað 
sé á næsta fjárhagstímabili rýmkað um félagskaup 
landssjóðs. Eftirsóknin að ná hinum góðu kaupum á 
girðingaefninu, án þess að bindast ákvæðum túngirð- 
ingalaganna, er mjög svo mikil, og hefir það afarmikla 
þýðingu fyrir ræktun landsins að greiða sem bezt fyrir 
þeim viija almennings. Nefndin hyggur, að hinum góða 
tilgangi laganna og hugsjón þeirra, sem héldu þeim 
fram, verði einmitt bezt náð með þeim hætti um sinn, 
eftir því sem nú horfir við.

Sjálfgefið er það, að pantanir gerðar eftir mæling- 
um 1905 verða afgreiddar samkvæmt lögunum, þó að 
girðingaefnið verði eigi notað fyr en árið ] 906.

Auðvitað mætti halda því fram, að þetta gæti hvort- 
tveggja farið saman á næsta fjárhagstímabili, bæði lánin 
til girðinga um tún eftir lögunum og félagskaup lands- 
ins til hvers konar girðinga sem vera vill, en benda 
viljum vér á það, að gerðai skýrslur skoðunarmanna, 

samkvæmt túngirðingalögunum, bera það með sér, að 
töluvert vantar á að menn kunni enn þá yfirleitt með- 
ferðina á þessu girðingaefni, og spillir það að svo 
komnu eitt fyrir sig notkun laganna. Á þessum 2 árum 
mundi fást stórum aukin æfing og reynsla í því efni, 
og á þingingu 1907 stæðu menn ólíkt betur að vígi en 
fyrir 2 árum síðan til að efla ræktun landsins með á- 
kvæðum snertandi gaddavírsgirbingar.

Vér teljum það og mikin-n kost að fyrirbyggja það, 
að túngirðingalögin verði að þrætuefni á þinginu í ár, 
sem búast má við eftir því sem á undan er farið, og 
endurskoðun eða setning girðingalaga biði þingsins 1907.

Sú mótbára liggur nærri, að á næstu 2 árum yrði 
minna ettirlit með því, að vel sé gengið frá vírgirðing- 
um. Auðvitaö tekur hún eigi lengra en til girðinga, 
sem til hefðu fallið eftir lögunum. Þeirri mótbáru er 
að svara, að bæði koma skilyrðin fyrir veiting búnaðar- 
styrksins þar til greina, og i annan stað er mjög svo 
þýðingarmikil leiðbeining fengin með reglugerðinni um 
túngirðingar frá 24. mai f. á., sem mönnum lærist að nota.

Um hinar einstöku greinar skal þessa getið:

Um 1 gr.
Þar sem talað er um „samskonar" efni og nú er 

keypt eftir túngirðingalögunum, er það bending um, að 
ástæða sé til að fá fleiri tegundir en nú eru á boðstóluni, 
sérstaklega væri gott að fá mun gildari teina en 3/8".

Rétt teljum vér að félögin ein njóti þessara vil- 
kjara við kaupin. Það er ekki ofætlun fyrir menn að 
slá sér saman til stórkaupa. „Samvinnu-kaupfélög" eða 
„kóóperatíf" kaupfélög, og þau ein, teljum vér eigisíður 
makleg þessara hlunninda en hin félögin; enda senni- 
legt að þau mundu einna mest nota þessi samkaup 
landsins, því að hægast mun þeim um lántökur, og 
væri það til léttis við útvegun landstjórnarinnar, aðsem 
stærst svæði væri saman um kaupin.

16. greih túngirðingalaganaa hljóðar um varnir 
gegn slysum af gaddavír fram með vegum og i tröðum. 
Nú er nefndinni kunnugt um að ýmsir, og það lögfræð- 
ingar, lita svo á, að þau ákvæði snerti að eins girðing- 
ar, sem gerðar eru samkvæmt túngirðingalögunum, og 
því þótti rétt að taka af tvimælin með berum orðum 
um það, að ákvæðin næðu til allra gaddavírsgirðinga.

Um 2. gr.
Það þykir víst nokkuð óákveðið þetta, að landstjórn- 

in birti almenningi „í tæka tið“ það sem með þarf um 
samkaupin á girðingaefninu, en slíkt lagast í hendi. 
Getum þess að víða mun hentugast að fá efnið upp á 
útmánuðum, er enn verður komið við sleðum til heim- 
keyrslu.

Um 3. gr.
Rétt er að leiða það í lög, að grannar þurfi að 

leyfa gaddavirssetning á mö'rkum ]anda og lóða. Svo er 
t. d. mælt fyrir í enskum Jögum um not gaddavírs. 
Vér höfðum á prjónunum ákvæði um það, að sveitar- 
stjórnir gætu bannað gaddavír i þéttbýlum sjávarþorpum 
og kauptúnum, eða slíkar sveitir fengu samþyktarheim- 
ild til þess; en vér þóttumst sjá að nægja mundii 
ákvæði 16. greinar túngirðingalaganna, sem í sjávar- 
þorpum, þar sem eigi verður komið við torfgörðum, er 
sáma og algert bann að setja gaddavír með vegum, og 
til viðbótar, fyrirmælið í þessari 3. grein frumvarpsins. 
Þetta tvent ætti að duga til þess, að eigi hljótist nein 
óþægindi af misbrúkun gaddavírs á slíkum stöðum, og- 
svo er lika hér verið að efna til laga, sem að eins er 
ætlað að standa 2 ár.

IX. Frumvarp
til laga um samþyktir um kynbætur nautgripa.

1. gr.
Sýslunefndum veitist heimild til að gera samþyktir 

um kynbætur nautgripa á þann hátt, er segir í lögum 
þessum.

2. gr.
Þegar sýsluneínd álítur hagfelt að gerá samþykt 

fyrir alla sýsluna eða nokkurn hluta hennar, skal hún 
kveðja til almenns fundar í héraði því eða á því svæði, 
sem ætlast er til að samþyktin nái yfir, og eiga at- 
kvæðisrétt á þefm fundi allir þeir, er þar búa og kosn- 
ingarrétt hafa til alþingis.

Sýslunefnd kveður a um fundarstað og fundardag 
með nægum fyrirvara; er sýslumaður fundarstjóri, eða 
einhver sýslunefndarmanna, er nefndin kýs til þess, og 
skal hann hafa kjörskrá við höndina.

Ef fundarstjóri verður að takast ferð á hendur til 
þess að halda fundinn, ber að greiða honum 2 kr. á dag 
i fæðispeninga, og ferðakostnað að auki eftir reikningi, 
er sýslunefndin úrskurðar, og greiðist það gjald úr sýslu- 
sjóði.

3. gr.
Sýslunefndin semur írumvarp til samþykta þeirra, 

er hún vill koma á, og ber undir álit og atkvæði funda 
þeirra, er rætt er um í 2. gr. Samþykki fundarmenn 
frumvarp sýslunefndar með 2/3 hlutum atkvæða þeirra, 
er greidd hafa verið, skal hún senda frumvarpið stjórn- 
arráðinu til staðfestingar. En ef breytingartillögur hafa 
verið gerðar við frumvarpið á fundinum og samþyktar 
með 2/3 atkvæða, setur sýslunefndin þær inn i frumvarp- 
ið, ef henni þykir þær á rökum bygðar, og sendir það 
siðan stjórnarráðinu til staðfestingar, en álíti sýslunefnd- 
in, að breytingartillögurnar eigi ekki að takast til greina, 

ber hún frumvarp sitt aö nýju óbreytt undir atkvæði 
héraðsmanna. Verði það þá samþykt með 2/3 atkvæða, 
ber aö senda það stjórnarráðinu til staðfestingar.

Það trumvarp eöa breytingaratkvæði við frumvarp, 
sem eigi hefir verið samþykt með 2/3 atkvæða, er fallið, 
og má eigi koma fram í nýju frumyarpi sýslunefndar 
íyr en að ári liðnu.

4. gr.
Nú virðist stjórnarráðinu að fyrirmæli samþyktar 

gangi of nærri rétti manna, eða að þær' komi á ein- 
hvern hátt í bága við lög eða grundvallarreglur lag- 
anna, og synjar það þá um staðfestingu sína, en skýra 
skal það sýslunefndinni frá ástæðum fyrir neituninni. 
Að öðrum kosti staðfestir það samþyktina, skipar fyrir 
um birting hennar og ákveður, hvenær hún skuli öðlast 
gildi og er hún upp frá því skuldbindandi fyrir alla þá, 
sem búa innan takmarka þess svæðis, er samþyktin 
nær yfir.

Nú vilja menn nema samþykt úr gildi, eða breyta 
henni, og fer um það eftir öllum sömu reglum og fyrir 
er mælt í lögum þessum um stofnun hennar.

5. gr.
Nú er samþykt um kynbætur nautgripa löggilt, og 

má þá ekkert graðneyti eldra en 5 mánaða ganga á 
því svæði, er samþykt nær yfir, nema að það sé í ör- 
uggu hliðarhafti, eður annari fullgildri gæzlu, svo sem 
samþykt mælir nánar um. Sá er brýtur þetta ákvæði, 
hvort sem hann er á samþyktarsvæðinu eða utan þess, 
skal greiða skaðabætur til þess eðaþeirra, er skaða líða 
af yfirgangi nauts, eftir mati óvilhallra manna.

6. gr.
Til að meta skaðabætur fyrir brot á 5. gr. laga 

þessara, eða á þeim ákvæðum löggiltrar samþyktar, er 
varða skaðabótum, nefnir kærandi einn mann og kærði 

annan, en ef þeir verða eigi ásáttír, kjósa þeir sér 
•oddamann, en komi þeir sér heldur eigi saman um 
■hann, ræður hlutkestí. Matsmenn skulu vinna eið að 
:.gerð sinni, ef krafist er.

7. gr.
Fyrir brot mót löggiltri samþykt skal ákveða sektir 

írá 5 — 50 kr., er renna í sjóð sveitar þeirrar, er sá býr 
í, er fyrir órétti varð.

8. gr.
Með brot mót samþyktum skal fara sem opinber 

lögreglumál.

Athugasenidir.

Frumvarp þetta er samið eftir óskum frá „naut- 
gripaf élögunum “.

Árið sem leið voru 10 slík félög með 854 kúm, er 
voru styrkt af Búnaðarfélagi ísJands. Á þessu ári — 
1905 — eru jafnmörg nautgripafélög að komast á fót 
til viðbótar, auk þess sem eldri félögin færa út kvíarnar.

Flest eru félög þessi á Suðurlandi, en telja má víst, 
að þau breiðist yfir land alt, þar sem nautgriparækt er 
veruleg atvinnugrein.

Félagsskapur þessi er afarnauðsynlegur fyrir kyn- 
bætur nautpenings og aukinn arð af honum. En það 
liggur í augum uppi, að þessi félagsskapur getur með 
engu móti náð tilgangi sinum, nema öruggar varnir séu 
við því, að naut gangi laus á sumrum á þeim svæðum, 
er nautgripafélögin ná yfir. Þetta atriði er svo þýðingar- 
mikið fyrir nautgriparæktina, að löggjafarvaldið hlýtur 
að veita þar aðstoð sína. Það þarf ekki að eyða orðum 
að, hve mikill skaði er að því, að kýr eða kvigur fái 
kálf fyrir tímann, og hvað það þýðir að ráða um faðerni 
kálfa og velja sem bezt til þess.

7



98

Nefndin heflr ekki viljað fara lengra en að heimila 
samþyktarlög. Frumvarpið er að formi til aðallega 
sniðið eftir lögum um samþyktir um kynbætur hesta 
frá 11. desbr. 1891. Almenningi eru því áður kunn á- 
kvæði 1.—4. gr. frumvarps þessa.

Um 5. gr. skal það tekið fram, að vér höfum á- 
litið rétt að taka upp ákvæðið um hliðarhaftið sem 
öruggasta og hægasta ráðið til þess að naut geri eigi 
skaða. Áhald það er enn litt kunnugt, en mun fljótt 
ná útbreiðslu, enda mun verða stutt að því af hálfu 
Landsbúnaðarfélagsins.

Lagafyrirmæli í þessa átt ná eigi tilgangi sínum, ef 
menn á samþyktarsvæðinu verða að þola það bótalaust, 
að naut komi utan að frá og valdi þeim skaða. Telj- 
um ver því nauðsynlegt ákvæðið í síðari lið greinarinnar, 
og mun það í samræmi við skilning og meðferð sams- 
konar lagasetningar áður.

Um 6. og 7. gr. má þess geta, að fyrirmælin um 
mat skaðabóta, og hvert sektir renni, er í samræmi við 
tillögu vora í frumvarpi til laga um ágang búfjár.

X. Frumvarp
til laga um skýrslur um alidýrasjúkdóma.

1. gr.
Landstjórninni ber að annast um, að teknar séu 

árlega skýrslur um hina helztu alidýrasjúkdóma hér á 
landi.

2. gr.
Landstjórnin semur reglugerð um fyrirkomulag 

skýrslnanna og samning þeirra, og annast um að út séu 
gefin á kostnað landssjóðs eyðublöð undir þær.

3. gr.
Þeir, sem alidýr eiga eða hafa undir hendi, skulu, 

svo sem þeir framast vita, skýra yfirvaldi þvi, er skýrsln- 
anna krefur, frá þeim sjiíkdómum, sem komið hafa á 
skýrsluárinu í alidýr þeirra og gefa þar að lútandi upp- 
lýsingar, alt eftir því sem fyrir er mælt í reglugerð 
þeirri, sem um getur i 2. gr.

4. gr.
Tregðist nokkur við að láta þær upplýsingar í té, 

sem lög þessi bjóða og mælt verður fyrir um í reglu- 
gerð, má þröngva honum til þess með dagsektum 1—5 
kr. á dag.

5. gr.
Með brot gegn lögum þessum skal farið sem almenn 

lögreglumál.

Athugaseni dir.

Nefndin leitaði álits Magnúsar dýralæknis Einarsson- 
ar um það, hvort þörf væri nýmæla í lögum snertandi 
alidýrasjúkdóma, og í tilefni af þvi sendi dýralæknirinn 
nefndinni form fyrir skýrslu um alidýrasjúkdóma, í því 
skyni að nefndin stuðlaði til þess, að lagt væri fyrir 
næsta þing frumvarp til laga um, að samdar skuli ár- 
lega slíkar skýrslur og sendar til stjórnarráðsins.

t bréfinu, sem fyigdi skýrsluforminu, tekur dýra- 
læknirinn það fram, hve nauðsynlegt það sé, að fengin 
verði nokkur veruleg þekking um helztu alidýrasjúkdóma 
hér á landi, hve algengir þeir séu í hinum einstöku 
landsfjórðungum, og hversu mikinn skaða þeir geri á 
ýmsum tímum árs. Vöntun á skýrslum um þetta efni 
telur hann að komi sér mjög illa að því er snertir hag- 
skýrslur landsins, og einkum sé hún tilfinnanleg þeim, 
sem fást við sjúkdóma búpenings eða sjtíkdómsfræði ali- 

7* 

dýra, og komi það eigi að eins þeim í koll, heldur og 
öllum landsmönnum, þvi að yfirJeitt megi segja, að 
fyrsta skilyrðið fyrir því, að einstakir menn eða hið op- 
inbera fari að leggja eitthvað að marki i sölurnar, hvort 
heldur er i oröi eða á borði, fyrir einhvern sjúkdóm, sé 
vitneskja um það, hve mikinn og almennan skaða hann 
gerir. Dýralæknirinn býst svo við, að vel geti verið svo, 
að hér á landi seu til þeir sjúkdómar, sem talsverðan 
skaöa gera, án þess að það sé almenningi kunnugt, og 
i annan stað sé öðrum sjúkdómum, sem kunnugt er 
um að eru hér til, miklu minna sint en vera ætti, eft- 
ir því tjóni, sem þeir kunna að valda.

Dýralæknirinn gengur að því vísu, að skýrslur þess- 
ar geti ekki orðið eins nákvæmar og áreiðanlegar og 
æskilegt væri, þar sem ekki verði með sanngirni heimt- 
að af almenningi. að greining sjúkdóma verði alls kost- 
ar rétt, en þó gerir dýralæknirinn sér von um að ekki 
þurfi miklu að skakka, þar sem ytirleitt sé um aigeng^i 
sjúkdóma að ræða, sem flestir gripaeigendur þekkja, enda 
muni þeir geta haft nokkurn stuðning af leiðbeiningum 
þeim, sem hann ætJast til að prentaðar verði aftan á 
eyðublöðin.

í skýrsluformi dýralæknisins eru 17 tegundir sjúk- 
dóma. með sundurliðun fyrir hverja tegund alidýra, ef 
fleiri eru um sama sjúkdóminn. Þar er spurt um hve 
nær skepnan varð sjúk, og hvenær dauð, ef sá varð 
endir á sjúkdóminum, og í hvaða mánuði ársins það kom 
fyrir. Enn eru þar settar eyður, ef einhverjir aðrir sjúk- 
dómar koma fyrir en þeir, sem teknir eru á skýrslu- 
formið. Skýrsluforminu fylgdu til skýringar leiðbeinandi 
athugasemdir við allar tegundir sjúkdómanna, og hljóða 
þær leiðbeiningar svo:

„Um miltisbrand má fá nákvæmar upplýsingar í 12. 
árg. Búnaðarritsins.

Bráðapest í sauðfé þekkja flestir; hún er jafnan 

mjög bráð og clrepur mest á haustin og framan af vetri; 
vinstrin jafnan bólgin með dökkum blettum utan að sjá.

Lungnaormasýki í sauðfé stafar af ormum. sem 
lifa í lungunum. Ormarnir sjást oft þegar barki og lungna- 
pípur eru kliptar upp.

Ormaskitu í sauðfé valda ormar í vinstur og görn- 
um; sjást sumir þeirra, þegar innýflin eru skorin upp. 
Skitan er oft samfara lungnaormasýkinni og stundum 
beinlínis afleiðing hennar. Um þessa tvo sjúkdóma má 
lesa í 1. árg. Freys.

Fjárkláði er nú flestum kunnur. Um hann má lesa 
í 11. árg. Búnaðarritsins.

Höfuðsótt eða mein í sauðfé kemur af sullum í heila 
fjárins; er alkunnur sjúkdómur. ’

Júgurmein eða kdldadrep kemur einkum í kvíær. 
Bólgan er mjög áköf, færist fljótt fram á kvið og út á 
læri og drepur oft eftir skamman tíma; likist mjög bólgu 
þeirri, sem stundum hleypur í lærið eftir bráðapestar- 
bólusetningu. („Undirflogs" eða igerðar íjúgriskal geta 
í einhverjum auða dálkinum, sé mikil brögð að því).

Steinsótt, sem sumir kalla „vatnssótt", kemur af 
því að smásteinar festast og stífla þvagrásina. Er eink- 
um í sauðum, þegar þeir ná lítið til vatns á vetrum.

Augnveiki eða „blinda", kemur einkum i gemlinga 
á vetrum; alþektur kvilli.

Fjöruskjögur í unglömbum er eins og nafnið bendir 
til tíðast við sjávarsíðuna, en kemur eflaust oft fyrir 
líka upp til sveita. Það er aðallega sýki í beinunum, 
beinkröm, er kemur af vöntun kalkefna, svo að beinin 
harðna ekki.

Beinsýki (osteomalaci) kemur fyrir á fullorðnum 
gripum, einkum á kúm, og er fólgin í þvi, að beinin 
linast, upp af vöntun kalkefna. Alltíð á Suðurlandi vet- 
urinn eftir þurkasumarið 1903. Sjúklingarnir kveinka sér, 
sé þrýst á beinin, eiga erfitt með að ganga og standa; 
liggja mjög; þeim er afarhætt við beinbrotum; beinin 

blóörík, rauð; pipuleggirnir veröa oft næfurþunnir, en 
mergholið vitt.

Doði i kúm er flestum kunnur; kemur um og eftir 
burð. Um doða má lesa i 13. árg. Búnaðarritsins og
1. árg. Freys.

Kúabóla kvað koma fyrir hér á landi; sýking frá 
bólusettum mönnum. Bólurnar koma nær eingöngu á 
spenana og júgrið, líkjast bólu á mönnum.

Khons i hryssum er algengt og þekkja það flestir.
Heymœöi í hrossum sömuleiðis.
Hundapest, næm sýki, er flestir þekkja.
Stjarfi eða stifkrampi er bakteríusjúkdómur; bakt- 

eriurnar setjast í sár og búa þar til eitur, sem veldur 
sýkiniú. Þekkist á þvi, að vöðvar skepnunnar verða 
harðir og stífir, fyrst oft fáir, síðan allir. Batnar sjald- 
an. Samskonar sýki kemur eftir strychnin-eitrun.

í auðu dálkana skal skrásetia þá sjúkdóma, sem 
ekki verða heimfærðir undir neinn hinna dálkanna og 
varhugaverðir þykja, annaðhvort af þvi að þeir virðast 
næmir, eru viðförulir eða liggja í landi, eða valda veru- 
legu tjóni og óþægindum. Skal setja þeim það nafn, 
sem algengast er á staðnum, og lýsa i „athugasemdun- 
um“ eins nákvæmt og hægt er“.

•
Nefndin varð sammála dýralækninum um það, að 

þörf væri á slíkum skýrslum, og telur framanritaðar á- 
stæður hans nægja til að sýna og sanna þá þörí, og 
gerist því nefndin flytjandi þessa frumvarps. Það er að 
mestu sniðið eftir lögum um hagfræðisskýrslur, dags. 8. 
nóv. 1895.

Af ásettu ráði höfum vér í frumvarpinu hvorki tal- 
ið upp alidýrin né sjúkdómana, sem skýrslan á að ná 
yfir; betra að slikt alt sé reglugerðar-ákvæði. Vér vilj- 
um að eins gefa þá bending, að réttara er að fara hægt 
af stað og taka heldur færra en fleira. Hætt við að al- 
menningur fái óbeit á lögunum, ef ofmikið þykir heimt- 

að og brotasamt að hlýða þeim. Það talaðist svo til 
milli nefndarinnar og dýralæknisins, að nægja mundi í bráð 
að tilfæra sjúkdómana eftir lengri tímabilum en mánuð- 
um, og benti dýralæknirinn á, að þá mundi bezt að skifta 
árinu þannig að fyrsti kafli yrði mánuðimir október— 
desember, annar: janúar — apríl og þriðji: maí — september.

Framkvæmd laganna hugsum vér oss svo, að hrepp- 
stjórar gangi eftir þessum upplýsingum á hausthreppa- 
skilum, og skýrsluárið miðist við þann tíma. í kaup- 
stöðum yrðu það bæjarfógetar, sem skýrsluna tækju. Vér 
höfum fylgt skýrsluformi dýralæknisins með því að benda 
á hausthreppaskilin til skýrslutökunnar, því að skýrslu- 
árið ei' hjá honum talið frá 1. október til 30. septem- 
ber. En víkja vildum vér að því, að þar sem minna er 
um alidýrasjúkdóma yflrleitt að sumrinu, og auk þess 
er margt af búfé þá eigi undir hendi manna, kynni, ef 
til vill, tíminn til skýrslutökunnar yfir árið, að vera eigi 
síður hentugur á vorhreppaskilum, þegar skemra er frá 
liðið um meiri hluta sjúkdómanna; því að hætt er við 
að þeir verði ekki allir sem hafa þá góðu búmannsreglu 
að skrifa síikt hjá sér, heldur leggja það á minnið.

XI. Frumvarp
til laga um verðlaun fyrir útflutt smjör.

1. gr.
Fjárhagstímabilið 1906 og 1907 fá íslenzk samvinnu- 

smjörbú verðlaun úr landssjóði fyrir tvo þriðju hluta af 
smjöri þvi, er þau sjálf hafa verkað og selja erlendis, 
enda hafl smjörbúið á árinu eigi selt minna á erlendum 
markaði en 5000 pund smjörs.

2. gr.
Verðlaunabeiðslur frá hvoru árinu um sig verða því 

að eins teknar til greina, að komnar séu til stjórnar- 
ráðsins fyrir síðasta dag janúarmánaðar 1907 og 1908, 
og eru verðlaunin þá öll veitt í einu.

3. gr.
Þegar verðlaunabeiðslur eru komnar fram á settum 

tíma, og þeim er hrundið, sem eigi fullnægja almennum 
skilyrðum laga þessara, skal flokka smjörið í þrjá staði 
jafna að pundatali, og fer röðin eftir því, hve vel heflr 
selst móts við hámat sjörmatsnefndarinnar dönsku þann 
dag, er hvað um sig var selt af£smjörinu. Það sem á 
flokkamótum lendir af smjörsendingum eða sendinga- 
pörtum, ef seldar hafa verið í fleiru lagi mishátt, skiftist 
milli flokka, og að réttri tiltölu, ef fleiri eru.

Sá þriðjuogur smjörsins, er bezt selst, miðað við 
hámatið á söludegi, fær að verðlaunum 10 aura á pund- 
ið, næsti þriðji hluti smjörsins fær að verðlaunum 5 aura 
á pundið, en þeim þriðjunginum, sem eftir er, veitast eng- 
in verðlaun.

4. gr.
Fylgja skai verðlaunabeiðslum farmskrá frá skip- 

stjóra þeim, er smjörið flutti, eða vottorð afgreiðslu- 
manns þess skips, er smjörið var sent með, er sýni 
þyngd þess með umbúðum og tölu íláta. Svo skal og 
fylgja sölureikningur smjörsins, undirritaður af þeim, er 
með söluna fór, og sé söludagur þar tilgreindur.

5. gr.
Lög þessi öðlast gildi 1. janúar 1906, og eru þá 

jafnframt úr gildi numin lög um verðlaun fyrir útflutt 
smjör 3. októbei’ J 903.



105

Athugaseiudir.

Verðlaunin fyrir útflutt smjör verða árið 1904 
um 18,000 kr., og út hafa verið flutt full 220,000 pund, 
og eru af því yfir 160,000 pd. úr Árnes- og Rangárvall- 
asýslum, frá 15. búum þar.

Þetta er stórum meira en búist var við af þinginu 
1903. Á fjárlögunum standa 5000 kr. hvort árið, en sú 
upphæð var auðvitað sett töluvert af handahófi.

Eldri lögin, 11. nóv. 1899, hétu stígandi verðlaun- 
um á smjörpundið, þegar það seldist yfir 75 aura. Þeg- 
ar nokkuð fór að reyna á þau lög, kom það í Ijós, að 
það var ekki nema suma tíma ársins, sem menn gátu 
eiginlega vænzt verðlauna, þó að smjörið væri gott, vegna 
þess hvað verðið hleypur mikið upp og niður. Af þvi 
leiddi, að menn fóru að geyma smjörið fram á haust, 
til kostnaðar og óþæginda, og gat gengið meðan það var 
mjög lítið, en alógerlegt þegar útflutningur fór að vaxa.

Á þinginu 1903 var það ráð tekið að miða verð- 
launin við hámat smjörmatsnefndarinnar dönsku, sem á 
að sýna það vikulega, hvað bezta smjör selst. Eftir ]ög- 
unum 3. okt. 1903 fær smjör, sem selst 25—21 eyri 
undir hámati söludaginn, 5 aura verðlaun, en seljist þaö 
20 aurum undir eða minna, fær það 10 aura á pundið.

Nu stafa þessi miklu útgjöld landsins til smjörverð- 
launa 1904 auðvitað mest af því, hvað smjörútflutning- 
urinn heflr aukist fram yfir allar vonir. En nokkuð staf- 
ar þó þaðan, að verðlaunin hafa komið niður töluvert 
öðru vísi en búist var við, þegar lögin voru samin og- 
samþýkt á þinginu 1903.

Reynslan, sem fengin var við söluna frá smjörbú- 
unum 1902, var auðvitað ekki mikil, en þá var skiljan- 
lega helzt við hana að miða. Það var athugað þá, aö 
hefði verðlaunastiginn, sem 1903 var leiddur í lög, ver- 
ið lagður á söluna 1902, hefðu tæpir 2/5 hlutir smjörs- 

ins hlotið 10 aura verðlaunin, en nú fór svo árið 1904, 
að 7/10 hlutir feugu þau.

Þetta er þó ekki aö þakka þvi, að smjörið íslenzka 
hafi selst hærra verði 1904 en árin á undan. Smjörbú- 
in 7, sem söluskýrslan lá fyrir um árið 1902, fengu sem 
næst 79 aura fyrir pundið. Þau seldu alt í mánuðunum 
september, október og nóvember, og athugi maður söl- 
una á íslenzku smjöri þessa sömu mánuði árið sem leið, 
verður meðalverðið heldur undir 78 a. Taki maður aft- 
ur á móti meðalverðið yfir alt árið 1904, leikur það á 
76—77 aurum.

Þessa 3 mánuði 1902 var hámatið að meðaltali 
999/13, en 1904 var það 9510/13.

Eftir prentaðri skýrslu um sölu smjörbúanna 1903 
(Freyr 1904, nr. 6) virðist svo, að alt smjörið, sem tek- 
ið var á skýrsluna, um 90,000 pund, mundi hafa fengið 
einhver verðlaun, hefðu lögin nýju náð til þess árs, og 
þá hefðu °/6 hlutir smjörsins lent í hærri verðlaunum. 
Það ár mun og meðalverðið á íslenzku smjöri á Eng- 
landi hafa losað 79 aura. Með þeim sölu-hlutföllum hefðu 
verðlaunin orðið þó nokkuð meiri árið 1904, því að auk 
þess að munar á brotunum 7/io og 5/6, fór hluti 
smjörsins varhluta af öllum verðlaunum 1904.

Geta mætti þess að ráðstöfun hefir verið gerð til 
þess í Danmörku nú við áramótin síðustu, að hafa matið 
hærra yfirleitt, eða láta það fara eftir hinni virkilegu sölu; 
sótti í þá áttina að vera undir. Sú uppfærsla dregur, 
ein fyrir sig, dálítið úr verðlaununum eftir núgilðandi 
lögum, haldist hún áfram, en réttast er víst að byggja 
eigi verulega áætlanir á því.

Það er hámatið annarsvegar, sem áraskifti eru að, 
auk þess sem það hleypur til um eina 20 aura á sama árinu, 
og hinsvegar er það aðflutningur á ódýrara smjöri, og 
enn annað fleira, sem lætur alt í óvissu um það, hvem- 
ig verðlaunin koma niður framvegis eftir núgildandi lög- 
um, þó að líkurnar séu auðvitað meiri til þess eftir 2 

seinustu árunum að dæma, að mikill meiri hluti smjörs- 
ins verði í hærri verðlaunum. Þá skiftir það og svo miklu 
um verðlaunaupphæðina í heild sinni. hvernig stærstu 
sendingarnar héðan, í mörgum tugum þúsunda með sömu 
ferðinni, hitta á markaðinn i það og það skifti.

Það er eigi ósennilega til getið að á næsta fjarhags- 
iímabili verði ein 600,000 pd. flutt út frá smjörbúunum, 
og er í þeirri ágizkun þó eigi tekið í reikninginn, að 
fleiri eða færri af búunum fari að standa halft árið eða 
lengur, sem hvað mest munaði um. Með 600,000 pd. 
útflutningi mætti þá búast við góðum 50,000 kr. til verð- 
launa eftir lögunum, sem eru. En auðvitað gœlu sölu- 
hlutföllin orðið þau, að það yrði mikið minna.

Sú upphæð vex öllum í augum sem vonlegt er, og 
þykir kenna misréttis við aðra atvinnuvegi, og menn 
benda á það, að landssjóður greiðir á stundum framleið- 
andanum sjötta partinn, eða enda meira af því sem hann 
fær fyrir smjörið að frádregnum öllum kostnaði. Árið 
sem leið seldist t. d. ein smjörsending á 62 aura pund- 
ið, en fékk samt hærri verðlaunin, því að hámatið var 
þá 81. Við þetta bætist svo sá verulegi anmarki, hvað 
miki] óvissa er um fjárupphæðina fram yfir það, s»m að 
sjálfsögðu leiðir af vaxandi útflutningi.

Sjálfir smjöi búamennirnir, hvað þá aðrir, munu þvi 
búast við þvi að frumvarp verði borið upp á næsta þingi 
til að breyta lögunum. Nokkrir munu og þeir vera. sem 
vilja nema þau alveg úi gilui. Með frumvarpi voruvfljum vér 
stuðla að því, að breytingin verði hófleg og smjörbúin 
hafl áfram verulegan uppörvunarstyrk. Það eru enn svo 
margar bygðir þar sem smjörbú geta verið arðvænleg, 
og það þarf að hvetja búin til þess að bæta smjörgerð- 
ina hjá sér og leggja fram meira fé til umbóta á ýms- 
an hátt. Svo teljum vér og gott að smjörbúamenn sjái 
góðum tíma fyrir þingið ákveðnar tillögur í þessu máli, 
og gefa þeim með því tilefni til að láta skoðanir sinar 
í Ijósi um málið.

Sú breyting laganna mun mörgum þykja sennileg 
að færa niður mismuninn, sem nú er milli hámats og 
söluverðs, setja t. d. 20—16 aura til að ná í 5auraverð- 
launin, en það smjör fengi 10 aura, sem seldist 15 aur- 
um fyrir neðan mat eða minna. Vér ráðum þó frá slíkri 
breyting, því að söluhlutföllin gætu orðið þau, að verð- 
launin yrðu mjög lítil. Þó að árið sem leið hafi senni- 
lega verið allgott til verðlauna fyrir smjörbúin, þá get- 
um vér skýrt frá því, að eftir töflu, sem vérfengumhjá 
stjórnarráðinu um sölu hjá ýmsum á c. 43,000 pundum, 
þá reiknast oss að verðlaunin fyrir það smjör mundu 
fara úr fullum 3400 krónum niður í rúmar 1300, ef 
maður færði stigin niður um þessa 5 aura og gerði að 
auki 3 fyrir almennri hámatshækkun. Hámatið var 5. 
jan. þ. á. hækkað um 5, — orðið sem næst það undir sölu- 
verði. Væri reiknað eftir því og með stigunum 20 og 
15, næmu verðlaunin á þessum 43,000 pundum c. 750 kr.

Yfir höfuð ráðum vér fastiega frá þvi, að setja á- 
kveðnar tölur um mismuninn milli hámats og söluverðs, 
og því höfum vér komið með þe^sa uppástungu, að halda 
að eins hlutfallinu og flokka smjörinu til verðlaunaveit- 
ingar eða verðlaunasynjunar eftir þvi, hvað skamt eða 
]angt söluverðið á því er tiltölulega frá hámatinu dag- 
inn sem það selst.

Aðalkosturinn við þetta er sá, að geta haldið há- 
matinu til að miða við, því að annað betra verður eigi 
fundið til að gera mun á smjörinu, og fjárveitingin úr 
landssjóði verður með slíkri flokkun föst og ákveðin eft- 
ir smjörmagninu. Sú óvissa verður ein eftir, að eigi 
verður séð fyrir, hvað útflutningurinn vex mikið. Fari 
verðlaunin þá fram yfir áætlun, er það eingöngu vegna 
þess, að búin hafa eflzt fram yflr vonir manna, og öll- 
um ætti það að vera gleðiefni, því að treysta ætti því 
að smjörbú vor verði yfirleitt stofnuð og rekin arðvæn- 
lega, og þá um leið til gagns fyrir alla þjóðina.

Niðurfærsla verðlaunanna er mikil frá því sem hún 

reyndist síðastliðið ár, Eftir. frumvarpi þessu eru það 5 
aurar á pundið, upp og ofan, og hefði þá 1904 verið 11,000 
kr. í stað 18,000.

Vér höldum þá verðlaunastiganum, sem nú er: 10, 
5 og 0, hann er svo brotalaus. Það mætti taka upp 
þetta lag, sem hér er haldið fram, og hafa fleiri flokk- 
ana með ýmsu roóti og veita 5 aura verðlaun að með- 
altali á pundið, eða minka það eða auka, en uppörvunin 
er meiri að vanda smjörgerðina þegar betur sker úr.

Vér teljum það ekkert ísjárvert þó að þriðjungur 
smjörsins verði verðlaunalaus. Þykir annarstaðar gott 
að 2 fái verðlaun af hverjum 3. Vér kvíðum því ekki 
að verðlaunasynjunin þurti sérstaklega að lenda á nýju 
búunum sem upp koma. Þau byrja með þekkingu og 
reynslu hinna, og þetta er aðhald að vanda sem bezt til 
stofnunarinnar. Allar líkur eru og til þess að sá þriðji 
hluti smjörsins, sem engin verðlann fær, skiftist meira 
og minna milli búanna, vegna þess að smjörgæðin ein 
ráða eigi um verðlaunin, heldur fer það líka eftir því á 
hvaða tíma er selt. Árið sem leið voru það ekki nema 
2 smjörbú af 19 á Suðurlandi, sem eingöngu hlutu hærri 
verðlaun og 12 lentu með eitthvað af smjöri sínu fyrir 
neðan verðlaunamarkið.

Þá leggjum vér mikla áherzlu á það að verðlaunin 
séu veitt smjörbúunum einum, og það samvinnu-smjör- 
búum.

Þegar landbúnaðarmálanefnd neðri deildar b<ir fram 
verðlaunafrumvarpið á þinginu 1903, var það skilyrði 
sett fyrir verðlaununum, að smjörið væri húið til á smjör- 
búi. sem forstaða væri veitt af manni, er kynni til smjör- 
gerðar fyrir erlendan markað. Hvorugt ákvæðið gekk 
þá fram; þótti hið síðara nokkuð óákveðið, og hitt of 
þröngt að binda verðiaunin eingöngu við búin.

Siðan hefir smjörbúum fjölgað töluvert og þau heimili 
orðið færri, sem fær eru um smjörgerð fyrir erlendan 
markað, en hafa ekki kost á samvinnu smjörgerð á búi, 

og fer þeim fækkandi með hverju ári. Eítir skýrslum 
um verðlaunaúthlutun síðastliöin 2 ár er ekki teljandi 
útflutningur frá einstökum mönnum, nema frá einum 
stað á Norðurlandi, en þar liggur einmitt sérstaklega vel 
við að stofna smjörbú, og kæmi það þá tafarlaust upp í 
þeirri bygð. Nokkur heimili verða auðvitað eftir nú um 
sinn, sem ekki ná til smjörbúa, en hafa það land, að 
hagsýni er fyrir þau að stunda smjörgerðina sérstaklega, 
en þau verða eigi fleiri en það og verka eigi meira smjör 
en það, að þau hafa alveg jafngóðan markað í landinu 
sjálfu fyrir sínar þúsundir punda af góðu smjöri, þegar 
smjörbúin senda alt smjörið út í hundruðum þúsunda.. 
Það er því misskilningur að hér sé um nokkurn ójöfn.- 
uð að ræða.

í annan stað sýnir löggjafarvaldið með því að binda 
verðlaunin eingöngu við smjörbúin, vegna þeirra sérstökn 
tækja og þeirrar sérþekkingar, sem þau hafa til smjör- 
gerðar, að það gerir sitt til þess að álit smjörsins spill- 
ist eigi á erlendum markaði.

Mestu varðar þó um það, að lögin hata alt annan 
blæ, þegar verðlaunin eru bundin við búin ein. Fjárveiting- 
arvaldið gæti t. d. með engu móti verðlaunað hvert fiskpund; 
eða tvo hluti af útfluttum fiski úr landinu, en hitt getur 
maður mjög vel hugsað sér, að uppörvunarverðlaun í ein- 
hverri mynd væru veitt um lengri eða skemri tíma till 
samvinnu-félagsskapar meðal sjómanna til þess að auka. 
og bæta þá vöru.

Öll vor smjörbú eru samvinnu- og sameignarbú. Við 
samvinnu-íyrirtækin lifir enginn á annars sveita. Vér, 
sem erum svo fátækir og strjálir, þurfum og öllum þjóð- 
um fremur að læra samvinnulistina til að bjarga oss. 
Nú er myndarlega farið af stað hjá smjörbúunum, og 
það á löggjafarvaldið að meta við þau, og láta það jafn- 
framt koma fram í orðum laganna, að það er samvinnu- 
félagsskapurinn, sem það styrkir og uppörvar.

Mjög svo verulegt atriði er það, að ný lagasetning 

í þessari grein nái eigi lengra en yfir næsta fjárhags- 
tímabil. Þar hefir vakað fyiir oss, hvað lagasetning er 
örðug í þessu efni, þó ekki væri vegna annars en þess,. 
hvaða stökk útílutningurinn kann að taka. En svo á. 
þetta að vera lika bending um það, að verðlaunin eigi 
innan langs tíma að hverfa úr sögunni.

Vér göngum að því visu, að smjörverðlaunalög, 
samþykt á þinginn 1905 fyrir fjárhagstímabiiið, sem í 
hönd fer, yrðu eigi síðustu lög um það efni. Vértreyst- 
um því að verðlaununum verði haldið í einhverri mynd,. 
meðan þörfin er til þess að koma þessari samvinnu smjör- 
gerð yfir alt landið, þar sem kringumstæður oru til þess 
að hún beri sig, og eigi verði fyr skilist við, en smjör- 
gerð vor fyrir erlendan markað stendur föstum fótum, 
sem ein helzta máttarstoðin undir velmegun landsins.

Áður en vér víkjum að hinum einstöku greinum 
til frekari skýjingar á nokkrum atriðum, skulum vér 
geta þess, að til tals kom að fara fram á það, að búin 
fengju 5 aura á hvert pund, sem þau seldu af sínu eigin 
smjöri á erlendum markaði, og slept væri öllum skil- 
yrðum um söluverðið. Það hefir þann kost að vera 
mjög einfalt, og svo mætti og benda á það að þessi 
mismunandi verðlaun eru tiðum eigi annað en verðlaun 
fyrir heppnina að hitta á markaðinn, þegar munurinn á 
dýra smjörinu og ódýra er eigi mjög mikill.

Þó að slík greiðsla á hvert smjörpund frá búunum 
hafi sömu útgjöld í för með sér og frumvarp vort mundi 
hafa — því að búin verða að selja smjör sitt út úr land- 
inu, þó að áhættan yxi að fara á mis við öll verðlaun, — 
og þó að aðalstefnunni í frumvarpi voru væri haldið með 
slíkum jöfnuði, þeirri, að hlynna sem bezt að samvinnu- 
félagsskap búanna, þá teljum vér samt betur fara á því að 
halda stigmun verðlaunanna, enda er það nær lögunum 
sem nú eru. Gæði smjörsins ráða og töluverðu um 
verðlaunin, að minsta kosti nær verulega vont. og skemt 
smjör þeim ekki. Og svo er mismunur á verðlaununum 

merki þess, að vér viljum eigi vera vonlausir um það, 
að keppa megi fram til betra verðs fyrir smjör vort. 
Flesta örðugleikana má yfirstíga nema fjarlægðina, og 
nokkuð má úr henni bæta.

Um 1. gr.
Smjörbú teljum vér betra heiti en rjómabú. Við 

smjörið má eigi síður kenna mjólkurbú, þótt upp kunni 
að koma.

í lögunum 1899 og 1903 var ákvæði um að minst 
mætti flytja út i einu lagi til sölu, til þess að verðlaun 
veittust. 3Q0 pd. Það ákvæði er óþarft, er verðlaunin 
ná til búanna einna, en í stöku tilfellum getur verið 
óþægindi að því, er syo stendur á flutningum.

Verulegra en þessi urfelling mun það þykja að taka 
upp ákvæðið, að búið hafi að minsta kosti verkað og 
selt eriendis 5000 pund um árið.

Þetta ákvæði hefði árið sem leið felt frá verðlaun- 
um ein 2 bú, að því er vér réttast vitum, en þau bú 
aúka það framleiðslu sína, að þau nái þeim útflutningi, 
ef eigi þetta ár, þá hið næsta. Meðaltalið á útfluttu 
smjöri frá búi hverju er hátt upp í 10,000 pd. Ákvæðið 
bakar þvi engu búi, sem nú er, nein óþægindi, og það 
er eigi heldur sett vegna þeirra, heldur hinna sem upp 
koma. Ákvæðið er einmitt þýðingarmikil bending til 
manna, að hleypa sér ekki í smjörbússtofnun, með fram 
vegna verðlaunavonarinnar, nema full skilríki séu fyrir 
því, að framleiðslan verði áreiðanlega þetta. Forsjá þarf 
með kappinu í þeirn grein sem annari. Það eru litlar 
likur til að bú með dýrum útbúnaði geti borið sig. ef 
það framleiðir eigi yfir 5000 pund.

Það ákvæði að verðlaunin veitist eigi, nema kunn- 
andi maður til verksins veiti búinu forstöðu, álítum vér 
þá óþarft í lögunum. Svo mikiUi smjörgerð, eins og 
hér er gert ráð fyrir, sleppa menn eigi í hendur öðrum 
en þeim, er kunna með að fara fyrir erlendan markað.

Um 2. gr.
Sjálfgefið eftir næstu grein á eftir að verðlaunin 

veitast öll í einu. Vér sjáum eigi neitt því til fyrir- 
stöðu að skilríki öll séu komin til stjórnarráðsins eftir 
fyrstu póstferðir á árinu frá útlöndum. En verðlauna- 
veitingin verður að dragast sem styzt að má vegna árs- 
reikninga búanna.

Dálítil óþægindi eru þaö fyrir búin að vita eigi, 
sízt með vissu, hvaða verðlaun þau muni hreppa, jafn- 
skjótt og þau fá sölureikninginn fyrir sendingar sínar. 
Veruleg geta þau óþægindi ekki heitið, og aðrar verð- 
launaveitingar koma tíðast nokkuð seint eftir á.

Um 3. gr.
Flokkunin er einfalt reikningsdæmi, og er ætlast til 

að frumvarpsgreinin sé nógu Jjós um það. Allri punda- 
tölunni af smjöri því, sem almenn skilyrði og skilríki 
gera annars verðlaunahæft, er deilt með þremur og Iftndir 
afgangur í síðasta flokkinum. Af smjörinu, sem eftir 
sölunni verður á flokkamótum, er svo tekin sú punda- 
tala, og það hlutfallslega ef um fleiri sendingar eða send- 
ingaparta er að ræða, er með þarf til þess að efri flokkurinn 
fái sinn þriðjung fullan, hitt gengur til neðri flokksins. 
Vér gerðum útreikning á þessu eftir söluskránni yfir 
43,000 pund, seld hjá ýmsum, og voru mótin þar við 
20 og 16.

Um 4. gr.
Við skilríkin er því bætt, að vottorð afgreiðslumanns 

dugi, þegar eigi er farmskráfrá skipstjóra þeim er smjörið 
flutti; getm- oft staðið svo á aö það sé greiðara, en 
trygging öll hin sama. Þá er og þviskotið inn aðsölu- 
dagur sé beint greindur í sölureikningi, sem er nauð- 
synlegt.

Aftur höfum vér slept því ákvæði, að verðlaunabeið- 
andi gefi eigið vottorð við drengskap og samvizku um 
að þyngd og verð smjörsins sé rétt tilgreint a sölureikn-

8

ingnum. í sjálfu sér er ekkert að þvi að halda ákvæð- 
inu; spurningin fremur um það, hvort sérstök þörf er 
fyrir það, einkum þegar almennings félög, með opinbera 
reikninga, verða ein um verðlaunin. Auk þess taka 
og ákvæði laga 8. nóv. 1895 um hagfræðisskýrslur beint 
til smjörbúanna.

XII. Frumvarp
til laga um að lög 6. nóvember 1897 um nýbýli 

skuli úr gildi numin.

Lög 6. nóvember 1897 um nýbýli eru úr gildi numin.

Athugasemdir.

Nefndin telur lög þessi allsendis óþörf, og skaðleg, 
ef þeim væri beit.t, því að alstaðar vilja menn forðast 
að þrengja að búfé í afréttarlöndum, og miklu fremur 
þurfa menn að auka þau en minka, ug nú stefnir til 
þess að bygðin færist saman til aukins þéttbýlis á þeim 
svæðum, þar sem auðveldast er að rækta landið.

Annað mál er það, að ekki rekur mikið eftir því að 
afnema þessi lög, vegna. þess hvað líkumar eru litlar til 
þess að nokkur vilji nota þau, og þó að til þess kæmi, 
eru samt enn minni líkur til að það bæri nokkurn árangur, 
af því að útvísun nýbýla er bundin leyfi sveitarstjórna 
og samþykki sýslunefnda.

Þessi lagasetning sem nú er um nýbýli kom fyrst 
inn á þingið 1893 og var málið einna mest rætt á auka- 
þinginu áiið eftir. Allir sem um málið töluðu á þing- 
unum 1893—1897 voru sammála um það, að tilskipun 
15. apríl 1776 um fríheit nýbyggjara væri bæði úrelt 

og skaðleg, og flutningsmaður frumvarpsins á þinginu 
1894 taldi nýbýli yfir höfuð skaðleg, af því að afréttar- 
lönd væru helzt til lítil, en heimalöndin aftur ekki svo 
yrkt sem skyldi og mætti.

Frá þingœannabekkjunum komu fram efasemdir um 
það, hvort þörf væri á að setja nokkur lagaákvæði í stað 
tilskipunarinnar; og sömuleiðis þótti vafi leika á því, 
hvort þær væru til þessar „eyðijarðir og önnur óbygð lönd 
er enginn getur sannað sína eign“, og landshöfðingi taldi 
það næst sínu skapi að afnema tilskipunina alveg og 
setja eigi neitt í staðinn.

Þessi ungu lög eru bersýnilega svo til komin, að 
menn hafa eigi kunnað við eða komið því fyrir sig, að 
kippa burt gömlum lögum, sem. mein var að, án þess 
að setja þá í staðinn einhver ný ákvæði um sama efni; 
og þá var gengið svo frá lögunum að þau væru alveg 
meinlaus og gagnslaus, enda sýnt sig að enginn hefir 
borið við að nota þau. Þetta sést ijóslega af þingtíðind- 
unum. Það er engum ant um það að fá þessi nýju lög 
til annars en þess eins, að rýma hinum eldri burt.

Þegar nefndin kemur nú með frumvarp um að nema 
úr gildi nýbýlalögin, þá leysir hún þó eigi af hendi nema 
að nokkru leyti það verk, sem hún hafði ætlað sér.

Á undirbúningsfundum nefndarinnaráAkureyri síðast- 
liðið sumar voru rædd og athuguð lögin um þurrabúðar- 
menn 12. jan. 1888 og lögin um nýbýli í sambandi við 
það, hver þörf væri á því og hver vegur mundi vera til 
þess að löggjafarvaldið styddi að því, að smábýlum fjölg- 
aði til sveita, og það í sjálfseign, til atvinnubótar fyrir 
almenning, og til aukinnar ræktunar á landinu.

Nefndin hafði þá hugsað sér að reyna að undirbúa 
lagasetning um það, hvernig mætti uppörva menn til 
upptöku slikra smábýla, og kveða þar á um greining 
þeirra frá jörðum, og eins um það hverra hlunninda eða 
hvers léttis i opinberum gjöldum slíkir „landnámsmenn" 

fengju að njóta. Lög í þessa átt hugsaði nefndin 
sér að kæmu þá i stað nýbýlalaganna.

Þegar nefndin fór að vinna meira að þessu, rak hún 
sig á ýmsa örðugleika. Laga,setning i þá átt, sem að of- 
an er greind, tekur til svo margs á ýmsum svæðum, 
og við það bættist að þetta ræktunar-landnám er svo 
skamt komið í verkinu, að visast er enn hæpið að setja 
lög um það.

Nefndin taldi þó rétt að koma samt með frumvarp 
um afnám nýbýlalaganna, þó eigi væri til annars en að 
koma því að í athugasemdum, hvað hún hafði hugsað 
sér, að ætti að koma í stað þeirra, ef eigi nú þegar, þá 
innan skamms.

í athugasemdum við frumvörpin um sölu opinberra 
jarðeigna og Ræktunarsjóðinn höfum vér töluvert skýrt 
hugmyndir vorar um álík smábýli, sem vér þar nefnum 
grasbýli, oghvernig hlynna ætti og roætti að upptöku þeirra.

Grasbýli og þurrabúðir greinast eftir sjálfum heitun- 
um, og sú greining er í meðvitund manna, en skilgrein- 
ingar laga milli þessara tegunda húsmenskubýla eru eigi 
til, og geta mætti þess, að grasbýlamenn, er vér svo 
mundum nefna, það er að segja sveitamenn, . sem eru 
að koma sér upp túnbletti til kúahalds, hafa fengið þurra- 
búðarmannalán eftir ]ánsheimild fjárlaganna síðustu árin. 
Sú heimild hefir verið sáralítið notuð, öJl árin 1902—1904 
hafa alls verið lánaðar 7450 kr. og er það skiljanlegt 
þegar athugað er, hvemig húsmenskunni er varið hjá oss.

í landbúnaðarlaga-bálkinum, sem var á ferðinni í kring 
um 1880, komu fram tillögur um greining milli jarða og 
smábýla, t. d. að jörð væri ekki minni en 5 hundr., eða 
þá 1 hundr.; hið síðara mun næst almennum skilningi. 
Einhverja slíka greining getur maður hugsað sér, en þó 
öllu fremur hitt, að miða við stærð landsins. Grasbýlis- 
hugmyndin felur í sér, að landið sé algirt og verði smám 
saman alræktað.

í frumvarpi neðri deildar 1881 til landbúnaðar- 

laga kémur sú skoðun fram, að um nýbýli verði ein- 
göngu að ræða i bygð, en þæi vonir og hugsjónir sem 
menn nú hafa um ræktun landsins voru auðvitað ekki 
komnar þá. Þingnefndin 1881 álítur, að stofnun nýbýla eigi 
að vera komin undir samningi við landeiganda, og verður 
það eflaust almennast og farsælast, en til er þó í lög- 
um annara þjóða, að héraðavöld geta, þar sem svo og 
svo hagar, skyldað landeigendur til að látaaf hendiland 
til upptöku slikra smábýla, gegn fullu endurgjaldi.

í þessu sambandi vill nefndin benda á 2 athugaverðar 
og skýrandi greinar um þetta mál, eftir séra Magnús Bl. 
Jónsson í Vallanesi, um ræktun landsins og leiguábúðina, 
þar sem haldið er fram þörfinni á sundurskifting jarða, 
til aukinnar ræktunar. Þar er sú tillaga borin fram, að 
þegar jörð hækkar í virðingu fyrir umbætur leiguliða, 
þá sé landeiganda heimilt að kjósa um, hvort hann vill 
borga ábúanda út virðingarverð umbótarinnar, eða ábú- 
andinn fái útskiftan hluta úr jörðinni, sem umbótinni 
nemur. („Bjarki" 2. apr. og 7. maí 1903).

Það hefir hingað til verið ein traustasta trúarsetning 
islenzks landbúnaðar, að sundurskifting jarða væri hið 
mesta niðurdrep, sem er skiljanlegt eftir vorum búnaðar- 
háttum hingað til. Engin skyndileg bylting getur þar átt 
sér staðj en þó treystum vér þvi, að nú sé að koma 
nokkur stefnubreyting í því efni, og verður löggjöfin að 
hafa vakandi auga á henni.

Um hlunnindi slíkra landtökumanna fer auðvitað eftir 
því, hvað mikið þykir varið í að fá slik býli.

Nefndin hefir kynt sér hið rækilega álit frá landbún- 
aðarnefndinni dönsku, sem undirbjó lögin um lánin úr 
ríkissjóði til grasbýlismanna í Danmörku (Betænkning 
angaaende Tilvejebringelse af Jordlodder for Landarbejdere, 
Kh. 1896), og má nokkuð íræðast um þau lög í Búnaðar- 
ritinu 1900.

Það álit sýnir glögglega, hve mikið þjóðunum þykir 
varið í það, að fjölga slíkum heimilum til sveitanna.

Þaö er rétt' eins og maöur væri að lesa lýsinguna á 
ástandinu hér heima. Unga fólkið vill eiga með sig sjálft, 
fá sitt eigiö heimili, en getuna hrestur til að taka jarðir, 
og þær þá ekki heldur lausar. Afkoman virðist greiðari 
og léttari í bili í kaupstöðunum, þar fæst heimilið, þótt 
komiðsémeð tvær hendur tómar. En lang-fæstum, er úr 
sveitunum streyma þangað, farnast vel til frambúðar. Ýms- 
ir leita og vestur um haf. Vantar húsmenskuheimili í sveit- 
unum, gerð svo aðgengileg, að vel vinnandi og sparsamt 
fólk geti tekið þau um giftingaraldurinn. Ákaflega þýðing- 
armikið þetta, að húsmaðurinn þarf eigi að sækja alla vinn- 
una til annaia, vinnur sjálfum sér. Og með sjálfseignar- 
umráðunum hefir hann bezta aðhaldið að bjarga sér. Mikill 
vinnutími er þó afgangs, og þá er daglaunavinnan öðj> 
um þræði til framfærslu heimilinu vís í sveitinni.

Vér íslendingar eigum grundvallar hugsunina fyrir þess- 
um þýðingarmiklu félagsbótum í orðunum : „Bú er betra, 
þótt búkot sé, halur er heima hverr". Það er sjálfstæð- 
isvegurinn og heimilisánægjan. Það er og rækilega tekið 
fram í áliti nefndarinnar dönsku, hvernig uppeldið og líf 
barnanna verður alt annað, þar sem þau venjast skepn- 
um og ýmsum vinnubrögðum, og þá er viðurværið eigi 
síður hollara með mjólkinni.

Vonandi breytast atvinnulög vor í ýmsum greinum. 
Húsmenskulðg vor eru oss til Jmeysu, og húsmenskan sjálf 
þar eftir. Alstaðar ófrelsi og ósjálfstæði.

Þá ryður og eigi síður brautina nýbreytnin að rækta 
landið með plægingum og sáningum og gaddavírinn á þar 
líka góðan hlut í.

Enn eru smjörbúin til að koma mjólkinni í verð, sem 
fram yfir er heimilisþarfir hjá grasbýlismanninum.

Alt þetta hvað með öðru knýr oss innan skamm.s 
til lagasetningar um þetta efni. Og til jafnmikilla félags- 
bóta verðum vér að geta lagt mikið af mörkum.




